
Iluarsiissut 

Siunnersuutip 16. august 2018-imik ullulerneqartup oqaaseqaataanik taarsiivoq. 

(Pingaarnertut immikkoortoq 2-mi qupp. 7-imi, immikkoortoq 5-imi aamma immikkoortoq 

pingaarneq 3, qupp. 8-9, takussutissiat tassungalu oqaaseqaatit, Justitsministeriamiit 

tusarniummut akissuteqaammut akissut qupp. 19, kiisalu §§ 7-imut, 12-imut, 18-imut aamma 

20-imut immikkut ittumik oqaaseqaatit. Tamatuma saniatigut kusassaanertut 

oqaatigineqarsinnaasunik allanngortitsisoqarpoq) 

      

Siunnersuummut oqaaseqaatit 

 

Oqaaseqaatit nalinginnaasut 

 

1. Aallaqqaasiut 

1.1. Siunnersuummut tunngaviusut pingaarnerit 

Siornatigut Inatsisartut inatsisissaannik akuersissuteqartoqarsimanngilaq Kalaallit Nunaanni 

pinngitsuisinnaajunnaarsimanermik katsorsaanermik malittarisassiuussisumik. Taamaattumik 

siunnersuut nutaamik imaqarpoq katsorsartinnissamut innersuunneqarnermut maleruaqqusa-

nik, katsorsartinnissamut neqeroorutinik, katsorsartinnissamut neqeroorutit aaqqissuussaane-

rat aamma pinngitsuisinnaajunnaarneq pillugu ilisimasanut qitiusoqarfimmik, Allorfik. 

 

Inatsisartut UKA 2013-imi (UKA2013/61) aalajangerpaat, Ilaqutariinnermut Peqqissutsimullu 

Ataatsimiititaliami ilaasortat tamarmiullutik isumaqatigiillutik inassuteqarnerisigut, Naalak-

kersuisut peqqunneqarput atornerluinermut katsorsartinnissamut pisariaqartitsinerup aamma 

atornerluinermut akeqanngitsumik katsorsartinnermut neqerooruteqartarnerup atuutilersinne-

ratigut inuiaqatigiinnut iluanaarutaasussat misissuiffigineqassasut UPA 2014-imi saqqummi-

unneqartussanngorlugit. Taamatuttaaq Inatsisartut aalajangiipput Naalakkersuisut peqqune-

qassasut UKA 2014-imi saqqummiunneqartussamik atornerluisarnermut katsorsartinnissamut 

siunissami neqeroorutissatut siunnersuusioqqullugit, taamaaliornikkut UPA 2015-ip ingerlan-

neqarnerani tamakku atuutilersinneqarniassammata.  

 

Misissueqqissaarneq “Atornerluinermut katsorsartinneq, pisariaqartitsineq inuiaqatigiinnullu 

iluanaarutissat”, Naalakkersuisunit UPA 2014-imi saqqummiunneqartuni atornerluiffiuner-

paasartut (imigassaq aalakoornartortalik, hashi aamma aningaasanoorajunneq) qitiutinneqar-

put. Tassani nassuiarneqarpoq inuit sorliit atornerluisuunersut, atornerluinerup kinguneri, a-

tornerluinermut katsorsaanerit atornerluinerullu inuiaqatigiinnut kinguneri. 

 

Misissueqqissaarnerup eqikkarneqarnerani takutinneqarpoq angusaqarluarniarluni iliuuseqar-

nermi iluanaarutissaqarluartoq Kalaallit Nunaanni aanngajaarniutinik atornerluinermik anni-

killisaataasinnaasunik. Inuiaqatigiinnut iluanaarutissaasinnaasut taamatullu inunnut ataasiak-

kaanut iluaqutaasinnaasut makkuupput, ukiut inuuffigisat amerlanerusunngortinnerat, peqqis-

sutsip pitsaanerusunngortinnera aamma inuunerup naleqarnerulersinnera kiisalu periarfissaal-

luni inuuniarnermi kingornussat pitsaanngitsut kipitissinnaanerat aamma peqqissutsikkut nali-

giinnginnerit annikillisinneqarnerat. 

   

Misissueqqissaarnermi nunani tamalaani ilisimasat uppernarsarneqarsimasut atorneqarput, 

tassa Kalaallit Nunaanni ilisimasanik uppernarsarneqarsimasunik pissarsinissamut periarfissa-

qarsimanngikkaangat. Taamaalilluni misissueqqissaarneq atornerluinerup qanoq annertutigi-

sumik aningaasartuutaaneranik misissueqqissaarnermik ilaneqarpoq Kalaallit Nunaanni kisit-

sit aallaavigalugit. Tamanna februaari 2015-imi saqqummersinneqarpoq. 

 

Ilisimaneqarluarlunilu uppernarsarneqarluarsimavoq naartunerup nalaani imigassamik aala-

koornartortalimmik imigaqarnerup naartup ineriartornera ajoqusertaraa. Naartunerup nalaani 

imigassartorneq naartumik ajoqusiisinnaavoq soorlu siusinaartumik ernineq, arlaap katattoor-

nera, naartumik katatsinertut, toqungasumik ernineq, erninerit ajornakusoortut aamma erni-

nermi silaannassaarunnertut. Imigassap aalakoornartortallip meeqqap alliartornera kigaallisit-

tarpaa, qarasaa ajoquserlugu aamma meeqqap erlavii tamaasa meeqqallu kiinaa innarlersin-

naavaa.    

 

Taamatuttaaq misissueqqissaarnerup takutippaa imigassaq aalakoornartortalik toqusoqartarne-

ranut amerlasuunut pisooqataasartoq.  

 

Aammattaaq hashimik atuineq siusinnerusukkut toqunissamut aarlerinartoqarnerulersitsisar-

nermut attuumassuteqarnera paasineqarpoq. Periarfissaqarsimanngilaq toqusarnerup aamma 

hashimik atuinerup akornanni ataqatigiittoqarneranut Kalaallit Nunaannut kisitsisitigut paasis-

sutissanik pissarsinissaq. Hashimik pujortartarneq nunani allani misissuinerni inunngornermi 

oqimaassutsip appasinnerusarneranut aamma siusinaarluni meerartaartarnermut attuumassute-

qartoq paasineqarpoq. Naartunerup nalaani aamma milutsitsinerup nalaani hashimik pujortar-

tarnerup paasinnittarnerup aamma timip aalaasiata ineriartornerannut attuumassuteqartoq paa-

sineqarpoq, taamatuttaaq inuusuttut hashimik pujortartarnerat tamatumunnga ilanngullugu i-

likkariartortarnermut aaqqinneqarsinnaanngitsumik kinguneqarsinnaasoq paasineqarluni. 

   

Misissueqqissaarnermi inerniliunneqarpoq innuttaasut inersimasut affaat tikillugit atornerlui-

nermik atugaqartut imaluunniit atornerluisunngorsinnaanermut uloriarnartorsiortuusut, tassa 

peqqissutsimikkut pitsaanngitsumik sunniuteqarsinnaasumik. Atornerluineq inunnik isuma-

ginninnikkut ajornartorsiuteqarnermut patsisaavoq aamma tamanna ilutigalugu inooqataanik-

kut ajornartorsiuteqalerneq kingunerisinnaallugu. Misissuinermi paasineqarpoq atornerluineq 

innuttasut akornanni assigiinngitsumik agguataartuusoq. Inuiaqatigiinni eqimattakkuutaani i-

sumalluuteqarpianngitsuni atornerluisuni amerlanerusuni apeqqutaavoq suliffissaarusimasut, 

inunnik isumaginninnermit sullitaanerat, angerlarsimaffeqanngitsuunerat, meeqqanut ulloq 

unnuarlu aamma innarluutilinnut angerlarsimaffimmiinneq imaluunniit arnat qimarnguianiit-

tuuneq pineqartunut apeqqutaavoq.   

“Siunissami nunatsinni atornerluinermut katsorsaasarnermik pilersaarutissatut siunnersuum-

mi”, UPA 2015-imi saqqummiunneqartumi, imigassamik aamma hashimik atornerluisut kii-

salu aningaasanoorajuttut katsorsartittarnissaannut neqeroorut ataatsimoortitsisumik aamma i-

lisimatusarnermik tunngaveqartoq nassuiarneqarpoq. Anguniagaq tassaavoq atornerluinermik 

ajornartorsiutit sapinngisamik suunerisa pilertornerpaamik paasineqarnissaat aamma atorner-

luisoq qanigisaasalu pilertortumik ikiorneqarnissaat. Pilersaarummi nassuiarneqarpoq maan-

nakkut pitsaaliuinermi aamma atornerluinermik katsorsaanermi iliuuserineqareersut. Pilersaa-

rummi aammattaaq atornerluinermut tunngasumik inatsisiliortoqarnissaa siunniunneqarpoq.       

 

Taamaalilluni siunnersuut pinngitsuuisinnaajunnaarsimanermik ajornartorsiutit sapinngisamik 

siusissukkut paasineqartarnissaannut aamma inuup pinngitsuuisinnaajunnaarsimasup qanigi-

saasalu ikiorneqartarnissaannik kissaateqarnermik tunngaveqarluni suliarineqarpoq. Tamatu-

ma saniatigut kissaatigineqarpoq iliuuserisassat Inatsisartut Inatsisaanniittut inuuniarnermi ki-

ngornussanik pitsaanngitsunik kipititseqataasinnaanissaat, tassa pinngitsuuisinnaajunnaarsi-

manermik katsorsartereernerup kingornatigut katsorsartinnerup sunniutai pigiinnarneqarsin-

naallutik. Aammattaaq neriuutigineqarpoq pinngitsuuisinnaanngitsuusimasut suliffeqalernis-

saat, taamaalillutik uagut inuiattut ineriartornitsinni tapertaasinnaallutik – piviusumik taama-

tullu aningaasatigut.  

 

Siunnersuut pinngitsuuisinnaajunnaarsimanermik katsorsaanermut tunngasunik ilisimasanik 

aaqqissuussamik paasissutissanik katersuinermut tapertaassaaq, taamatut siunissami katsor-

sartinnissamut periarfissanik, pitsaanerpaanik angusaqarfiusut suunerannik ilisimasanik pis-

sarsisoqartarniassammat, tassanngaanniillu katsorsartinnissamut neqeroorutinik aaqqissuussi-

soqarniassammat. Siunnersuut aammattaaq Allorfimmi aamma najukkani katsorsaavinni ator-

fillit ilinniartitaanerisa qaffasissuunissaannut qulakkeerinneqataassaaq.  

 

Soorlu aallaqqaasiummi allaaserineqareersoq Kalaallit Nunaanni pinngitsuuisinnaajunnaar-

nermut katsorsartinnissamut maannakkut inatsiseqanngilaq. Kommunit Pisortanit ikiorsiissutit 

pillugit Inatsisartut peqqussutaat nr. 15, 20. november 2006-imeersoq naapertorlugu atorner-

luinermut katsorsaanermut maannakkumut ikiorsiisarput, kisianni pisussaatitsineq erseqqin-

ngilaq. Tassani ataasiakkaanut sullissinermut ikiorsiineq pillugu Inatsisartut Peqqussutaanni 

aalajangersagaq § 20-miittoq aningaasaliinermut tunngavilersuutigineqarpoq. Aalajangersak-

kap taassuma ikiorneqarnissamut piumasaqaatitaqarpoq, pineqartoq isumaginninnikkut ar-

laannik nalaataqarsimasariaqartoq, soorlu assersuutigalugu napparsimanermik, suliffissaqan-

nginnermik imaluunniit assingusumik, tamannalu ilutigalugu nammineerluni imminut ima-

luunniit ilaquttamini pisariaqartitanik pilersuisinnaassuseqarnani. Taamaattumik aalajanger-

sakkami inuttaasut pinngitsuuisinnaajunnaarsimasut tamavimmik pineqanngillat.   

Pinngitsuuisinnaajunnaarsimanermik katsorsaaneq peqqinnissaqarfimmit ingerlanneqartoq 

peqqinnissaqarfiup sullissinera pillugu Inatsisartut peqqussutaat aqqutigalugu aaqqissuunne-

qarpoq.  

Inatsisartut inatsisissaattut siunnersuummi oqaatsit siornatigut atorneqartut “atornerluineq” 

aamma ”atornerluisut” siunertarineqanngitsunik eqqarsartitsisinnaasimapput. Taamaattumik 

siunnersuummi matumani taaguutit “pinngitsuuisinnaajunnaarsimaneq” aamma “inuit pinngit-

suuisinnaajunnaarsimasut” atorneqarput. 

 

Oqaatsit “atornerluineq” aamma “atornerluisut” taaguutaasimapput nalinginnaasut taamaattu-

mik oqaatsit, siusinnerusukkut suliarineqarsimasunut iliuusissatut pilersaarutinut aamma mi-

sissueqqissaarnernut innersuussisarnerni suli atorneqarput, taakku oqaatsimik atuinermik al-

lanngortitsinerup siornatigut suliarineqarsimammata. 

  

1.2. Inatsisissap piareersarnerani immikkoortut pingaarnerit 

Pinngitsuuisinnaajunnaarsimanermik katsorsartinnissamut tunngasumik misissuisoqarnissaa-

nik pisariaqartitsineq pillugu Ilaqutariinnermut Peqqissutsimullu Ataatsimiititaliap inassute-

qarneratigut aqutsisooqatigiinnik, suleqatigiikkuutaanik arlalinnik aammattaaq ataqatigiissaa-

risoqatigiinnik pilersitsisoqarpoq.  

 

Aqutsisooqatigiit ukunannga inuttaqartinneqarput: 

 Peqqissutsimut Attaveqaqatiginnermullu Naalakkersuisoqarfimmi Pisortaq, 

 meeqqanut inuusuttunullu immikkoortortaqarfimmi pisortaq, Ilaqutariinnermut Inatsi-

sinillu Atuutsitsinermut Naalakkersuisoqarfik, 

 ilinniartitaanermut ilisimatusarnermullu immikkoortortaqarfimmi pisortaq, Ilinniarti-

taanermut Ilisimatusarnermullu Naalakkersuisoqarfik,  

 KANUKOKA-mit sinniisuutitaq, 

 Kommuneqarfik Sermersuumit sinniisuutitaq, 

 Qaasuitsup Kommunianit sinniisuutitaq, 

 Qeqqata Kommunianit sinniisuutitaq, 

 Kommune Kujallermit sinniisuutitaq, aamma 

 Peqqissutsimut Naalakkersuisoqarfimmit nakorsatut ilinniarsimasoq siunnersorti.  

 

Aqutsisooqatigiit suliamut pilersaarutaasoq pingaarneq aamma tamatumunnga pilersaarutit i-

liuuserisassallu akisussaaffigisimavaat. Pilersaarummut piffissarititaasoq piffissami 6. maaji 

2014-imiit – 26. septembari 2014-imut ingerlavoq.  

 

Soorlu tamanna qulaani takuneqarsinnaasoq naalakkersuisoqarfiit aamma kommunit tamar-

mik pinngitsuuisinnaajunnaarsimanermut tunngasut misissuiffigineqarnerani peqataatinneqar-

simapput. Aqutsisooqatigiit suliaat nalunaarummi saqqummiunneqartoq tassaavoq “Atorner-

luisunik katsorsaaneq, pisariaqartitsineq aamma inuiaqatigiinnut tunngatillugu iluanaarutis-

sat”, aammattaaq kommunini tusarniaassutigineqarput.  

 

Nunatsinni Nakorsaaneqarfik, Aningaasaqarnermut Naalakkersuisoqarfik aamma Peqqinnis-

saqarfik kiisalu Imigassaq Ikiaroornartullu pillugit Siunnersuisoqatigiit ”Siunissami atorner-

luisunik katsorsaasarneq pillugu nuna tamakkerlugu pilersaarut” taassuma siunnersuutip su-

liarineqarneranut atatillugu peqataatinneqarsimapput. 

  

Pinngitsuuisinnaajunnaarsimanermut siunissami katsorsaasarnissamut misissuinerit, nalunaa-

rusiat aamma pilersaarut inatsisartut inatsisissaatut siunnersuutip matuma suliarineqarneranut 

tunngavigineqarsimapput.  

 

Nakorsatut ilinniagalik Peqqissutsimut Naalakkersuisoqarfimmi siunnersorti, tassaasoq maan-

nakkut Allorfimmi aqutsisoq, siunnersuutip suliarineqarnera tamakkerlugu peqataatinneqar-

poq. 

 

Siunnersuut uunga: Pinngitsuuisinnaajunnaarsimanermik katsorsaasarneq pillugu Inatsisartut 

Inatsisaat siusinnerusukkut UPA 2017-imi oqaluuserineqareerpoq, taaguuteqarluni imatut, Si-

unnersuut uunga: Atornerluineq pillugu Inatsisartut Inatsisaat.   

 

1.3. Siunnersuutip imarisai ataatsimut isigalugit 

Siunnersuut pinngitsuuisinnaajunnaarsimanermik katsorsaanermut aalajangersakkanik ima-

qarpoq aamma katsorsartinnissamut neqeroorutit assigiinngitsut tulleriiaarlugit allattorneqar-

lutik. Siunnersuummi assut pingaartinneqarpoq qulakkiissallugu innuttaasup pinngitsuuisin-

naajunnaarsimasup pinngitsuuisinnaajunnaarsimanermut uteqqinnginnissaa, taamaattumillu 

siunnersuut katsorsartereernerup kingornatigut pilersaarutinik suliaqarnissamut ilaqarpoq. Ta-

makku saniatigut pinngitsuuisinnaajunnaarsimanermut katsorsartinneq innuttaasunut ataasiak-

kaanut akeqarunnaassaaq. Siunnersuummi aaqqissuussaanerup ilusissaa ilanngunneqarpoq i-

maapporlu pinngitsuuisinnaajunnaarsimaneq pillugu qitiusumik ilisimasaqarfik aamma najuk-

kani katsorsaaviit. Siunnersuummi pinngitsuuisinnaajunnaarsimanermik katsorsartinneq ma-

littarisassaliuunneqaannanngilaq, kisianni aammattaaq ilaapput katsorsartittussanik innersuus-

sinermut maleruaqqusat, Allorfiup, kommunimi oqartussaasut aamma peqqissutsimut oqartus-

saasut akornanni pissutsit suleqatigiinnissaannut tunngasut, kiisalu pinngitsuuisinnaajunnaar-

simanermik nalunaarsuiffimmik pilersitsinissamut tunngasut. Nutaajusutut siunnersuummi i-

lanngunneqarput inuit aanngajaarniutinut tunngatillugu attaviit pillugit maleruaqqusat, inuit 

tassaasut atorfeqarnerminnut tunngatillugu katsorsartinnissamut periarfissanik paasissutissii-

nissamut qulakkeerinnittussat.  

 

2. Siunnersuummi immikkoortut pingaarnerit 

Pinngitsuuisinnaajunnaarsimanermik katsorsaaneq inatsisissatut siunnersuummi qitiutinneqar-

poq. Pinngitsuuisinnaajunnaarsimaneq pillugu inatsisiliortoqarnera nutaajuvoq. Matuma siuli-

ani taaneqartutut kommunit pinngitsuuisinnaajunnaarsimanermik katsorsartinnermut ikiorsii-

sarput pisortanit ikiorsiissutit pillugit peqqussut naapertorlugu. Tunngavigisaq erseqqinngilaq 

aamma taamaattumik kommuninit pisariaqartinneqarsimapput maleruaqqusat erseqqissut 

aamma tunngavissaq erseqqissoq pinngitsuuisinnaajunnaarsimanermik ajornartorsiuteqarner-

nik katsorsartinnissamut aningaasaliinissamut tunngatillugu. Siunnersuut aqqutigalugu taku-

neqarsinnaalerpoq katsorsartinnissamut neqeroorutit suunersut aamma katsorsartinnermut ne-

qerooruteqarnermi aalajangiinissamut tunngaviit suussanersut. Pinngitsuuisinnaajunnaarsima-

nermik katsorsartinnissamut aningaasaliinissamut piginnaatitaaffik kommuniniissanngilaq, ki-

sianni pinngitsuuisinnaajunnaarsimaneq pillugu qitiusumik ilisimasaqarfimmiissaaq, Allor-

fimmi.  

 

Matuma siuliani misissueqqissaarnerit taaneqartut takutippaat, inuiaqatigiinnut annertuumik i-

luaqutissaqassasoq anguniaqarluartumik iliuuseqartoqarpat. Pisariaqartinneqarpoq pinngitsuu-

isinnaajunnaarsimanermik ajornartorsiutit siusissumik paasineqarnissaat, kiisalu innuttaasut 

pinngitsuuisinnaajunnaarsimasut aamma ilaqutariit ikiorneqarnissaannik neqeroorfigissalugit. 

Siunnersuut suliarineqarpoq misissueqqissaarnerit aqqutigalugit ilisimaneqalersut aamma kis-

saatigineqartutut nalunaarusiap matuma: “Siunissami nunatsinni atornerluinermut katsorsaa-

sarnermik pilersaarutissatut siunnersuut”, imarisaani saqqummiunneqartut tunngavigalugit. 

 

Pinngitsuuisinnaajunnaarsimanermik katsorsaasarneq pillugu ilisimatusartuaannartoqarlunilu 

ineriartortitsisoqartuaannarmat immikkoortoq katsorsartinnermut tunngasoq arlaqartunik ma-

leruaqqusanik sukumiinerusunik saqqummiussisoqarnissaanut piginnaatitsissutinik imaqar-

poq. Piginnaatitsissutit qulakkiissavaat periutsinik sunniuteqarnermikkut uppernarsaasersuk-

kanik nutaanerpaamik ilaqartunik maleruaqqusaqartarnissamut periarfissaqartuaannarnissaq, 

katsorsartinnermut tunngasunik iliuusissanik aallarniisoqaraangat. Aammattaaq piginnaatitsis-

suteqarpoq pinngitsuuisinnaajunnaarsimasunik allanik, ullumikkut katsorsartinnissamut neqe-

rooruteqarfigineqarsinnaanngitsunik, peqataatitsinissamut, taamaalillunilu pinngitsuuisinnaa-

junnaarsimanerit suunerinut aamma qanoq ittuunerinut allannguutit sillimaffigineqarlutik.  

 

Siunnersuummi nutaaliaanerpaavoq pinngitsuuisinnaajunnaarsimanermut katsorsartinnerup 

innuttaasunut ataasiakkaanut akeqartinneqannginnissaa. Pinngitsuuisinnaajunnaarsimanermut 

katsorsartinnerup akeqartinneqannginnissaa naalakkersuisooqatigiit 2014-2018-imut isumaqa-

tigiissutaanni ilaavoq aamma naalakkersuisooqatigiit 2016-2018-imut isumaqatigiissutaanni i-

ngerlateqqinneqarluni.  

 

Katsorsaasarnermut killiliussatut aaqqissuussinermi pinngitsuuisinnaajunnaarsimaneq pillugu 

ilisimasanut qitiusoqarfik, Allorfik, qitiutinneqarpoq. Siunnersuut aaqqissuussaanermut male-

ruaqqusanik sukumiisunik ilaqarpoq aamma suliassat Allorfimmut suliassanngortinneqartut 

nassuiarneqarlutik. Allorfiup suliassai ilaatigut tassaassapput pinngitsuuisinnaajunnaarsima-

nermut iliuuserineqartut tamarmiusut ataqatigiissaarneqartarnissaat aamma katsorsaanermik i-

liuuserisassanik, nutaanerpaamik ilisimasanut aamma pinngitsuuisinnaajunnaarsimasunik kat-

sorsaanermi suliatigut ingerlatsinermut qaqugukkulluunniit naleqquttumik qulakkeerinninnis-

saq. Allorfiuttaaq akisussaaffigissavai pinngitsuuisinnaajunnaarsimanermut iliuuserineqartu-

nik kisitsisitigut paasissutissanik katersineq, nakkutilliineq nalilersuinerlu. Kiisalu Allorfiup 

akisussaaffigai susassaqarfiit akimorlugit ataqatigiissaarineq suleqatigiinnerlu kiisalu ilisima-

tusarfittut qitiusoqarfinnik aamma soqutigisaqaqatigiiffinnik suleqateqarneq. 

Siunnersuut taamatuttaaq pinngitsuuisinnaajunnaarsimanermut najukkani katsorsaaviit sulias-

saannik nassuiaanermik imaqarpoq. Kommunini tamani pinngitsuuisinnaajunnaarsimanermut 

najukkami katsorsaavinnik pilersitsisoqassaaq. Siunnersuutip matuma suliarineqarnerani na-

jukkani katsorsaaviit sisamat pilersinneqarsimapput: Allorfik Kujalleq, Allorfik Sermersooq, 

Allorfik Qeqqata aamma Allorfik Qeqertalik. Naatsorsuutigineqarpoq 2018-ip ingerlanerani 

Ilulissani Avannaata katsorsaavimmik pilersitsisoqassasoq. Kommunit tamarmik 

taamaasillutik nunap immikkoortuani inissisimasumik katsorsaaveqalissapput. 

 

Najukkami katsorsaaviit aaqqissuussaanermi Allorfimmut atapput, kisianni kommunini ataa-

siakkaani inissisimaffeqarlutik. Najukkani katsorsaaviit Allorfik sinnerlugu sulinermik sania-

tigut, katsorsaaviit katsorsartinnissamut kaammattuisuupput aammattaaq inunnik pinngitsuui-

sinnaajunnaarsimasunik katsorsaasarput. Najukkani katsorsaaviit angissusiat naammattuusari-

aqarpoq katsorsaanermut piginnaaneqarluartunik sulisulimmik atortoqarluartumillu pilersitsi-

soqassappat. Taamaattumik illoqarfinni tamani najukkami katsorsaavinnik pilersitsisoqassan-

ngilaq, kisiannili kommunini tamani.  

 

Inuit aangajaarniutinut tunngatillugu attaviit pillugit taaguut nutaajuvoq. Inuit aangajaarniuti-

nut tunngatillugu attaviit tassaapput suliffimminni pinngitsuuisinnaajunnaarsimanermut kat-

sorsartinnermik ilitsersuisuusut aamma katsorsartinnissamut kajungilersitsisuusut. Inuit aa-

ngajaarniutinut tunngatillugu attaviit tassaasinnaapput pisortani imaluunniit inuussutissarsiuti-

nik ingerlatsisuni namminersortuni atorfiliusut. Sulilinnginnerminni Allorfimmit neqerooruti-

gineqartumik ilinniarsimasuussapput. Inuit aangajaarniutinut tunngatillugu attaviit susassaqar-

neri pillugit Allorfik sulisitsisunik ilitsersuinissamut neqerooruteqarpoq. Inuit aangajaarniuti-

nut tunngatillugu attaviit pinngitsuuisinnaajunnaarsimanermut tunngatillugu siusissukkut ili-

uuseqarnermut atatillugu suliaat pingaaruteqartorujussuusinnaavoq.   

 

Katsorsartinnissamut innersuunneqarnermi periuseq ilanngunneqarpoq. Siunnersuut katsor-

sartinnissaq sioqqullugu iliuuseqarnermut aamma katsorsartereernermi iliuusissanut piler-

saarutinut iliuuserisassatut pilersaarutinik aalajangersakkanik ilaqarpoq. Oqaariaatsit taakku 

marluk Inatsisartut Inatsisaanni atorneqartussaapput. Iliuusissatut pilersaarut katsorsartereer-

nerup naammassereernerani katsorsartereernermi ingerlatassat piumasaqaataavoq nalinginnaa-

soq, illuatungaatigulli katsorsartinnissaq sioqqullugu iliuusissatut pilersaarut pisariaqartitsineq 

malillugu suliarineqassalluni aamma ingerlanneqassalluni.   

 

Susassaqarfiit akimorlugit suleqatigiinneq pingaarnertut isigineqarpoq pitsaanerpaamik kat-

sorsaasoqarnissaanut aammalu katsorsartinnerup pitsaasumik kinguneqarnissaata qulakkeer-

neqarnissaanut. Suleqatigiinneq pisussaaffiliineruvoq, taamatut ataatsimut anguniagassaqas-

sammat aamma peqataasut akornanni iliuuserisassat tulluarsarneqarniassammata. Siunnersuut 

najukkani katsorsaaviit, najukkami kommunit oqartussaasui aamma najukkani peqqinnissa-

qarfiit akornanni suleqatigiinnermut tunngasumik aalajangersakkamik imaqarpoq. Suleqati-

giinnermi oqartussaasoqarfiit allat imaluunniit namminersortutut ingerlatsisut ilanngunneqar-

sinnaapput.   

Siunnersuut katsorsaanermik ingerlataqartut inuit qanoq qaffasissusilimmik ilinniaqarsimanis-

saannut tunngatillugu piumasaqaammik ilaqarpoq. Suliatigut pikkorissuseqarneq aamma in-

nuttaasunut ataasiakkaanut pinngitsuuisinnaajunnaarsimasunut aaqqissuussamik attaveqarneq 

katsorsartinnerup pitsaasumik kinguneqarnissaanut attuumassuteqarput.  

 

Katsorsartinnerup inernerisa tamakkiisumik malinnaavigineqarnissaat qulakkeerniarlugu kat-

sorsaanermut kisitsisitigut paasissutissanik nalunaarsuiffimmik pilersitsisoqassaaq. Katsorsaa-

nermik suliaqarfiit, namminersortunit aamma pisortanit pigineqartut, kiisalu inuit ataasiakkaat 

pinngitsuuisinnaajunnaarsimanermik katsorsaanermik ingerlataqartut nalunaarsuiffimmut na-

lunaaruteqartassapput. Nalunaarsuiffik pisariaqarluinnartutut isigineqassaaq, taamatut nakku-

tilliinermik aamma pinngitsuuisinnaajunnaarsimanermut katsorsartinnermik nalilersuinissaq 

qulakkeersinnaajumallugu, taamaaliornikkullu pinngitsuuisinnaajunnaarsimanermut siunissa-

mi katsorsaasarnerup ineriartortitseqqinnissaanut periarfissaqarniarluni. Siunnersuummi ilaa-

tigut ilanngunneqarpoq nalunaaruteqartarnissamut piffissaliinermut piumasaqaat. Tassani 

aammattaaq nalunaaruteqartarnissamut aamma nalunaaruteqartarnermut aaqqissuussinermut 

sukumiisumik maleruaqqusanik aalajangersaasoqarnissaanut piginnaatitsissummik ilanngus-

saqartoqarpoq.   

 

Siunnersuummi naggataatigut ilanngunneqarput allaffissornikkut aalajangersakkat makkunun-

nga nakkutilliineq, naammagittaalliuuteqarnissamut periarfissat aamma aningaasalersuiner-

mut tunngasut. Inaarutaasumik aalajangersarneqarput atuutsitsilernissamut aalajangersakkat. 

 

3. Pisortanut aningaasaqarnikkut aamma allaffissornikkut kingunerisassai 

Nalunaarusiami ”Kalaallit Nunaanni atornerluinermut aningaasartuutit” 2015-imeersumi al-

lassimavoq maani nunami atornerluinermut pinngitsuuisinnaannginnermullu atatillugu ani-

ngaasartuutit assut amerlaqisut. Toqqaannartumik ataatsimut katillugit aningaasartuutit peq-

qinnissaqarfimmut aamma isumaginninnikkut tunngasut, akissarsiassanik annaasaqarnermut 

kiisalu pinerlunnerup kingunerisaanik kisitsisitigut paasissutissat pissarsiarineqarsinnaasut 

aallaavigalugit aamma siunertamut atorneqartut ukiumut 250 aamma 316 mio. kr.-nit akor-

nanniipput. Aningaasat taakku atornerluinermut toqqaannartumik aningaasartuutaapput. Ator-

nerluisulinni peroriartorsimaneq patsisaalluni ilinniagaqarsimannginneq aamma allat toqqaan-

nartuunngitsumik tamatuminnga aallaaveqartunut allanut aningaasartuutit taamaalillutik ilan-

ngunneqanngillat. 

 

Katsorsartinneq inunnut ataasiakkaanut akeqartinneqanngimmat ilimagineqartariaqarpoq kat-

sorsartinnissamut qinnuteqaateqartut amerlinissaat. Taama aamma pisoqarpoq 2016-2017 

inuit 1.100-ngajaat katsorsartinnissamut innersuunneqarmata. Tamanna oqartussaasunut ataa-

siakkaanut annertunerusumik suliassaqalernermik kinguneqarsinnaavoq tamatumalu kingune-

ranik aningaasartuuteqarnerunermik. Taamaakkaluartorli pinngitsuuisinnaajunnaarsimaner-

mik katsorsaanermut pingaartitsilluni iliuuseqarnermut aningaasaliissuteqarneq siunissami pi-

sortanut sipaaruteqarnermik kinguneqarnissaa naatsorsuutigineqarpoq. Taamaattorli ilanngun-

neqartariaqarpoq imigassamik aalakoornartortalimmik atuinerup appariaateqarnera erniinnaar-

tumik kinguneqassammat nunatta karsianut akitsuutitigut annaasaqarnermik, taamaattorli siu-

nissami peqqinnissaqarfimmut aamma isumaginnittoqarfimmut pisortat aningaasartuutaasa 

appariaateqarnissaannik tamatuma illuatungeqarnissaa naatsorsuutigineqarluni. 

 

2016-imut aningaasanut inatsimmi pinngitsuuisinnaannginnermut katsorsartinnissamut ani-

ngaasaliissutit peqqinnissaqarfimmi kontuni pingaarnerni assigiinngitsuni missingersuutinut i-

lanngunneqarput. Aningaasaliissutit maannakkut kontumi ataatsimi katersorneqarput Allorfik 

pinngitsuuisinnaannginnermut katsorsartinnermut pilersaarutip ingerlataanut tamanut peqqin-

nissaqarfiup kontuani pingaarnermi toqqaannartumik aningaasaliissutinut akisussaaffeqarmat. 

Aningaasanut inatsisissatut siunnersuummi aanngajaarniutinut aningaasanoortarnermullu kat-

sorsartinnermut qaffariaateqartoqarpoq 5,9 mio. kr.-nik. Qaffariaateqartitsisoqarneranut pissu-

taavoq katsorsartinnermut pilersaarummut ilaammat pinngitsuuisinnaajunnaarsimanermut kat-

sorsartinneq kommuninut akeqassanngitsoq. Kommuninut tapiissutit assinganik appariaate-

qarput.   

 

Piffissami 2022-p tungaanut ingerlatassanut kisitsit naatsorsuutigineqartoq takussutissiami 

tulliuttumi imaappoq: 

 

Suliassami kisitsisit 
Aningaasaliissutinik agguaassineq 

(1.000 kr.-ikkaarlugit) N 2017 AI 2018 AIS 2019 M 2020 M 2021 M 2022 

Pinngitsuisinnaajunnaarnermut ili-

simasaqarfik 4.046 4.060 4.060 4.060 4.060 4.060 

IT il. il. 95 360 360 360 360 360 

Najukkami pinngitsuuisinnaajun-

naarnermut katsorsaaviit 4.954 14.987 14.715 14.715 14.715 14.715 

Siusissukkut innersuussisarnerit 

pinaveersaartitsinerillu 914 650 400 400 400 400 

Katsorsaanerit 7.135 17.180 14.861 14.241 14.241 14.241 

Paasissutissiisarneq 17 430 430 430 430 430 

Ilinniartitaaneq 1.877 1.380 1.100 3.211 2.654 2.654 

Naliliineq 0 0 0 500 500 500 

Katillugit 19.038 39.047 35.926 37.917 37.360 37.360 

Suliassanut kisitsisini AI2018-imut aningaasaliissutini agguaanneqartuni allanneqartuni ilan-

ngunneqarput 2016-imi missingersuutinut sunniuteqanngitsumik kontumut pingaarnermut 

nuunneqartut.  

 

Katsorsaanernut aningaasartuutit tassaanerupput ulluinnarni katsorsartinnermut neqerooruti-

nut atorneqartut, maannakkut Nuummi Katsorsaavimmut, 2017-2019-imut neqerooruteqartit-

sinermi ajugaasoq. 2016-imiilli akeqanngitsumik katsorsartinnissamut neqeroorut 

tatineqarpoq, taamaattumik ukiuni siullerni immikkut aningasaliissuteqartoqarluni. Tamatuma 

kingornatigut najukkani neqeroorutit katsorsaanerit arlallit ingerlatilissavaat. 

 

Nuna tamakkerlugu pinngitsuuisinnaajunnaarnersimamut kisitsisitigut paasissutissanik data-

basemik pilersitsinermut aningaasartuutit aammattaaq ukiuni siullerni amerlanerussapput, ta-

matuma kingornatigut aningaasartuutit ingerlatsinermut IT-mullu aningaasartuutaanerussallu-

tik. 

 

Katsorsartinnissamut neqeroorutit amerliartorsinnaanerat malillugu tamanna aningaasartuute-

qarnerulernermik kinguneqassaaq, kisianni soorlu nalunaarusiap “Atornerluisunik katsorsaa-

neq, pisariaqartitsineq aamma inuiaqatigiinnut tunngatillugu iluanaarutissat” takutikkaa a-

ngusaqarluarniarluni iliuuseqarnermi iluanaarutissaqarluartoq Kalaallit Nunaanni aanngajaar-

niutinik pinngitsuuisinnaajunnaarsimanermut annikillisaataasinnaasunik. Siunissami ungasin-

nerusumi pinngitsuuisinnaajunnaarsimanermut katsorsartinnissamut pisariaqartitsinerup anni-

killinissaa naatsorsuutigineqarpoq. 

 

4. Aningaasaqarnikkut allaffissornikkullu inuussutissarsiutinik ingerlatsisunut kingune-

risassai 

Inuit aangajaarniutinut tunngatillugu attaviit, soorlu siuliani taaneqareersutut, inuussutissarsi-

utinik ingerlatsisuni namminersortuni atorfeqartuusinnaapput. Taakkunannga ilinniartitsineq 

aamma kingusinnerusukkut inuit angajaarniutinut tunngatillugu attavittut sulinerat kingune-

qassaaq nalinginnaasumik suliffimminnit piffissani sivikitsuni sulinngittarnerannik. Sulinngit-

tarnerat tamanna aningaasartuutaassaaq. Inuit angajaarniutinut tunngatillugu attaviit nalingin-

naasumik suliffimminnit sulinngittarnerat pissutigalugu aningaasartuutaasut saniatigut inatsi-

sissatut siunnersuutip inuussutissarsiutinik ingerlatsisunut aningaasaqarnikkut kinguneqarner-

lunnissaa naatsorsuutigineqanngilaq. Piffissami ungasinnerusumi naatsorsuutigineqartariaqas-

saaq siunnersuutip innuttaasut siunissami ilinniaqqinnissamut aamma suliffissaqarnissamut 

periarfissaannut atatillugu ataatsimut isigalugu kivitseqataanissaa. Inuussutissarsiutinik inger-

latsisunut atatillugu tamanna pitsaasuussaaq sulisussaqarnissamut tunngavissatut aamma tassa 

aalajaannerusunik sulisoqalernissamut qulakkeerinneqataalluni. 

 

5. Avatangiisinut, pinngortitamut aamma innuttaasut peqqissusiannut kingunerisassai 

Nalunaarusiap “Atornerluisunik katsorsaaneq, pisariaqartitsineq aamma inuiaqatigiinnut 

tunngatillugu iluanaarutissat” takutippaa inuiaqatigiinnut iluanaarutissanik periarfissaqarlu-

artoq aamma inunni ataasiakkaani periarfissaqartoq ukiunik inuuffigisanik amerlanerusun-

ngortinnerisigut, peqqissutsip pitsaanerusunngortinneratigut aamma inuunerup naleqalersin-

neratigut.   

 

6. Innuttaasunut kingunerisassai 

Inuit ataasiakkaat pinngitsuuisinnaajunnaarsimanerminnik qaangiisut peqqissutsimikkut pit-

sanngornerussapput, suliffissaqarnissaminnut periarfissaqarnerulerlutik aamma aningaasaqar-

niarnerat pitsaanerulersinnaalluni. Atornerluineq amerlanertigut meeqqanik sumiginnaaner-

mik kinguneqartarmat siunnersuutip meerarpassuit inuuniarnerminni atugarisaasigut pitsaane-

rulersitsineq qulakkeerinneqataaffigissavaa. 

 

7. Sunniutaasussat allat malunnaateqarluartut 

Soqanngilaq. 

8. Oqartussaasunik aamma kattuffinnik il.il. tusarniaaneq 

Siunnersuut piffissami 1. nov. 2017-imit - 6. dec. 2017-ip tungaanut tusarniarfigisanut mak-

kununnga tusarniaassutigineqarpoq:  

Namminersorlutik Oqartussani Naalakkersuisoqarfinnut tamanut, KANUKOKA, Kommuni-

nut tamanut, MIO, IMAK, IPIS, Isumaginninnermi Naammagittaalliuuteqartarfik, Biiskope-

qarfik, Kalaallit Nunaanni Pinerluttunik Isumaginnittoqarfik, Kalaallit Nunaanni Politiit, NI-

SIIP, AK, SIK, PK, Imigassaq Ikiaroornartullu pillugit Siunnersuisooqatigiit, Pinerlutsaaliui-

nermut Siunnersuisoqatigiit, Nunatsinni Nakorsaaneqarfik, Kalaallit Nunaanni Eqqartuussi-

vik, Kalaallit Nunaanni Eqqartuussiviit, Naalagaaffiup Sinniisoqarfia aamma Kalaallit Nu-

naanni Sulisitsisut. 

 

Siunnersuut piffissami tassani tusarniaanermut nittartakkami pissarsiarineqarsinnaavoq.  

Taakku saniatigut siusinnerusukkut inatsisartut inatsisissaattut siunnersuut piffissami 4. nov. 

2016-imit – 10. dec. 2016-imut tusarniaassutigineqarpoq. Taamanikkut tusarniaanermut akis-

suteqaatit takkuttut taamani siunnersuummut ilanngunneqarput, UPA 2017-imi saqqummiun-

neqartumut, taakkulu siunnersuummi matumani ingerlateqqinneqarput.      

  

Tusarniaanermut akissuteqaatit 15-it tiguneqarput. Taakkua ilaat oqaaseqaateqanngitsut tas-

saapput: Pinngortitamut Avatangiisinullu Naalakkersuisoqarfik, Aalisarnermut Piniarnermullu 

Naalakkersuisoqarfik, Aatsitassanut Ikummatissanullu Naalakkersuisoqarfik, Kommuninut, 

Nunaqarfinnut, Isorliunerusunut, Attaveqaqatigiinnermut Ineqarnermullu/Nunami Namminer-

mi Immikkoortortaqarfik, Ilinniartitaanermut, Kultureqarnermut, Ilisimatusarnermut, Ilagee-

qarnermullu Naalakkersuisoqarfik aamma Kommuneqarfik Sermersooq, Isumaginninnermut 

Suliffeqarnermullu Ingerlatsivik, taamaattorli oqaatigalugu: 

”Malugivarput Kalaallit Nunaanni Pinerluttunik Isumaginnittoqarfiup isertitsiviisa ilaanni i-

nuiut eqqartuussaasimanerminnik ingerlatsisut katsorsartinnerannut atugassarititaasut pillu-

git Naalakkersuisut aamma Kalaallit Nunaanni Pinerluttunik Isumaginnittoqarfiup akornanni 

isumaqatigiissutigineqassasut.”  

 

Taakkua ilaat siunnersuummut oqaaseqaateqartut tassaapput: Kalaallit Nunaanni Politiit, Ka-

laallit Nunaanni Sulisitsisut. Aningaasaqarnermut Akileraartarnermullu Naalakkersuisoqarfik, 

IMAK, KANUKOKA, SIK, Kalaallit Nunaanni Pinerluttunik Isumaginnittoqarfik, Justitsmi-

nisteriet aamma Isumaginninnermi Naammagittaalliuuteqartarfik.  

 

Matuma kinguliani tusarniaanermut akissuteqaatit suliarineqarput aamma allannguutissatut si-

unnersuutit tusarniaanerup nalaani tiguneqarsimasut. Tusarniaanermut akissuteqaatit allagaa-

sanngorlugit issuarneqarput aamma oqaasertai tamakkerlugit ilanngunneqarlutik, imaanngip-

pat tassani pineqarlutik oqaatit atorneqarnerannit aamma inatsilerinermi teknikki tunngaviga-

lugit iluarsisat. 

 

Kalaallit Nunaanni Politiinit tusarniaanermut akissuteqaat 

E-mailikkut 1. novembarimeersukkut 2017 Peqqissutsimut Naalakkersuisoqarfiup pinngitsuu-

isinnaajunnaarsimanermik katsorsaasarneq pillugu Inatsisartut Inatsisissaattut siunnersuum-

mut oqaaseqaatigisinnaajunnaakkannik piumaffigivaanga. 

 

Inatsisissatut siunnersuummi § 11-mi suliniut nutaaq aallartinneqarpoq, tassa suliffinni inuit 

aanngajaarniutinut tunngatillugu attaviit, taakku pinngitsuuisinnaajunnaarnissamut pina-

veersaartitsinermut aamma katsorsartinnissamut kajumilersitsinissamut peqataassallutik. 

 

Imminut pisinnaatillugu siunnersuutigissavara eqqarsaatigeqqullugu inatsimmi aamma oqaa-

seqaatini erseqqissaateqartoqarnissaa, tassa inuit aanngajaarniutinut tunngatillugu attavin-

nik atuutilersitsinissaq pisortat aamma namminersortut (privatit) suliffeqarfiini sulisitsisunut 

tunngatillugu neqeroorutitut imaluunniit piumasaqaatitut eqqarsaatigineqarnersoq. 

 

Inatsisissatut siunnersuutip allanik oqaaseqaateqarnissannut pissutissaqartinngilaanga. 

 

Akissuteqaat 

 

Peqqissutsimut Naalakkersuisoqarfik maluginiarpaa Kalaallit Nunaanni Politiit siunnersuuti-

gigaat suliffinni inuit aanngajaarniutinut tunngatillugu attaviit, sulisitsisunut neqeroorutitut i-

maluunniit piumasaqaatitut eqqarsaatigineqarnersut erseqqissaatigineqassasoq. 

 

Tamatuma kingunerisaanik § 11-mi, maannakkut § 12-inngortumi oqaasertat allanngortinne-

qarput, imatut allassimalerluni sulisitsisut ataasiakkaat inunnik aanngajaarniutinut tunngatillu-

gu attavinnik aaqqissuussinermik pilersitsisinnaapput. Taamatullu erseqqissarneqarpoq inun-

nik aanngajaarniutinut tunngatillugu attavinnik pilersitsinissaq suliffinnut neqeroorutaasoq. 

 

Kalaallit Nunaanni Sulisitsisunit tusarniaanermut akissuteqaat 

 

Kalaallit Nunaanni Sulisitsisut pitsaasutut isigaat pinngitsuuisinnaajunnaarsimanermik kat-

sorsaasarneq pillugu inatsimmik suliaqartoqarnissaa. 

 

GE-mit nalilerneqarpoq tamanna pitsaasumik kinguneqarumaartoq ingammik inunnik aan-

ngajaarniutinut tunngatillugu attavinnik ilinniartitsisoqarpat. 

 

GE-mit inatsisissatut siunnersuummut oqaaseqaatit piviusut makkuupput: 

 

§ 14, immi. 5-imut 

Paatsuunganarpoq §§ 14-imut aamma 15-imut innersuussisoqarnera. 

 

§ 18-imut 

Eqqarsaatigineqartariaqarsorinarpoq najukkani katsorsaasutut sulisut taamak qaffasitsigisu-

mik ilinniagaqarnissaannut piumasaqaateqartoqartariaqarnersoq, imaluunniit imaattaria-

qanngiinnarnerluni atorfinitsitsisutut oqartussaasut pitsaanerpaamik piginnaasaqartut atorfi-

nitsiinnartariaqaraat. 

GE-mit inassutigineqassaaq naammagittaalliuteqarnissamut aalajangersakkamik ilanngussi-

soqarnissaa katsorsartinnermut tunngatillugu naammagittaalliorfigineqarsinnaasumik. 

Naammagittaalliuteqarnissamut aalajangersakkat marluk ilanngunneqarsimapput siulleq sul-

lissinerup qaffasissusianut aappaalu katsorsartinnissamut itigartinneqarnermut tunngasoq. 

 

Kalaallit Nunaanni Sulisitsisut inatsisissatut siunnersuummut allanik oqaaseqaatissaqanngil-

lat. 

 

Akissuteqaat 

 

§ 14, imm. 5-imut 

Peqqissutsimut Naalakkersuisoqarfiup, GE-p § 14, imm. 5-imi innersuussinerup paasiumi-

naannera pillugu isumaqarnera, tusaatissatut tiguaat. Innersuussineq peerneqarpoq. 

    

§ 18-imut 

Peqqissutsimut Naalakkersuisoqarfiup paasivaa GE isumaqartoq najukkani katsorsaasutut su-

lisut taamak qaffasitsigisumik ilinniagaqarnissaannut piumasaqaateqartoqartariaqarnera eq-

qarsaatigineqaqqittariaqannginnersoq. 

 

Peqqissutsimut Naalakkersuisoqarfiup sulisut ilinniarluarsimasut pinngitsuuisinnaajunnaarsi-

manermut katsorsartinnissamik neqerooruteqarnissamut pisariaqartuusutut isigai. Taamaattu-

mik siunnersuut malinneqanngilaq. 

 

Tamatuma saniatigut GE-mit inassuteqaatigineqarpoq katsorsartinnermut tunngatillugu naam-

magittaalliornissamut aalajangersakkamik ilanngussisoqartariaqartoq. 

 

Maleruaqqusat aalajangersarneqareersut ilaatinneqarput taakkunani malinneqarput Peqqinnis-

saqarfiup aqunneqarnera, aaqqissuussaanera kiisalu peqqinnissamut tunngasutigut sullissisut 

aamma tarnip pissusaanik ilisimasallit pillugit Inatsisartut Inatsisaanni aalajangersakkat, ki-

ngusinnerusukkut allanngortinneqartut, tassa Nunatsinni Nakorsaaneqarfiup suliat napparsi-

masut naammagittaalliutaannut tunngasut Napparsimasut Maalaarutaannik Aalajangiisartunit 

suliarineqassasut. Taamaattumik Peqqissutsimut Naalakkersuisoqarfiup pisariaqarsorinngilaa 

Inatsisartut Inatsisaanni matumani sukumiinerusumik maleruaqqusaliornissaq, kisianni Peq-

qissutsimut Naalakkersuisoqarfiup aalajangersakkat matuma siuliani taaneqartut inatsisip al-

lanneqarnerani innersuussutigivai.  

 

Aningaasaqarnermut Akileraartarnermullu Naalakkersuisoqarfimmit tusarniaanermut 

akissuteqaat 

 

Aningaasaqarnermut Akileraartarnermullu Naalakkersuisoqarfik (AAN) Peqqissutsimut Naa-

lakkersuisoqarfimmut (PN) Pinngitsuuisinnaajunnaarsimanermik katsorsaasarneq pillugu I-

natsisartut Inatsisaat pillugu tusarniaanermut qujavoq. 

Nalunaarsuiffimmik (databasemik) pilersitsisoqarnissaa taaneqarpoq, taamaattumik naatsor-

sueqqissaartarfik pillugu inatsit eqqumaffigineqassaaq, tassa taaneqarpoq: 

§ 3. Pisortat oqartussaqarfiat suliffeqarfialluunniit nalunaarsuiffiliornialerpat kiisalu kisitsi-

sitigut paasissutissanik katersinialerpat suliaqarnialerpallu Naatsorsueqqissaartarfik ilisima-

tinneqassaaq aaqqissueqatigiinnissaq siunertaralugu. 

 

Tamatuma saniatigut oqaaseqaateqartoqanngilaq tamanna aningaasaliissutitut tunniunne-

qartut naapertorlugit ingerlanneqarpat. 

 

Akissuteqaat 

 

Peqqissutsimut Naalakkersuisoqarfiup naatsorsueqqissaartarfik pillugu inatsit eqqumaffigaa, 

taamaattumik § 3 naapertorlugu pisariaqartut suliarissallugit. 

 

IMAK-ip tusarniaanermut akissuteqaataa 

 

IMAK-imi siulersuisut inatsisissatut siunnersuut oqaluuseraat. Siulersuisut inatsisissatut siun-

nersuut tapersersorpaat taamaattorli najukkani katsorsaaviit aningaasalersorneqarnissaat 

ernumassutigalugu. Siulersuisunit ernumassutigineqarpoq atornerluisut illoqarfinnit allanut 

katsorsartikkiartorlutik aallartinneqartarnissaat – ernumassutigineqarpoq atornerluinermut 

uteqqinnissaat avatangiisitik nalunngisarisatik uterfigeqqikkunikkit. 

 

Siulersuisut isumaqarput eqqarsaatigineqartariaqartoq sumiiffinni annertuumik atornerluiso-

qarfiusuni katsorsaavinnik pilersinneqarnissaa, taakkununnga ilanngullugit Qaanaaq aamma 

Tasiilaq (taakkunani imigassat kimittuut matuneqarsimapput). 

 

Akissuteqaat 

 

Peqqissutsimut Naalakkersuisoqarfiup annertuumik isiginiarpaa pinngitsuuisinnaajunnaarsi-

manermut uteqqittoortoqannginnissaa. Taamaattumik inatsisissatut siunnersuummi ilanngun-

neqarpoq katsorsartereernerup kingornatigut iliuusissatut pilersaarutinut aalajangersagaq, 

taanna atornerluisunut inunnut ataasiakkaanut immikkut pilersaarutaavoq. Katsorsartereerne-

rup kingornatigut pilersaarutini iliuusissanut ilaavoq, tassa katsorsartereernerup kingornatigut 

aallartinneqartussanut, uteqqinnissamut pinngitsoortitsiniarnissaq. Atornerluisuusimasoq su-

liffeqarpat tassanilu inummik aangajaarniutinut tunngatillugu attaveqaammik sulisoqarluni, 

taava inuup aangajaarniutinut tunngatillugu attaveqartuusup suliaanut ilaasinnaavoq utertooq-

qinnissamut pinngitsoortitsiniarneq. 

 

Peqqissutsimut Naalakkersuisoqarfiup malugaa IMAK-imi siulersuisut isumaqarmata aam-

mattaaq sumiiffinni annertuumik atornerluisuuffiusuni katsorsaavinnik pilersitsisoqarnissaa.  

 

Pinerluttunik Isumaginnittoqarfimmit tusarniaanermut akissuteqaat 

Pinerluttunik Isumaginnittoqarfiup inatsisissatut siunnersuummi siunniunneqartoq pinngit-

suuisinnaajunnaarsimanermik katsorsaanermut malittarisassaliornissaq, kiisalu katsorsaa-

nermi aaqqissussaanikkut killiliussanik aalajangersaanissaq. 

 

Pinerluttunik Isumaginnittoqarfiup aammattaaq isumaqatigaa inatsisissatut siunnersuummi 

siunertarineqartoq inuiaqatigiinnit suli naligiinnerulernissamik anguniagaqarneq, tassa ator-

nerluinermik katsorsartinnermi nammineq akiliuteqarnani ingerlatsisoqartalernissaa. Innut-

taasut isertitsivinniitinneqartut atornerluinermik katsorsartinnissamut pisariaqartitsisut, 

taakku inuuniarnermikkut ajornartorsiuteqarajuttuusarput. Misilittagaqarfigineqarpoq inuit 

piviusumik atornerluisuusut isertitsivimmiinnerminnut atatillugu katsorsartinnissamut kaju-

missuseqalersinnaanerat, tassa piviusumik atornerluisuunerat piffissap isertitsivimmiinnerup 

nalaani taamaatittarmat imaluunniit ajornarnerulersinneqartarluni.   

 

§ 23 danskit naalagaaffiannut sukumiinerusumik oqaluuserineqartariaqarpoq, taamaattumik 

danskit Justitsministeriaqarfianit tusarniaanermut akissuteqaat nassiunneqartoq innersuun-

neqarpoq. 

 

Kalaallit Nunaanni Pinerluttunik Isumaginnittoqarfiup maluginiarpaa inatsisissatut siunner-

suummi nutaami taaneqarsimanngimmat, inuit pinngitsuuisinnaajunnaarsimanermut piffissa-

mi eqqartuunneqarfimminni katsorsartinnermik aallartitsereersimasut, taakku isertitsivimmii-

tillutik katsorsartinnerminnik naammassinnissinnaanerat. Taamaattorli Kalaallit Nunaanni 

Pinerluttunik Isumaginnittoqarfiup naatsorsuutigaa pissutsit suli taamaannerat. Taamaattu-

mik Pinerluttunik Isumaginnittoqarfiup naatsorsuutigaa innuttaasoq katsorsartinnerminik i-

ngerlatsilereersimalluni aamma taassuma ingerlanerata nalaani isertitsivimmiittussanngor-

tinneqarluni eqqartuunneqaruni, taava katsorsartinneq ingerlatiinnarsinnaassagaa imaappat 

tamatumunnga atatillugu isumannaallisaanermut tunngatillugu nalorninartoqassanani.   

 

Akissuteqaat 

 

Peqqissutsimut Naalakkersuisoqarfiup Kalaallit Nunaanni Pinerluttunik Isumaginnittoqarfik i-

sumaqatigivaa, danskit Justitsministeriaqarfiata aamma Peqqissutsimut Naalakkersuisoqarfiup 

akornanni oqaloqatigiittoqartariaqartoq, inuit isertitsivimmiittut aamma atornerluisuusut atu-

garisassaannut tunngatillugu erseqqissumik pisoqartariaqarmat. Justitsministeriap 15. juni 

2018 tusarniaanermut akissuteqaataatigut tamatumunnga tunngasoq paasinarsivoq. 

Taamaattumik Peqqissutsimut Naalakkersuisoqarfiup Justitsministeriaqarfiup allagaanut 

akissuteqaataa innersuunneqarpoq. Matuma kinguliani siullermik Justitsiministeriaqarfiup 

tusarniaanermut akissuteqataa issuaaffigineqarpoq aamma tamatuma kingornatigut 

tusarniaanermut akissuteqaat 15. jni 2018-imeersoq.    

 

   

 

Justitsministeriaqarfimmit akissuteqaat 

Kalaallit Nunaanni Pinerluttunik Isumaginnittoqarfiup Justitsministeriamut ilisimatitsissuti-

gaa Kalaallit Nunaanni Naalakkersuisut 1. novembari 2017 Pinngitsuuisinnaajunnaarsima-

nermik katsorsaasarneq pillugu Inatsisartut Inatsisissaattut siunnersuummut missingiummik 

nassiussaqarsimasut, tusarniaanermut kingusinnerpaamik akissuteqaateqarnissaq 6. de-

cembari 2017-imut killilerneqarsimalluni. 

 

Missingiutip § 23-ani allassimavoq inunnut, Kalaallit Nunaanni Pinerluttunik Isumaginnitto-

qarfiup isertitsiviisa ilaanni eqqartuussaanerminnik ingerlatsisunut, pinngitsuuisinnaajun-

naarsimanermut katsorsartinnissamut atugassarititaasut Naalakkersuisut aamma Kalaallit 

Nunaanni Pinerluttunik Isumaginnittoqarfiup akornanni isumaqatigiissutigineqassapput. 

Aalajangersakkamut oqaaseqaatini ersersinneqarpoq Namminersorlutik Oqartussat innuttaa-

sup eqqartuunneqarsimasup pinngitsuuisinnaajunnaarsimanermik katsorsartinneranut ani-

ngaasartutit aningaasartuutigissanngikkai. Imaappat Kalaallit Nunaanni Pinerluttunik Isu-

maginnittoqarfik isertitsivimmiittumik eqqartuunneqarnerminik ingerlatsilereersimasumik 

pinngitsuuisinnaajunnaarsimanermut katsorsaasoqarnissaanik kissaateqarluni, taava suku-

miinerusumik atugassarititaasut Naalakkersuisut aamma Kalaallit Nunaanni Pinerluttunik I-

sumaginnittoqarfiup akornanni isumaqatigiissuteqarnikkut sukumiinerusumik isumaqatigiis-

sutigineqassapput.    

Soorlu Naalakkersuisut ilisimareeraat Peqqissutsimut Naalakkersuisoqarfik 22. septembari 

2017-imi Justitsministeriaqarfimmut saaffiginnissuteqarpoq, tassani qinnutigalugu ministeri-

aqarfiup akuerissagaa, pinerluttunik isumaginnittoqarfik tassaasoq Kalaallit Nunaanni piner-

luttunik isumaginnittoqarfiup isertitsiviini inissinneqarsimasut atornerluinerminnik katsorsar-

tinnissaannut (pinngitsuuisinnaajunnaarsimanermut katsorsartinnissaannut) qulakkeerinnin-

nissamut akisussaasuusoq. Tamanna nangillugu Justitsiministeriaqarfiup Socialministeria-

qarfik aamma Sundhedsministeriaqarfik qinnuigai nalilersueqqullugit, tassa ilumut Kalaallit 

Nunaata isertitsivinniittut atornerluinerminnik katsorsartinnissaat akisussaaffittut tigusima-

neraa, tamatumunnga ilanngullugu aningaasatigut tamatumunnga akisussaassuseqarneq. Ta-

matuma 2018-ip aallartinnerani paasinarsisimanissaa naatsorsuutigineqarpoq.  

 

Justitsiministeriaqarfiup paasinninnera tunngavigalugu inatsisissatut missingiummi atorner-

luinermik katsorsartinnissamut aningaasartuutinut akisussaassuseqarnermut maleruaqqusa-

nik aalajangersaasoqarsinnaanngilaq, imaappat suli paasinarsisimanngitsoq Kalaallit Nu-

naanni Namminersorlutik Oqartussat namminersornerulernermut inatsit naapertorlugu – isu-

maginninnermik taamatullu peqqinnissaqarfimmik tigusinerminnut atatillugu – isertitsivim-

miittunik atornerluinermik katsorsaasarneq tigusimagaat. Taamaattumik isertitsivimmiittut 

pinngitsuuisinnaajunnaarsimanerannik katsorsaanermut tunngatillugu Namminersorlutik O-

qartussat aamma Kalaallit Nunaanni Pinerluttunik Isumaginnittoqarfiup akornanni atugassa-

rititaasunut maleruaqqusanut tunngatillugu isumaqatigiissuteqartoqarnissaa pillugu aalaja-

ngersaasoqartariaqanngilaq, tassami – isertitsivimmiittut pinngitsuuisinnaajunnaarsimaner-

mik katsorsartinnissaannut aningaasartuutitigut akisussaassuseqarnermut tunngatillugu a-

peqqummik erseqqissaaneq paasineqarpat – taava isumaqatigiissuteqartoqartussaanngim-

mat, atornerluinermik katsorsartinnermut kiap akiliisussaaneranut tunngatillugu.  

Matuma siulianiittunut tunngatillugu apeqquteqartoqarniaruni taava Naalakkersuisut Justit-

sministeriaqarfimmi Nordatlantenhed attaveqarfigineqarsinnaavoq. 

 

Justitsiministeriaqarfimmit akissuteqaat, 15. juni 2018 ullulerneqartoq 

 

1. Naalakkersuisut ulloq 22. september 2017 Justitsministeriamut saaffiginnissuteqarput 

qinnuteqaatigalugu ministeriaqarfiup akuerissagaa, tassa Pinerluttunik Isumaginnittoqarfiup 

Kalaallit Nunaanni isertitsivinni isertitsivinniittunik atornerluinermik katsorsartinneq 

(pinngitsuuisinnaajunnaarsimanermik katsorsartinneq) akisussaaffigigaa. 

 

Naalakkersuisut saaffiginnissutaanni ersersinneqarpoq Naalakkersuisut apeqqut 

erseqqissumik paaserusukkaat tassani siunertaralugu pinngitsuuisinnaajunnaarnermik 

katsorsaasarneq pillugu inatsisissamik siunnersuuteqarnissamut, tamatuma kingunerisaanik 

Kalaallit Nunaanni Pinerluttunik Isumaginnittoqarfiup isertitsivimmiittut 

katsorneqarnerannut aningaasartuutit akilertassagaat.   

 

2. Justitsiministeriap Naalakkersuisut qinnuteqaataannut atatillugu Børne- og 

Socialministeriet aamma Sundheds- og Ældreministeriet qinnuigaat nalilersoqqullugu, 

Kalaallit Nunaata – isumaginninnermik aamma peqqinnissaqarfimmik tigusinermut atatillugu 

– isertitsivinniittut atornerluinermik katsorsartinnerannut akisussaaffik tigusimaneraat. 

 

Allakkiami 19. april 2018-imeersumi (assilinera ilanngunneqarpoq) Børne- og 

Socialministeriamit nalilerneqarpoq Kalaallit Nunaata 1980-imi isumaginninnermut 

attuumassuteqartut tamaasa tigusimagaat, tassunga ilanngullugit aamma Kalaallit Nunaanni 

ikiaroornartunik atornerluinermik katsorsaaneq. 

 

Tamatuma saniatigut Sundheds- og Ældreministeriamit allakkiami 31. maj 2018-imeersumik 

(assilinera ilanngunneqarpoq) nalilerneqarpoq Kalaallit Nunaata - 1992-imi 

peqqinnissaqarfimmik tigusinerminnut atatillugu attuumassuteqartut tigusimagaat – 

atornerluinermik katsorsaanermut, peqqinnissaqarfiup iluani ingerlanneqartumut, 

akisussaaffik tigusimagaat. 

 

Taamaalilluni ataatsimoortumik naliliineq pigineqalerpoq, tassa Kalaallit Nunaata – 

aammattaaq Pinerluttunik Isumaginnittoqarfiup Kalaallit Nunaanni isertitsiviutaanni 

isertitsivinniittunut tunngatillugu – atornerluinermut katsorsaanermut akisussaaffik 

tigusimagaat peqqinnissamut inatsit taamatullu isumaginninnermut inatsit malillugit. 

Tamatumani aammattaaq pineqarpoq tamatumunnga tunngatillugu aningaasatigut 

akisussaaffik. 

   

3. Justitsministeriap taamatuttaaq – tamakkersimanissaa eqqarsaatigalugu – ilanngullugu 

ilisimatitsissutigissavaa Kalaallit Nunaanni pinerluttulerinermi inatsimmi § 209-mi 

aalajangersagaqarmat inissitaq nakorsamit katsorsartissinnaatitaasoq allatigullu 

peqqissutsimigut ikiorneqarsinnaatitaalluni. Aalajangersagaq pinerluttulerinermi inatsimmut 

2008-meersumut ilanngunneqarpoq. 

 

Aalajangersakkamut immikkut oqaaseqaatini takuneqarsinnaavoq tulliuttoq, tak. 

inatsisissatut siunnersuut nr L 35 (Kalaallit Nunaanni pinerluttulerinermi inatsisissatut 

siunnersuut), 2007-08 (2. samling), qupp. 110: 

 

 “Aalajangersakkami pisinnaatitaaffik atuutereersoq inatsisikkut 

aalajangersarneqarpoq, tamatuma kingunerisaanik isertitsivimmiittoq 

nakorsamik katsorsarneqarnissaminut il.il., allatulli innuttaasutut 

nammineersinnaajunnaarsinneqarsimanngitsutut, pisinnaatitaaffeqartoq. 

Killilersorneqarnani pisinnaatitaanermut apeqqut, ilanngullugit peqqissutsimut 

tunngatillugu sullinneqarnermut akiliutit, taamatuttaaq tamakku pillugu 

maleruaqqusat nalinginnaasut tunngavigalugit aaqqiivigineqarput. 

Taamaalilluni aalajangersagaq akeqanngitsumik immikkut ittumik 

suliaritinnissamut periarfissiinngilaq. Napparsivimmut unitsinneqarneq, 

tassunga ilanngullugu pinngitsaalisaalluni napparsimavimmut unitsinneqarneq, 

tamakku peqqissutsimut inatsimmi maleruaqqusat naapertorlugit 

ingerlanneqarsinnaapput (...)”   

 

Tamatumani pineqarpoq tunngaviusumik inatsisikkut aalajangersaaneq, tassa 

nammineersinnaajunnaarsitaasimanerup kingunerissanngikkaa peqqinnissamut tunngatillugu 

katsorsartinnissamut periarfissap killilersorneqarnissaa, allatulli Kalaallit Nunaanni 

neqeroorutigineqartunut. 

 

Pinerluttunik Isumaginninnermut Pisortaqarfiup ilisimatitsissutigaa Kalaallit Nunaanni 

isertitsivimmiittunik atornerluinermut katsorsarneqartut pillugit 1980-imi paasissutissanik 

pigisaqarnatik, (tassa imaappoq Kalaallit Nunaat isumaginninnermut tunngasunik 

tigusinerata nalaani) aamma 1992-imi (tassa imaappoq Kalaallit Nunaata 

peqqinnissaqarfimmut tunngasunik tigusinerata nalaani), kisianni pisortaqarfik 

tunngavissaqanngilaq isumaqassalluni piffissani taakkunani pineqartuni Kalaallit Nunaanni 

isertitsivinni atornerluinermut katsorsartinnissamut neqerooruteqartoqarsimaneranut. 

 

Tamatuma saniatigut Pinerluttunik Isumaginninnermut Pisortaqarfiup ilisimatitsissutigaa 

1980-imiluunniit taamatullu 1992-imi Danmarkimi paarnaarussivinni atornerluinermut 

katsorsartinnermik inuusaatsimut tunngasunik peqarsimanngitsoq.  

 

Taamaattorli 1980-imi taamanikkut naammassinninnissamut nalunaarummi (nalunaarut 

normu 423, 21. juni 1973-imeersoq) taamanikkut pinerluttulerinermut inatsimmi atuuttumi § 

49, imm. 1 naapertorlugu, atuuttumi § 9, imm. 2, tunngavigalugu, imigassamik 

atornerluinermik kingunerlutsitsisunut sivikitsumik nakorsaatitortitsinissaq 

neqeroorutigineqartarput, paarnaarussanut malunnaateqarluartumik imigassamik 

atornerluinermik kingunerlutsitsisutut takuneqarsinnaasunut. 

Pinerluttunik Isumaginninnermut Pisortaqarfiup ilisimasaqarfiginngilaa 1980-imi 

paarnaarussanut ikiaroornartumik atornerluisunut atornerluinermik kingunerlutsitsisunut 

sivikitsumik nakorsaatitortitsinissaq neqeroorutaasimanersoq. 

 

Danmarkimi 1992 – atornerluinermik kingunerlutsitsinermik annikillisaaniarluni 

nakorsaatinik neqerooruteqarnerup saniatigut, paarnaarussanut malunnaateqarluartumik 

imigassamik atornerluinermik kingunerlutsitsisutut takuneqarsinnaasunut – taamatuttaaq 

paarnaarussanut ikiaroornartumik atornerluisunut atornerluinermik kingunerlutsitsisunut 

sivikitsumik nakorsaatitortitsinissaq neqeroorutigineqartarpoq. 

 

Naammassinninnissamut nalunaarut Kalaallit Nunaanni atorneqanngisaannarsimavoq. 

Tamatumani aamma pineqarpoq maannakkut atuuttumik pillagaanerup 

naammassineqarnissaa pillugu inatsimmi § 45 a-mi maleruaqqusaq, satspulje pillugu 2006-

imi isumaqatigiissut tunngavigalugu pilersinneqartoq, taanna aamma Kalaallit Nunaannut 

Kunngip peqqussutaatigut atuutilersinneqarsinnaanngilaq.  

 

Matuma siulianiittunut ilanngullugu Justitsiministeriamit siunnersuutigineqassaaq, tassa 

Justitsministeria aamma Naalakkersuisut periarfissami qaninnerpaami suliaq pillugu 

ataatsimeeqatigiissasut danskit tungaanniit peqataasoralugit Sundheds- og Ældreministeriet, 

Børne- og Socialministeriet aamma Statsministeriet, taamaaliornikkut allakkani matumani 

ilanngussaqarfigineqartumi apeqqutit apeqqutigineqarsinnaasunngorsimasut pillugit 

oqaloqatigiittoqarsinnaaniassammat. 

 

 

Akissuteqaat 

 

Peqqissutsimut Ilisimatusarnermullu Naalakkersuisoqarfik Justitsministeriap tusarniaanermut 

akissuteqaataa tunngavigalugu isumaqarpoq Pinerluttunik Isumaginnittoqarfiup 

isumagisaanik parnaarussanik atornerluinermut katsorsartinnermut tunngatillugu 

tigusinissamik apeqqut naleqqukkunnaartoq, tassa pinngitsuuisinnaannginnermik 

katsorsaanissamut maanna neqeroorutigineqartoq taamani namminersorlutik oqartussat 

peqqinnissaqarfik tigummassuk neqeroorutigineqartanngimmat. 

 

Peqqissutsimut Naalakkersuisoqarfiup tamanna tunngavigalugu Justitsministeriap 

tusarniaanermut akissuteqaataa pinngitsuuisinnaannginnermik katsorsaaneq pillugu 

akiliuteqartarnissamut tunngasoq tusaatissatut tiguaa, kiisalu immikkut ittumik 

akiliuteqartarnissamut tunngatillugu taakkununnga ilanngussaqarnani, tassa inunnut Kalaallit 

Nunaanni Pinerluttunik Isumaginnittoqarfiup isertitsiviini pillagaasimanerminnik 

ingerlatsisunut. 

 

Matuma siulianiittut tunngavigalugit Peqqissutsimut Naalakkersuisoqarfik isumaqarpoq 

Kalaallit Nunaanni isertitsivinni isertitsivinniittunut pinngitsuuisinnaannginnermik 

katsorsaaneq Namminersorlutik Oqartussaniittoq.  

SIK-mit tusarniaanermut akissuteqaat 

 

Pinngitsuuisinnaajunnaarsimanermik katsorsaasarneq pillugu Inatsisartut Inatsisaattut siun-

nersuummut tussarniaassutigineqarluni nassiunneqartumut SIK tusarniaassuteqarnermut a-

kissuteqarnissaminut periarfissinneqarami qujavoq.   

 

Siunnersuummi tunngavigineqarpoq atornerluineq pillugu inatsisissatut siunnersuut, taanna 

Peqqissutsimut Naalakkersuisoqarfiup 2016-imi tussarniaassutigalugu nassiuppaa, SIK ta-

matumunnga tusarniaanermut akissuteqaateqarpoq 9. decembari 2016. Taamaammat oqaa-

seqaatinut taakkununnga innersuussisoqarpoq SIK-mi siusinnerusukkut inatsisissatut siunner-

suummut akissuteqaatigisimasaanut, oqaaseqaatini taakkunani amerlanerit eqqarsaatigalugit 

pinngitsuuisinnaajunnaarsimanermik katsorsaasarneq pillugu inatsimmut siunnersuummut 

attuumassuteqarmata. 

 

SIK isumaqarpoq tapersersornartoq atornerluinermik katsorsaanermut ataatsimoortumik i-

natsimmik suliaqartoqarnera, tassa neriunartoqarmat piffissaq ungasinnerusoq eqqarsaati-

galugu imigassamik aamma hashimik il.il. atornerluinermik katsorsaaneq pitsaanerusoq ki-

ngunerissagaa, taamaalilluni innuttaasut akornanni atornerluinermik ajornartorsiuteqarneq 

annikinnerulissammat. 

 

Atornerluinermik katsorsaasarnermut ataatsimoortumik inatsit pineqarmat SIK isumaqarpoq 

tulluartuussasoq inatsimmi taamatuttaaq aalajangersakkanik aalajangersaasoqarpat, nuna 

tamakkerlugu iliuusissatut pilersaarummik/politikkimit suliaqartoqarluni atornerluisunik kat-

sorsaasarnermut tunngatillugu. Taamattaaq SIK-mit tulluartutut isigineqarpoq inatsimmi er-

sisinneqarsinnaappat pisortat aamma namminersortut suliffeqarfiutaanni atornerluineq pillu-

gu politikkiliortoqarnissaa, tassani siunertarineqassalluni sulisut atornerluinermik ajornar-

torsiuteqartut ikiorneqarnissaat aamma tapersersorneqarnissaat. 

 

SIK-mit taamatuttaaq siunnersuutigineqassaaq Naalakkersuisut akuersaartumik eqqarsaati-

gissagaat atornerluinermik katsorsaanerup saniatigut inatsimmi ilanngunneqassanersoq a-

tornerluinermik pinaveersaartitsinermut aalajangersakkat, tassami annertuumik pisariaqar-

titsisoqarpoq imigassamik il.il. atornerluinermut tunngatillugu pinaveersaartitsinermut atasu-

mik annertunerusumik ataqatigiissakkamik iliuuseqartoqarnissaa, taamatuttaarmi pinaveer-

saartitsineq aamma atornerluineq imminut qanimut ataqatigiittuummata. Tamatumunnga ata-

tillugu erseqqissaatigineqassaaq inatsisissatut siunnersuut pinaveersaartitsinermut attuuma-

sunik imaqareermat, tassa siunnersuummi § 11-imi ersermat inuit aanngajaarniutinut tun-

ngatillugu attaviit ilaatigut atornerluinissamut pinaveersaartitsinermut peqataasassasut. 

 

SIK isumaqarpoq pingaaruteqartuusut siunnersuummi ersersinneqarmat katsorsartinneq i-

nunnut ataasiakkaanut akeqanngitsuusoq. Atornerluinermik katsorsartinnermi tunngavissatut 

pingaaruteqartuuvoq tamatuma akeqannginnera, taamaaliornikkut kikkut tamarmik naligii-



21 

 

sinneqarlutik katsorsartinneq pisariaqartitartik pissarsiarisinnaammassuk, aningaasaqarnik-

kut qanoq annertutigisumik periarfissaqarnertik eqqarsaatigeqqaarnagu.  

 

SIK-p 9. Decembari 2016 tusarniaanermut akissuteqaatigisamini atornerluinermut inatsisis-

satut siunnersuummut tunngatillugu suliffeqarfinni il.il. inunnut atornerluinermut attavinnut 

tunngatillugu isornartorsiuilluni oqaaseqaateqarpoq. Oqaaseqaatit taakku uagut atatiinnar-

pavut, kisianni taamaattorli iluarisimaarparput inatsisissatut siunnersuummut oqaaseqaatini 

ersersinneqarmat, inuit taakkua aanngajaarniutinut tunngatillugu attaviit pillugit suliffeqar-

finni suleqatiminnut nakkutiginnittuusutut inissisimanissaat eqqarsaatigineqanngitsoq, kisian-

nili ilaatigut suleqatigisaminnut pinngitsuuisinnaajunnaarsimanermut katsorsartinnissamut 

tunngatillugu ilitsersuisuullutillu kaammattuisinnaasutut inissisimassasut. SIK-mit aammat-

taaq iluarisimaarneqarpoq inatsisissatut siunnersuummut oqaaseqaatini ersersinneqarmat 

manna, tassa "Taamaattumik inuit aanngajaarniutinut tunngatillugu attaviit paasissutissat ni-

pangiussisussaatitaanermut ilaasut suleqatiminnulluunniit imaluunniit pisortaminnut ingerla-

teqqissanngilaat. Taamaattorli paasissutissat nipangiussisussaatitaanermut ilaasut ingerla-

teqqinneqarsinnaapput, inuk nammineerluni tamatumunnga akuersissuseqarpat.” Taamaalil-

luni pingaarluinnartuuvoq suliffeqarfimmi inumik aanngajaarniutinut tunngatillugu attaviu-

sussamik pilersitsisoqarpat; aap, taava suleqataasut ilisimassavaat aamma tatigissallugu, i-

nuk aanngajaarniutinut tunngatillugu attaviusoq suleqatigisaminut atornerluisuusinnaasunut 

nakkutilliisutut inissisimanngitsoq, kisiannili inuk aanngajaarniutinut tunngatillugu attaviu-

soq suleqatigisanut ataasiakkaanut inummut pineqartumut inuttut aangajaarniutinut atatillu-

gu attaviusutut tatigeqatigiinneq tunngavigalugu taamaallaat atuuttuusoq. SIK-mit taamatut-

taaq pitsaasutut isigineqarpoq inuttut aanngajaarniutinut tunngatillugu attaviusutut atuutis-

sagaanni, tamatumani piumasaqaataasoq Allorfinnit aaqqissuusaasumik pikkorissarnermut 

peqataareersimanissaq.  

 

Inatsisissatut siunnersuutip oqaasertarisaani toqqaannartumik ersersinneqanngilaq, suliffe-

qarfimmut pinngitsoornani piumasaqaataanersoq taamatut inummik aanngajaarniutinut tun-

ngatillugu attaviusussamik peqarnissaq. Taamaattorli SIK-mit inatsisissatut siunnersuut aam-

ma siunnersuummut oqaaseqaatit ataqatigiissinneratigut tamanna imatut paasineqarpoq piu-

masaqaataanngitsoq, tassa suliffeqarfinni ataasiakkaani inummik aangajaarniutinut tunnga-

tillugu attaviusussamik pilersitsinissaq, kisianni aaqqissuussinermik taamaattumik pilersitsi-

nissaq toqqassallugu periarfissaasoq.  

 

Taamatuttaaq SIK-p pitsaasutut isigaa inatsisissatut siunnersuummi erseqqissaatigineqarmat 

pisortaqarfiit akimorlugit ingerlatsinerup pitsanngorsarneqarnissaa, tamatumunnga ilan-

ngullugit najukkani Allorfiit, kommunit aamma najukkani peqqinnissaqarfiit akornanni, kiisa-

lu tamatumunnga atatillugu anguniagassat pillugit aamma suleqatigiinnermut kiisalu akisus-

saassuseqarfiit agguarneqarnerannut tunngatillugu suleqatigiinnermut isumaqatigiissutinik 

suliaqartoqassasoq.  

SIK-mit taamatuttaaq naleqquttutut isigineqarpoq inatsisissatut siunnersuummi nuna tamak-

kerlugu atornerluineq pillugu nalunaarsuiffimmik pilersitsinissaq siunniunneqarmat. Kisianni 

tamatumunnga atatillugu soorunami pingaaruteqarluinnartuuvoq isumannaallisaanerup pi-

sariaqartup pilersinneqarnissaa, tassa paasissutissat mianerisassat inunnit susassaqanngitsu-

nik takuneqannginnissaannut imaluunniit ingerlateqqinnginneqarnissaannut tunngatillugu. 

 

SIK inatsisissatut siunnersuummut atatillugu allanik oqaaseqaatissaqanngilaq. 

 

Akissuteqaat 

 

Peqqissutsimut Naalakkersuisoqarfiup maluginiarpaa SIK-mit inatsisissatut siunnersuutip i-

marisaata annertunersaa iluarisimaarneqartoq. Matuma kinguliani pissutsit SIK-mit uparuarlu-

git oqaaseqaateqarfigineqartut oqaaseqarfigineqassapput. SIK-mit 9. decembari 2016 tusarni-

aanermut akissuteqaammeersut ilaat ilanngunneqarsimammata taamatuttaaq Naalakkersuiso-

qarfimmit akissuteqaatit ilaat siusinnerusukkut akissuteqaatinut ilanngussapput.  

 

Sammisamut tunngasumik nuna tamakkerlugu iliuusissatut pilersaarummik/politikkimit sulia-

qartoqarnissaanik siunnersuummut tunngatillugu Peqqissutsimut Naalakkersuisoqarfiup SIK-

mut malugeqquaa, nuna tamakkerlugu atornerluinermik katsorsaanissamut iliuusissatut piler-

saarut suliarineqareersimammat; Siunissami atornerluinermut katsorsaasarnermik nunatsinni 

pilersaarutissatut siunnersuut, UPA 2015-imi saqqummiunneqartoq. 

 

SIK-p suliffeqarfinni atornerluineq pillugu politikkiliortoqarnissaanik siunnersuutaanut atatil-

lugu, tamatumani Peqqissutsimut Naalakkersuisoqarfiup toqqarpaa suliffeqarfinni ataasiak-

kaani pinngitsuuisinnaajunnaarnermik politikkimik inatsisitigut maleruagassiorniarnani, tassa 

nalilerneqarmat suliffeqarfiit ataasiakkaat tamanna namminneq aalajangissagaat taamaattumik 

suliaqarniarunik. 

 

SIK-mit siunnersuutigineqarpoq Inatsisartut Inatsisaanni ilanngunneqassasut pinngitsuuisin- 

naajunnaarnermik pinaveersaartitsinermut aalajangersakkat, tassa pinaveersaartitsineq aamma 

pinngitsuuisinnaajunnaarnermik katsorsaaneq imminnut qanimut ataqatigiittuummata. Peqqis-

sutsimut Naalakkersuisoqarfik tamatumunnga isumaqataavoq. Taamaattorli Peqqissutsimut 

Naalakkersuisoqarfik maannangaaq immikkoortortaqarfeqareerpoq taamaallaat pinaveersaar-

titsinermik sammisaqartumik. Paasissutissat aamma ilisimasat tassani pigineqartut Allorfim-

mit atorneqartussaatitaapput. 

 

Peqqissutsimut Naalakkersuisoqarfiup maluginiarpaa SIK-mit iluarisimaarneqartoq inunnut 

aanngajaarniutinut tunngatillugu attaviit pillugit oqaaseqaatit, tassalu inuit aanngajaarniutinut 

tunngatillugu attaviit nakkutiginnittuusutut inissisimannginnissaannut tunngatillugu, taamatut-

taarlu taakku nipangiussisussaatitaanerannut. 

SIK-mit maqaasineqarpoq inatsisissap oqaasertaani ersersinneqanngimmat suliffeqarfimmut i-

nummik aanngajaarniutinut tunngatillugu attavimmik pilersitsisoqarnissaa pinngitsoornani pi-

umasaqaataanersoq. Peqqissutsimut Naalakkersuisoqarfiup tamanna tusaatissatut tiguaa, ta-

matumunngalu tunngatillugu inatsit erseqqinnerulersillugu. 

 

Tamakku saniatigut SIK-mit oqaatigineqarpoq pingaaruteqartuusoq paasissutissanut inunnut 

tunngasunut mianerisassanut atatillugu sukumiinerusumik aalajangersaasoqarnissaa, tassa nu-

na tamakkerlugu pinngitsuuisinnaajunnaamermut tunngatillugu paasissutissanik katersinermut 

atatillugu. 

  

Tamatumani Peqqissutsimut Naalakkersuisoqarfiup ilisimatitsissutigissavaa Paasissutissat i-

nunnut tunngasut suliarineqartarnerat pillugit inatsimmi (Inuk pillugu paasissutissanut inatsit) 

taamatut passussinermut tunngatillugu maleruagassaqartitsimmat. Paasissutissat inunnut tun-

ngasut suliarineqartarnerat pillugit inatsit atuuppoq, pisortat suliarinnittarnerat pillugu inat-

simmut sanilliullugu, pisortanut aamma namminersortunut (privatinut) tunngatillugu paasissu-

tissanik inunnut tunngasunik passussinermut tamanut atuuppoq.  

 

KANUKOKA-mit tusarniaanermut akissuteqaat 

 

KANUKOKA-p tusarniaanermut akissuteqaateqarnissamut periarfissinneqarnertik qujassuti-

gaa. 

 

KANUKOKA-p aallarniutigalugu paasivaa inatsisissatut siunnersuut tassaasoq atornerluineq 

pillugu inatsimmut siunnersuut aaqqissuussaasoq, taanna pillugu KANUKOKA 2016-imi ul-

lormi 8. decembarimi akissuteqaateqareerpoq.   

 

KANUKOKA-p tamanna ilutigalugu paasivaa tusarniaanermut piffissarititaasoq nalunaaqu-

taq aalajangersimasumi naassasoq. Tamanna siunertaqanngitsuusorinarpoq, oqartussaasut 

il.il. tusarniaaffigineqartut suliassaminnik Naalakkersuisoqarfimmi piffissamut suliffiusumut 

ingerlaqatigiissaarititsissammata. Taarsiullugu tusarniaanermut piffissarititaasoq qaammati-

siutit ulluani aalajangersimasumi naanissaa pisariaqarpoq.  

 

Siornatigut siunnersuutigineqartumi KANUKOKA-p oqaaseqaatigisai arlaqartut nutaami i-

natsisissatut siunnersuummi suli malinneqarsimanngillat, taamaattumik KANUKOKA-p taak-

ku oqaaseqaatit uteqqissavai tamatumalu siornatigut tusarniaanermut akissutaasut ilanngu-

tissallugit.  

 

KANUKOKA-p tamatuma saniatigut inatsisissatut siunnersuummut nutaamut oqaaseqaatigi-

sai:  

 



24 

 

Ulloq atuutilerfissaa ilanngunneqanngilaq, 2018-imullu tapiissutissat pillugit isumaqatigiis-

sutaareersumi inatsisissatut siunnersuutip kinguneranik kommunit aningaasartuutai sillimaf-

figineqanngillat.  

 

DUT-princip assigalugu kommunit naatsorsuutigaat aningaasartuuteqarnerunertik taarsiis-

suteqarfigineqarnissaat, inatsit kommuninut taamatut kinguneqarpat.    

 

§ 2-mut, imm. 2: 

KANUKOKA-p erseqqissorinngilaa Kalaallit Nunaanni aalajangersimasumik innuttaasup na-

jugaqarfeqarnissaanut atornerluinermut katsorsartinnissamut qinnuteqaateqannginnermi im-

mikkut piumasaqaateqarneq allassimassanersoq. Piumasaqaateqarnermut qularneq innuttaa-

sut kalaallinut inuiaqatigiinnut aalajangersimasumik atassuteqarnerannut atatillugu piler-

poq, kisianni najugaqarfeqarnissamut piumasaqaammik aamma inuit allattorsimaffiannut na-

jugaqarnerup nalunaarsorneqarsimanissaanut piumasaqaammik naammassinngikkaanni.  

 

§ 7-imut: 

Tulluartuussagaluarpoq erseqqissaatigineqartuuppat kina siunnersorneqarsinnaanersoq ima-

luunniit siunnersorneqassasoq.  

 

§ 8-mut: 

Inatsisissatut siunnersuummi maannakkutut allassimasoq, § 6-imi imm. 2-mi Allorfik tassaa-

voq Peqqissutsimut Naalakkersuisoqarfimmut atasuulluni oqartussaaffeqartoq. § 8 sulisitsisu-

tut piginnaatinneqarnermut Allorfimmut atatillugu oqartussaasut sorliunerannut qularnarto-

qartitsivoq, sulisitsisuusutut piginnaatinneqarnermut ilaammat oqartussaasut sulisuinik ator-

finitsitsineq. Taamaalilluni erseqqinngilaq centerimi aqutsisoq naalakkersuisoqarfimmit ima-

luunniit oqartussaasumit tassunga attaveqartumit (Allorfik) atorfinitsinneqassanersoq.   

 

§ 11-mut: 

Aalajangersakkamut oqaaseqaatini erserpoq inuit pingaarutillit suliaminnik pingaarnerpaa-

mut killissarititaasut iluanni sulisarnissaat. KANUKOKA-p innersuussutigisinnaavaa inuit 

aanngajaarniutinut tunngatillugu attaviit piginnaasaasa pisussaaffiisalu suliffimminnut atatil-

lugu aaqqiiffigineqarnerat inatsimmut toqqaannartumik allanneqarnissaa imaluunniit nalu-

naarut aqqutigalugu aaqqiiffigineqarnissaa, tamanna oqartussaatinneqarnermut aalajanger-

sakkami § 11-mi piumasaqaataammat.   

 

§ 12-mut: 

Imm. 1-3 sullisseriaaseq nassuiarneqarpoq, piumasaqaatit sukumiisut nassuiarneqarnerisigut 

aallaavigalugit aalajangersaaffigineqartartoq. Killormulli imm. 4 Naalakkersuisunik pisus-

saaffeqartitsivoq akuersissuteqarnissamut malittarisassanik aalajangersaanissamut, tamanna 

aaqqissuussinerulluni qinnuteqaateqartunik immikkoortiterinermut. Erseqqinngilaq akuersis-

suteqarnissamut aaqqissuussineq imm. 1-3-mut qanoq tulluarsarneqarsinnaanersoq.   

§ 13-imut, imm. 6: 

KANUKOKA-p tusarniaanermut akissutaanut 8. decembarimeersumut 2016-imut oqaaseqaa-

taanut nr. 14-imut nangillugu KANUKOKA-p oqaatigissavaa kommunip katsorsartereernerup 

kingornatigut pilersaarutaa kommunip nammineq oqartussaaffimmi iluani iliuuserineqartu-

mut tunngasuusoq. Oqartussaaffinnut allanut attuumassuteqartunik iliuuserisassanik piler-

saarusioqqullugit kommunit piumaffigineqarsinnaanngillat. 

 

§ 14-imut: 

KANUKOKA-p tusarniaanermut akissutaanut 8. decembarimeersumut 2016-imut oqaaseqaa-

taanut nr. 16-imut nangillugu KANUKOKA-p oqaatigissavaa isumaqatigiissummi oqaatigine-

qartumut akerliummat illuatungeriit marluk isumaqatigiissuteqarnissaannut piumasaqaate-

qarnissaq, isumaqatigiissut nassuiarneqassammat tassaasoq illuatungeriit isumaqatigiissute-

qartut namminneq piumassutsiminnik isumaqatigiissutigisaat. 

 

KANUKOKA-p ilimagaa imm. 2-mi aamma 3-mi aalajangersagaq taamaattumik isumaqati-

giissuteqarnissamut piumasaqaateqarnermik piviusunngortitsisuunngitsoq, kisianni illuatu-

ngaatigut taamaallaat aalajangiinerusoq suleqatigiinnissamut tunngavissaqarpat tamanna i-

sumaqatigiissutitigut aaqqissuunneqassasoq.  

 

§ 20-mut: 

Aalajangersagaq itisilerneqartariaqarpoq imaluunniit inatsimmit peerneqarluni, tamanna i-

natsimmit § 6-imit imm. 2-mit malinneqareermat Allorfik tassaasoq oqartussaasoq Peqqissut-

simut Naalakkersuisoqarfimmut atasoq. Tamatuma kinguneranik naalakkersuisoqarfik pigin-

naaffeqassasoq – aalajangersimasumik annertussuseqartumik aammattaaq pisussaaffeqarluni 

– Allorfik pillugu apeqqutit tamaasa suliarissallugit. Naammagittaalliorsinnaanermut killilii-

nermi tamanna inatsimmut tunngavigineqartuni oqaaseqaatini erseqqilluinnartariaqarpoq, 

tassa tamatumani eqqarsaatigineqartoq ingerlatsinermi pisinnaatitaaffinni nalinginnaasumik 

maleruaqqusat saneqqunneqarnerat, tassa annikinnerusumik oqartussaassuseqartup aalaja-

ngersagaa annertunerusumik oqartussaassuseqartumut naammagittaalliutigineqarsinnaasoq.  

 

§ 25-mut: 

Kommunit inatsisissatut siunnersuutip nassatarisaanik aningaasartuutiminnut aningaasatigut 

taarsiissuteqarfigineqarnissaannut aalajangersaanermut pingaaruteqarpoq, inatsisissatut si-

unnersuutit piffissaagallartillugu Inatsisartuni oqaluuserineqannginnerani inatsisissap qaam-

matisiutit ulluanni qaqugu atuutilersinneqarnissaanut erseqqissaatip ilanngunneqarnissaa.  

 

Akissuteqaat 

 

KANUKOKA-p inatsisissatut siunnersuummut pineqartumut atatillugu aamma 8. decembari-

mi 2016-imi tusarniaanermut akissummut toqqaannartumik innersuussinernut akissutaanut 

taamaallaat Peqqissutsimut Nalaakkersuisoqarfik isummerpoq. Peqqissutsimut Naalakkersui-

soqarfiup tassunga atatillugu oqaatiginiarpaa matuma siornatigut inatsisissatut siunnersuum-

mut KANUKOKA-p akissuterpassuisa ilaat inatsisissatut siunnersuummut pineqartumut ilan-

ngunneqarmata.  

 

KANUKOKA-p isornartoqartippaa Naalakkersuisoqarfik tusarniaanermut piffissarititaasup 

naanissaanut nalunaaquttamut aalajangersaasimanera. Peqqissutsimut Naalakkersuisoqarfiup 

siunertarissaarluartutut isigisimavaa tusarniaanermi illuatungeriinnut ullormik aalajangersi-

masumik killeqartitsisoqaannarani aammattaaq ullormi nalunaaquttamik aalajangersaasoqar-

nera.   

 

KANUKOKA-p eqqaavaa atuutilersitsinissamut ullormik aalajangersimasumik ulloqartitsiso-

qannginnera. Tamanna tusaatissatut tiguneqarpoq.  

 

Peqqissutsimut Naalakkersuisoqarfiup maluginiarpaa kommunit naatsorsuutigigaat inatsisis-

satut siunnersuutip nassatarisaanik aningaasartuuteqarnerunerminnut taarsiiffigitinnissartik. 

Kommunit aningaasartuutaat, inatsisissatut siunnersuummut attuumassuteqartut aningaasar-

tuutit, kommunit pisussaaffianneereerput, periuserlu atuuttoq ingerlateqqinneqaannarpoq.  

 

KANUKOKA-p erseqqissarpaa § 2, imm. 2-mi innuttaasunut, kalaallini inuiaqatigiinni aalaja-

ngersimasumik innuttaaqataalereersunut, najugaqarnissamut aamma inuit allattorsimaffiannut 

najugaqarfiat nalunaarsorneqarsimanngitsunut piumasaqaammik naammassinninngitsunut ata-

tillugu, isumaqatigiinngissuteqartoqarsinnaasoq. Peqqissutsimut Naalakkersuisoqarfiup ta-

manna tusaatissatut tiguaa aamma imm. 3, § 2-mut ilanngullugu, taanna maannakkut tassaa-

voq § 3, taamaaliornikkut tamatumunnga nalorninartuerullugu.  

 

KANUKOKA-p § 7-imut atatillugu kissaatigaa erseqqissarneqassasoq kina siunnersuiffigine-

qassanersoq. Peqqissutsimut Naalakkersuisoqarfiup tamatuma erseqqissaateqarfigeqqissallu-

gu pisariaqarsorinngilaa, tamanna qulequttami erseqqimmat suliatigut siunnersuisooqatigiit a-

taatsimiititaliaq Allorfimmik siunnersuisassasoq. 

 

KANUKOKA-p paaserusuppaa kiap centerimi aqutsisoq atorfinitsissaneraa. Allorfik oqartus-

saasuuvoq Peqqissutsimut Naalakkersuisoqarfimmut atasuusoq, taamaattumik aaqqissuussi-

nermi tamatumani Peqqissutsimut Naalakkersuisoqarfik tassaavoq atorfinitsitsinissamut oqar-

tussaasoq.  

 

Inuit aanngajaarniutinut tunngatillugu attaviit suliassaat eqqarsaatigalugit, tak. § 11, KANU-

KOKA-p kissaatigaa taakku inatsimmut ilanngunneqarnissaat imaluunniit nalunaarummi. Inu-

it aanngajaarniutinut tunngatillugu attaviit suliassaat suliffimmiit suliffimmut allamut assi-

giinngisitaartuusinnaammata Peqqissutsimut Naalakkersuisoqarfiup siunertaqarluartuutinngi-

laa suliassat inatsimmut allanneqarnissaat imaluunniit nalunaarummi.  

KANUKOKA tikkuussivoq § 12-imi, imm. 4-mi toqqaasarneq pillugu sukumiinerusunik ma-

leruaqqusaliornissamut piginnaatitsissuteqarnera siunertaqarluartuunngitsoq, tassa paragra-

fimmi pineqarmat katsorsartinnissamut akuerisaanissamut aalajangiinissamut tunngaviit. Peq-

qissutsimut Naalakkersuisoqarfiup tamanna tusaatissatut tiguaa akuersisarnermullu aalaja-

ngersagaq peerlugu.  

 

§ 13-imut imm. 6-imut atatillugu KANUKOKA isumaqarpoq katsorsartereernermut pilersaa-

rutit tassaasut iliuuserisat kommunimuunngitsoq oqartussaasunulli allanut attuumassuteqar-

tuusut. Peqqissutsimut Naalakkersuisoqarfiup tassunga oqaatigisinnaavaa katsorsartereerner-

mut pilersaarutit tassaassasut iliuuserisat kommunit oqartussaaffiinut attuumassuteqartut.  

 

KANUKOKA-p isornartoqartippaa § 14-imi suleqatigiinnermut isumaqatigiissutit inatsisili-

uunneqarnerat, tamanna oqaatsimut isumaqatigiinnermut akerliummat. Peqqissutsimut Naa-

lakkersuisoqarfik KANUKOKA isumaqatigaa isumaqatigiissut nalinginnaasumik nammineq 

piumassuseq aallaavigalugu pisarmat. Peqqissutsimut Naalakkersuisoqarfiulli nalilersimavaa 

pingaartuusoq susassaqarfiit akimorlugit sulisoqarnissaa inuup pinngitsuuisinnaanngitsup na-

nginnissaata pinngitsoorneqarnissaa pineqarpat. Taamaattumik inatsisissatut siunnersuummi 

aalajangersagaq ilanngunneqarpoq suleqatigiittoqassasoq.  

 

§ 20-mi KANUKOKA-p uparuarpaa inatsisiliornermi pineqartoq ingerlatsinermi piginnaati-

taaffinni maleruaqqusani ilaasoq, tassalu oqartussaasoq annertunerusumik oqartussaasuuse-

qartoq tamatigut oqartussaasup annikinnerusumik oqartussaassuseqartup apeqqutit aalajanger-

neqartut tamatigut suliarisinnaagai. Peqqissutsimut Naalakkersuisoqarfik tamatumunnga isu-

maqataavoq paragrafillu oqaasertai allanngortissallugit. Tamatumanimi pineqarpoq sullinne-

qarnermut naammagittaalliutit, tamakku pingaaruteqartorujussuusinnaapput inatsisissatut si-

unnersuummi oqaatigissallugit.  

 

Isumaginninnermi Naammagittaalliuuteqartarfimmit tusarniaanermut akissuteqaat 

 

Isumaginninnermi Naammagittaalliuuteqartarfiup allatseqarfiata matumuuna Pinngitsuuisin-

naajunnaarsimanermik katsorsaasarneq pillugu inatsisissatut siunnersuummut nr. xx-imut 

xx.xxx 2018-imeersumut oqaaseqaatini saqqummiutissavai.  

 

Ataatsimut isigalugit 

Isumaginninnermi Naammagittaalliuuteqartarfiup allatseqarfiata pitsaasuusutut isigaa inat-

sisissatut siunnersuut pinngitsuuisinnaajunnaarsimanermik katsorsartinnermut tunngasoq. 

Periarfissaliissummut tunngavigineqartoq, oqaaseqaatini nassuiarneqartoq, siornatigut na-

lorninarsimavoq. Isumaginninnermi Naammagittaalliuuteqartarfiup allatseqarfiata aamma 

pitsaasuusutut isigaa pinngitsuuisinnaajunnaarsimanermik katsorsartinneq innuttaasunut a-

taasiakkaanut akeqartinneqassanngimmat.  

Ataatsimut isiginnilluni Isumaginninnermi Naammagittaalliuuteqartarfiup allatseqarfia isu-

maqarpoq ”kommuni/kommunit” §§ 3-mi, 13-imi, 14-imi aamma 15-imi allanngortinneqarta-

riaqartoq siunnersuummi ”kommunalbestyrelsi/kommunalbestyrelsit”-inut. Aammattaaq Isu-

maginninnermi Naammagittaalliuuteqartarfiup allatseqarfiata naleqquttuusoraa Inatsisartut 

peqqussutaanni nr. 2-mi 12. juni 1995-imeersumi oqaatsit atorneqartut, kommunit imminnut 

akiliuteqartarnissamut pisussaaffii pillugit, siunnersuummi atorneqassasut.  

 

Aalajangersakkat ataasiakkaat aamma oqaaseqaatit 

Una pillugu ”Aningaasatigut aamma allaffissornikkut pisortanut kingunerisassaat”: 

Inatsisissatut siunnersuummi pinngitsuuisinnaajunnaarsimanermik katsorsartinnissamut ani-

ngaasaliissuteqarnissamut erseqqissumik periarfissaliisoqarmat Isumaginninnermi Naamma-

gittaalliuuteqartarfiup allatseqarfiata nalilerpaa pinngitsuuisinnaajunnaarsimanermik kat-

sorsartinnissamut qinnuteqaatit amerleriarnissaat. Taamaattumik naatsorsuutigineqartaria-

qarpoq tamanna ilutigalugu Isumaginninnermi Naammagittaalliuuteqartarfimmut naamma-

gittaalliutit amerlinissaat. Isumaginninnermi Naammagittaalliuuteqartarfik taamaalilluni 

naammagittaalliutit amerliartortut suliarinissaannut atatillugu sulisunik amerlanerusunik a-

tuisariaqassaaq, tamanna aningaasartuutinik amerlanerusunik kinguneqassalluni.  

 

§ 2, imm. 1 aamma 2: 

Meeqqanut aamma inuusuttunut 18-it inorlugit ukiulinnut oqaaseqaatini erseqqissarneqarta-

riaqarpoq angajoqqaatut akisussaasuusoq/akisussaasuusut suliap suliarineqarnerani qanoq 

akuliutsinneqarnissaat, tassunga ilanngullugu qanoq iliortoqassanersoq inuk 18-it inorlugit 

ukiulik naartusuuppat. Maluginiarneqarpoq inatsisissatut siunnersuut Naalakkersuisunut pe-

riarfissaliissasoq tamatuminnga maleruagassanik erseqqinnerusunik aalajangiinissamut. Ta-

kukkit Isumaginninnermi Naammagittaalliuuteqartarfiup allatseqarfiata inatsisissatut siun-

nersuummi § 4-mut, imm. 4-mut oqaaseqaatigisai.   

 

§ 3, imm. 3: 

§ 3-mi imm. 3-mi ilanngunneqarnissaa siunnersuutigineqarpoq qanoq tamatuminnga nakku-

tilliisarneq ingerlanneqartassanersoq.  

 

§ 3, imm. 4 

”-sinnaavoq” allanngortinneqartariaqarpoq ”-saaq”-mut, taamaaliornikkut nalorninarto-

qarsinnaajunnaarsillugu. Tassunga atatillugu arlaannik pisoqarsinnaanera sillimaffigineqar-

tariaqarpoq, pisumi Nakorsaaneqarfiup nakkutilliisua isumaqarpat katsorsartinnermut neqe-

roorut unitsinneqartariaqartoq.  

 

§ 4, imm. 4: 

Isumaginninnermi Naammagittaalliuuteqartarfiup allatseqarfia isumaqarpoq atornerluiner-

mik meeqqat aamma inuusuttut 18-it inorlugit katsorsartinnissaat ima pingaaruteqartigisoq 

tamanna Inatsisartut Inatsisaanni ilaatinneqartariaqartoq nalunaarummi pinnagu. Maleru-

aqqusat nalunaarummi ilaatinneqarnissaat aalajangiusimaneqaannarpat siunnersuutigine-

qarpoq aalajangersakkap imatut allanngortinnissaa; Naalakkersuisut maleruaqqusanik suku-

miinerusunik aalajangersaassasut.  

 

Naggataatigut erseqqissaatigineqassaaq maleruaqqusat suliarineqassammata Angajoqqaatut 

oqartussaassuseqarneq pillugu inatsisip Kalaallit Nunaanni atuutilersinneqarnera pillugu 

Peqqussut nr. 680, 6. juni 2016-imeersumi maleruaqqusat tunngavigalugit. 

 

§ 8-mut: 

Siunnersuutigineqarpoq paatsuuisoqarnissaa pinngitsoortinniarlugu centerip aqutsisua al-

lanngortinneqassasoq Allorfiup Aqutsisuanut.  

 

Sulisussarsiornermut atatillugu pissutsit erloqinartut atuuttut eqqarsaatigalugit naleqquttuu-

sorineqanngilaq masteritut qaffasissusilimmik tulluartumik ilinniagaqarsimasuunissamik piu-

masaqaateqarneq.  

 

§ 11, imm. 1: 

Aalajangersakkani inuk aanngajaarniutinut tunngatillugu attaveqaataasoq pillugu suunera-

nut nassuiaat allassimasariaqarpoq. Aammattaaq ”recidiv” (nanginneq) allanngortinneqar-

tariaqarpoq ”tilbagefald”-imut uteqqissinnaanermut aalajangersagaq paasiuminarnerusuu-

tinniarlugu.   

 

§ 13, imm. 6: 

Erseqqissumik allassimasariaqarpoq kommuni sorleq iliuuserisassat taakku pillugit pilersaa-

rusiussanersoq kiisalu katsorsartereernermi pilersaarut suliarissaneraa.  

 

§ 14, imm. 1-3: 

Siunnersuutigineqarpoq qaqugu suleqatigiinnermut isumaqatigiissutit isumaqatigiissutigine-

qareersimanissaannut kingusinnerpaamik piffissaliisoqarnissaa ilanngunneqassasoq.  

 

§ 14, imm. 5: 

Qaqugu suleqatigiinnermut isumaqatigiissutit taakku isumaqatigiissutigineqareersimanis-

saannut § 14-imi imm. 1-3-mi kingusinnerpaamik piffissaliisoqarnissaa ilanngunneqassan-

ngippat aamma maleruaqqusat nalunaarutitut ilanngunneqarnissaat aalajangiusimaannarne-

qarpat siunnersuutigineqarpoq aalajangersakkap allanngortinneqarnissaa Naalakkersuisut 

maleruaqqusanik sukumiinerusunik "aalajangersaassasut". 

 

§ 16, imm. 2: 

”-sinnaavoq” allanngortinneqartariaqarpoq ”-saaq”-mut, taamaaliornikkut nalorninarto-

qarsinnaajunnaarsillugu.  

 

§ 17, imm. 1 aamma 2: 

Erseqqissumik allassimasariaqarpoq ateq taanagu nalunaarutigineqassanersoq imaluunniit i-

nuttut kisitsisitigut paasissutissat atorlugit.  

 

§ 17, imm. 3: 

Inatsimmi allassimasariaqarpoq ingerlatitseqqinneq akuersissummik piumasaqaatitaqartoq.  

 

§ 19: 

Inatsimmi suli erseqqinnerusariaqarpoq Nakorsaaneqarfiup suut nakkutigisarissanerai. 

 

§ 20, imm. 1: 

Isumaginninnermi Naammagittaalliuuteqartarfiup allatseqarfia isumaqarpoq §§ 20 aamma 

21 paarlaattariaqartut, § 20 pinngitsuuisinnaajunnaarsimanermik katsorsartinnissamut iti-

gartitsineq pillugu aalajangiinermut tunngasoq, tamanna Isumaginninnermi Naammagittaal-

liuuteqartarfimmut naammagittaalliuutigineqarsinnaasoq aamma § 21 pinngitsuuisinnaajun-

naarsimanermik katsorsartinnermut naammagittaalliuutinut allanut tunngasoq, tamanna Al-

lorfimmut saqqummiunneqarsinnaasoq.  

 

§ 20, imm. 2: 

Naleqquttuusorineqanngilaq naalakkersuisoqarfiup, aammattaaq pingaarnertut akisussaaffe-

qartup, apeqqutit tunngaviusut suliarisassagai, tassunga ilanngullugit apeqqutit tamanut tun-

ngasut sorliunersut isummerfigissallugu.  

 

§ 21: 

Isumaginninnermi Naammagittaalliuuteqartarfiup allatseqarfia isumaqarpoq §§ 20 aamma 

21 paarlaattariaqartut, § 20 pinngitsuuisinnaajunnaarsimanermik katsorsartinnissamut iti-

gartitsineq pillugu aalajangiinermut tunngasoq, tamanna Isumaginninnermi Naammagittaal-

liuuteqartarfimmut naammagittaalliuutigineqarsinnaasoq aamma § 21 pinngitsuuisinnaajun-

naarsimanermik katsorsartinnermut naammagittaalliuutinut allanut tunngasoq, tamanna Al-

lorfimmut saqqummiunneqarsinnaasoq.  

 

Isumaginnittoqarfiup aqunneqarnera aaqqissuussaaneralu pillugit Inatsisartut peqqussutaata 

allanngortinneqarnissaa pillugu Inatsisartut inatsisaat nr. 47, 23. november 2017-imeersup 

akuersissutigineqarnerata kingunerisaanik § 21, imm. 1-imi aamma 2-mi oqaaseqatigiit kati-

terneqartariaqarput imatut: 

 

”Pinngitsuuisinnaajunnaarsimanermik katsorsartinnissamut itigartitsilluni aalajangiineq Isu-

maginninnermi Naammagittaalliuuteqartarfimmut saqqummiunneqarsinnaavoq isumaginnit-

toqarfiup aqunneqarnera aaqqissuussaaneralu pillugit inatsisartut peqqussutaanni aalaja-

ngersakkat malillugit.”   

 

Isumaginninnermi Naammagittaalliuteqartarfik matuma siuliani inatsisip allannguutaa naa-

pertorlugu naammagittaalliummik tigusaqarnerminiit sapaatit akunnerinik 4-nik kingusinner-

paamik naammagittaalliuteqarnissamut piffissaqartitsinngimmat, taava taamaalilluni § 21, 

imm. 2 kukkunerussaaq. 

 

Tamatuma saniatigut oqaaseqaatini erseqqissarneqartariaqarpoq suut aalajangiinerit naam-

magittaalliuutigineqarsinnaanersut, tassunga ilanngullugit aalajangersakkanik atuuttuusunik 

allattuinikkut. 

 

Akissuteqaat 

 

Ataatsimut isigalugit: 

Peqqissutsimut Naalakkersuisup maluginiarpaa Isumaginninnermi Naammagittaalliuuteqarfi-

up allatseqarfiata pitsaasuusutut isigigaa pinngitsuuisinnaajunnaarsimanermik katsorsartinneq 

innuttaasunut ataasiakkaanut akeqartinneqassanngimmat.  

 

Isumaginninnermi Naammagittaalliuuteqartarfiup allatseqarfiata siunnersuutitaa §§ 3-mi, 13-

imi, 14-imi aamma 15-imi oqaatsit ”kommuni/kommunit” allanngortinneqassasut ”kommu-

nalbestyrelsi/kommunalbestyrelsit”-inngortillugit. Peqqissutsimut Naalakkersuisoqarfiup o-

qaaseq kommunit atorpaa inatsisissatut siunnersuummi kommunit pisortatut oqartussaasutut i-

sumaqartinneqarmata imaanngitsorlu politikikkut. 

 

Aalajangersakkat ataasiakkaat aamma oqaaseqaatit 

Isumaginninnermi Naammagittaalliuuteqartarfiup allatseqarfiata isumaqarpoq inatsisissatut 

siunnersuut imminnut sulisussanik suli amerlanerusunik kinguneqartitsissasoq, taamaalilluni-

lu suli amerlanerusunik aningaasartuuteqartitsilissalluni. Peqqissutsimut Naalakkersuisoqarfi-

up tamanna pillugu oqaaseqaatini allakkiamik ilanngussaqarpoq.  

 

Isumaginninnermi Naammagittaalliuuteqartarfiup allatseqarfiata eqqaavaa § 2, imm. 1-imut 

aamma 2-mut aamma § 4-mut atatillugu erseqqissarneqartariaqartoq angajoqqaatut akisus-

saaffillit qanoq akuliutsinneqassanersut meeqqat aamma inuusuttut 18-it inorlugit ukiullit pi-

neqarpata. Taakku maleruagassat soorlu taaneqareersutut nalunaarummi oqaasiliuunneqassap-

put. Peqqissutsimut Naalakkersuisoqarfiup Isumaginninnermi Naammagittaalliuuteqartarfiup 

allatseqarfia isumaqatigaa meeqqanik aamma inuusuttunik 18-it inorlugit ukiulinnik pinngit-

suuisinnaajunnaarsimanermik katsorsaaneq pingaaruteqarluinnartuusoq. Taamaattorli Peqqis-

sutsimut Naalakkersuisoqarfiup aalajangiussimaniarpaa aalajangersakkat nalunaarutitut saq-

qummersinneqarnissaat. Nalunaarut taamaattoq taamanikkussami meeqqat inuusuttullu taper-

sersorneqarnissaannik inatsimmut aamma ilaqutariit pillugit inatsiseqartitsinermik maleruaq-

qusanut tulluarsarneqassaaq.   

 

Isumaginninnermi Naammagittaalliuuteqartarfiup allatseqarfiata inassutigaa § 3-mi imm. 3-

mi aalajangersakkamut atatillugu nakkutilliisoqartariaqartoq. Peqqissutsimut Naalakkersuiso-

qarfiup tamanna pisariaqarsorinngilaa katsorsartinnermi tapiissutit pillugit aamma tapiissuti-

nik akiliinermi isumaqatigiissutaasunik oqaaseqatigiiliornerit nakkutigineqarnissaat. Aammat-

taaq Isumaginninnermi Naammagittaalliuuteqartarfiup allatseqarfiata § 3-mi imm. 4-mi kis-

saatigaa nalunaarusiortoqassasoq, taamaattumik suliaqarnissamut periarfissaqartitsiinnarani. 

Peqqissutsimut Naalakkersuisoqarfiup tamanna tusaatissatut tiguaa aamma aalajangersagaq § 

4, imm. 4-mi (maannakkut § 5, imm. 4) ilusilerlugu, Naalakkersuisunut nalunaarummik sulia-

qarnissamut piumasaqaatitut.  

 

§ 8-mut atatillugu Peqqissutsimut Naalakkersuisoqarfiup eqqarsaatigisimavaa oqaatsip 

”centerimik aqutsisup” ”Allorfimmik aqutsisutut” allanngortinnissaa, soorlu Isumaginninner-

mi Naammagittaalliuuteqartarfiup allatseqarfiata tamanna siunnersuutigigaa, kisianni attatiin-

narneqarnissaa toqqarsimallugu. Aammattaaq centerimik aqutsisup masteritut ilinniagaqartuu-

nissaanik piumasaqarneq attatiinnarpaa. Peqqissutsimut Naalakkersuisoqarfimmi isumaqar-

poq tamanna Allorfimmik aqutsinermut pingaartuusoq, aqutsisutut atorfinitsinneqartoq ilinni-

agaqarluartuusimanissaa. Taamaattumik siunnersuut akuersaarneqanngilaq.  

 

Inunnut attavinnut atatillugu, tak. § 11, Isumaginninnermi Naammagittaalliuuteqartarfiup al-

latseqarfiata oqaaseq ”recidiv” (nanginneq) allanngortikkusuppaa uteqqissinnaanermut aalaja-

ngersagaq paasiuminarnerusunngortikkusullugu. Peqqissutsimut Naalakkersuisoqarfiup inner-

suussut tusaatissatut tiguaa.  

 

§ 13-imi imm. 6-imi Isumaginninnermi Naammagittaalliuuteqarfiup allatseqarfiata kissaatigaa 

kommuni sorleq pilersaarutinik ataasiakkaanik suliaqassanersoq. Naalakkersuisoqarfiup ta-

manna tusaatissatut tiguaa aamma aalajangersakkami oqariaaseq kommuni najugaqarfigisaq 

atorlugu.  

 

Susassaqarfiit akimorlugit suleqatigiinnermut atatillugu, soorlu § 14-imi taaneqartoq, Isuma-

ginninnermi Naammagittaalliuuteqartarfiup allatseqarfiata inassutigaa suleqatigiinnermut isu-

maqatigiissutit qaqugu isumaqatigiissutaanissaannut piffissap kingullerpaap ilanngutitinne-

qarnissaa aammattaaq piumasaqaateqarnissaq tamatumunnga tunngasumik nalunaarusiorto-

qarnissaa, taamaalilluni inassutigineqarpoq piginnaatitsinermi allassimasoqassasoq ”-saaq”-

mik ”-sinnaavoq”-mut taarsiullugu.    

 

Peqqissutsimut Naalakkersuisoqarfik isumaqarpoq naammattoq suleqatigiinnermut isumaqati-

giissuteqartoqassasoq inatsimmut tunngatillugu piumasaqaatip ilaanera. Aammattaaq Peqqis-

sutsimut Naalakkersuisoqarfik isumaqarpoq aalajangersimasumik piffissaqartitsisoqarnerati-

gut pinngitsoornani ingerlariaqqinnissamik suliap siuarsarneqarnissaanik kinguneqarnavian-

ngitsoq. Susassaqarfiit akimorlugit suleqatigiinnermut maleruaqqasanik aalajangersaaneq a-

jornartorsiuteqartitsippat, taava periarfissaqarpoq nalunaarummik saqqummiussinissaq. Peq-

qissutsimut Naalakkersuisoqarfiulli nalilerpaa naammattoq piginnaatitsinerup nalunaarusior-

nissamut periarfissaqartitsinera, taamaattumik oqaaseq ”-sinnaavoq” aalajangiusimaannarne-

qassaaq.  

 

Isumaginninnermut Naammagittaalliuuteqartarfiup kissaatigaa aamma oqaaseq ”-sinnaavoq” 

”-saaq”-mik taarserneqassasoq piginnaatitsissummi § 16-imi imm. 2-mi, tassani pineqarluni 

katsorsartinnermut kisitsisitigut paasissutissanut katersuiffimmut (database) nunamut tamar-

mut atuuttuusumut nalunaaruteqartarneq. Paasissutissanik katersuiffimmut nalunaaruteqartar-

nermut maleruaqqusat inunnut paasissutissanut inatsimmi sukumiisorujussuarmik naleqqussa-

gaapput. Tamanna tunngavigalugu Peqqissutsimut Naalakkersuisoqarfiup nalilerpaa tamatu-

minnga maleruagassiornissaq pisariaqanngitsoq, taamaalillunilu naammattoq nalunaarusiorto-

qarnissaanut periarfissaqarnera. Isumaginninnermi Naammagittaalliuuteqartarfiup allatseqar-

fiata inassutaa tusaatissatut tiguneqanngilaq.  

 

Isumaginninnermi Naammagittaalliuuteqartarfiup allatseqarfiata § 17-imi inassutigaa erseq-

qissuusariaqartoq ateq taanagu nalunaaruteqartarnissaq imaluunniit inuit ataasiakkaat paasis-

sutissartaannik, taamatuttaaq inatsimmi allassimasariaqartoq ingerlatitseqqinnermi akuersissu-

teqaqqaarnissamik piumasaqaateqarneq. Peqqissutsimut Naalakkersuisoqarfiup tamanna tu-

saatissatut tiguaa aalajangersakkamillu ilanngussilluni nalunaarutigineqartut pisassasut Allor-

fiup suliarisai maleruaqqusat naapertorlugit kiisalu inuit ataasiakkaat pillugit paasissutissanut 

inatsimmut atatillugu paasissutissanik paarlaasseqatigiinneq pillugu aalajangersakkat qaquk-

kulluunniit atuuttuusut malillugit.  

 

Isumaginninnermi Naammagittaalliuuteqartarfiup allatseqarfiata inassutigaa inatsimmi § 19-i-

mi erseqqinnerusariaqartoq Nakorsaaneqarfiup kikkut nakkutilliiffiginerai. Peqqissutsimut 

Naalakkersuisoqarfiup tamanna inassutigineqartoq tusaatissatut tiguaa, kiisalu Nunatsinni Na-

korsaaneqarfiup sulinera pillugu maleruaqqusat atuuttut inatsimmi innersuussutigalugit.  

 

Isumaginninnermi Naammagittaalliuuteqartarfiup allatseqarfiata inassutigisai §§ 20 aamma 

21 paarlaanneqarnissaannut tunngasut, oqaatsip ”sullinneqarnerup pitsaassusia” aamma naam-

magittaalliuuteqarnissamut aalajangersakkap imarisaata allanngortinnissaat tusaatissatut ta-

maasa tiguneqarput.  

 

Isumaginninnermi Naammagittaalliuuteqartarfiup allatseqarfiata naggataatigut inassutigaa aa-

lajangersakkami § 21-mi erseqqinnerusariaqartoq aalajangiinerit sorliit naammagittaalliuutigi-

neqarsinnaanersut. Peqqissutsimut Naalakkersuisoqarfiup tamatumunnga tunngatillugu eq-

qaassavaa, tassani pineqarmata aalajangiinerit katsorsartinnissamut itigartitsinermut tunnga-

sut. Peqqissutsimut Naalakkersuisoqarfik isumaqarpoq tamatuma annertunerusumik erseqqis-

sarnissaa pisariaqanngitsoq.  

 

 

Aalajangersakkanut ataasiakkanut oqaaseqaatigineqartut 

 

§ 1-imut 

 

Imm. 1-imut 

Aalajangersakkami nassuiaassutigineqarpoq siunnersuutip atuutsinneqarfia. Siunnersuummi 

pingaarnertut siunertarineqarpoq pinngitsuuisinnaajunnaarsimanermik katsorsaanissaq.  

Imm. 2-mut 

Aalajangersakkami aalajangersarneqarpoq, siunnersuummi oqariaaseq pinngutsuuisinnaajun-

naarneq atorneqartoq imigassamik, hashimik, aanngajaarniutinik allanik aamma pinnguaatinik 

(aningaasanoorajunneq) pinngitsuuisinnaajunnaarnernernut tamanut tunngatillugu. Ilanngun-

neqarput “sammisaqarfiit qanittut” Inatsisartut Inatsisaata siunissamut qulakkeerneqarnissaa 

pissutigalugu. Assersuutigalugu tamakku tassaasinnaapput nakorsaatinik imaluunniit aannga-

jaarniutinik nutaanik pinngitsuuisinnaajunnaarneq, suli Kalaallit Nunaanni atornerlunneqan-

ngitsunik. Aalajangersakkami aalajangersarneqarpoq tamatumani pinngitsuuisinnaajunnaarsi-

manermi pissutsit aamma atornerluinermi pissutsit aanngajaarniutinut tunngasut taakku matu-

ma kinguliani allassimasutut nassuiaaserneqarput. 

 

WHO-mit atornerluineq imatut nassuiaaserneqarpoq aangajaarniutinik atuineq imatut anner-

tussuseqartoq imatullu ingerlanneqartoq tamatuma kingunerisaanik atornerluisumik taassuma-

lu avatangiisiinik tarnikkut aamma/imaluunniit inuuniarnikkut atugarisatigut ajoqusiilluni. A-

tornerluineq pinngitsuuisinnaajunnaarnermik kinguneqarsinnaavoq. Pinngitsuuisinnaajunnaar-

neq tarnikkut aamma timikkut pissusiusinnaavoq.  

 

Imigassamik aalakoornartortalimmik pinngitsuuisinnaajunnaarnermut WHO-mit nassuiaassu-

tigineqartoq tassaavoq, matuma kinguliani immikkoortut 3-t imaluunniit amerlanerusut ukiup 

kingulliup iluani malugineqarsinnaasimappata:    

A. Imigassamik aalakoornartortalimmik imernissamik annertuumik perusussuseqarneq 

B. Imernermik, unissinnaanermik imaluunniit atuinermik annikillisitsisinnaanermik aqut-

sisinnaanerup annikillisimanera 

C. Imigassamik kingunerlutsitsineq imaluunniit imigassamik kingunerlutsitsineq qaangi-

utsinniarlugu imigassamik imerneq 

D. Akiuussinnaanermik annertusiartortitsineq taamaalilluni imigassaq aalakoornartortalik 

annertunerusoq pisariaqartinneqarluni sunniutaa siusinnerusumut naleqqiullugu angu-

neqassappat. Ilungersunartumik imigassamik pinngitsuuisinnaajunnaartut ima annertu-

tigisumik imersinnaapput, tamanna allanut toqussutaasinnaalluni  

E. Nuannersunut imaluunniit soqutigisanut akulikilliartuinnartumik imigassamik aala-

koornartortalimmik imernermik pissuteqartumik agginngitsoortarneq. Imigassamik aa-

lakoornartortalimmik pissarsinissamut imernissamulluunniit imaluunniit kingunipilui-

nik qaangiiniarnermut piffissaq atorneqartoq sivitsoriartuinnarluni   

F.  Imerneq ingerlatiinnarneqarluni naak sunniutai ajoqutaasut erseqqikkaluartut, soorlu 

assersuutigalugu imigassartorpallaarnermik pissuteqartumik tingukkut ajoquteqalerneq. 

 

§ 2-mut 

 

Imm. 1-imut 

Aalajangersagaq tassaavoq oqariaatsimik isumasiuineq, tassa kommuni najugaqarfik, taanna 

siunnersuummik arlalinni atorneqarpoq. Inatsisartut Inatsisaanni matumani kommuni najuga-

qarfik tassaavoq kommuni inuup aalajangersimasumik angerlarsimaffeqarfigisaa aamma inuit 

allattorsimaffianni nalunaarsorneqarfigisaa. Inatsisartut Inatsisaanni matumani kommuni na-

jugaqarfik aammattaaq tassaavoq kommuni, katsorsartinnerup siornatigut aningaasartuutinut 

kommunit oqartussaaffiisa ataaniittunut, aamma katsorsartereernerup kingornatigut pilersaa-

rutinut aningaasartuutaasunut akiliisussaatitaasoq, tak. § 25. Inunnut aalajangersimasumik a-

ngerlarsimaffeqarnissamut aamma inuit allattorsimaffianni nalunaarsorneqarnissamut piuma-

saqaatinik naammassinninngitsunut, piumasaqaammut tamatumunnga ilaatinneqannginnissa-

mut tunngasoqarpoq, tak. § 3, imm. 2. 

 

Imm. 2-mut 

Aalajangersakkami malittarisassiuunneqarput pissutsit tassaasut, inuk oqartussaasut aaqqiine-

rat tunngavigalugu angerlarsimaffimmi avataani angerlarsimaffimmut, ilaqutariinni paarine-

qartussanngorlugu, paaqqinninnermut immikkoortortaqarfinni assigisaanniluunniit kommuni-

mi allami kommunimi najugaqarfigisaminiunngitsoq inissinneqarsimappat. Taaamatut piso-

qartillugu tamanna sioqqullugu kommuni najugaqarfigisimasaq suli tassaassaaq kommuni na-

jugaqarfigisaq. Aalajangersagaq taanna Kommunit akunnerminni akiliiffigeqatigiittarnissamut 

pisussaaffii pillugit Inatsisartut peqqussutaat nr. 2, 12. juni 1995-imeersumi maleruaqqusanut 

naapertuuppoq. Aalajangersagaq ilanngunneqarpoq kommunit tassani angerlarsimaffiit ava-

taani angerlarsimaffinnik nunami tamaneersunit inissiivigineqarsinnaasunik inissisimasuute-

qartut mianeralugit, tassanilu naleqqunnavianngimmat kommunip taassuma katsorsartinnerup 

siornatigut aamma katsorsartereernerup kingornatigut iliuuseqarnerit aningaasartuutigissappa-

git, tassa inuit angerlarsimaffiup avataani angerlarsimaffinnut inissinneqarsimasunut tunnga-

tillugu. Nalorninermi apeqqutinut tunngatillugu tassa kommuni sorleq tassaanersoq kommuni 

akiliuteqartussaasoq nalilerniarlugu, tamatumani Inatsisartut kommunit akunnerminni akiliif-

figeqatigiittarnissamut pisussaaffii pillugit peqqussutaanni matuma siuliani taaneqartumi aala-

jangersakkat innersuussutigineqarput. Aalajangersakkat assigiimmik atorneqarput. 

    

§ 3-mut 

 

Imm. 1-imut 

Aalajangersakkami aalajangersarneqarpoq, pinngitsuuisinnaajunnaarnermut katsorsartinneq 

immini innuttaasunut ataasiakkaanut akiliutitaqanngitsoq. Pinngitsuuisinnaajunnaarnermut 

katsorsartinnerup akeqarunnaarsinneratigut inatsisissatut siunnersuut inuiaqatigiinni katsor-

sartinnermut tunngatillugu assigiimmik atugassaqartitaanermik pilersitseqataavoq.  

Akeqanngitsumik katsorsartinnermut ilaatinneqarput taamaallaat katsorsartinneq aamma kat-

sorsartinnermut atatillugu angalajunnarnermut aamma ineqarunnarnermut aningaasartuutit, i-

maanngitsoq sulinermi annaasaqaatit imaluunniit aningaasartuutit allat katsorsartinnermut ata-

tillugu pilersinnaasut, §§ 24-p aamma 25-p imarisaanut sanilliunneqarput. 

 

Aalajangersakkami aalajangersarneqarput siunnersuummi inuit pineqartut. Pinngitsuuisinnaa-

junnaarsimannermik katsorsartinnissamik neqeroorut innuttaasunut tamanut tunngavoq, Ka-

laallit Nunaanni inuit allattorsimaffianni nalunaarsorneqarsimasut aamma aalajangersimasu-

mik najugaqartunut. Tamanna pingaarnertut maleruaqqusaavoq. Taamaattorli ilaatinneqan-

ngitsussaasunik ilaqarpoq soorlu assersuutigalugu § 3, imm. 2-mi tamanna matuma kinguliani 

nassuiaassutigineqarpoq.  

Imm. 2-mut 

Aalajangersakkami ilaavoq pingaarnertut maleruaqqusamit saneqqutsineq. Ilaatinneqanngitsu-

nut tunngatillugu pineqarpoq, inuit aalajangersimasumik najugaqarfeqanngitsut aamma Ka-

laallit Nunaanni inuit allattorsimaffianni nalunaarsimanngitsut Inatsisartut Inatsisaat tunngavi-

galugu ikiorneqarnissaminnut neqeroorfigineqarsinnaasut, taakkua piffissap qinnuteqaateqar-

fiusup siuninnguatigut piffissami atasuinnarmi ikinnerpaamik qaammatini arfinilinni sivisus-

suseqartumi aalajangersimasumik Kalaallit Nunaanniissimagunik. Saneqqutsinerup taassuma 

ilanngunneqarneranut pissutaavoq Kalaallit Nunaanni arlaqartunik angerlarsimaffeqanngitso-

qarmat aamma inissaqanngitsoqarmat. Inuit taakku aammattaaq amerlasuutigut pinngitsuisin-

naajunnaarsimanermik ajornartorsiuteqarput taamaattumillu Inatsisartut Inatsisaani aalaja-

ngersakkat avataaniitinneqartariaqarnatik. Tassani pineqartut tassaapput aalajangersimasumik 

najugaqarfimmik amigaateqartut. 

 

Qitiusumik Inunnik Nalunaarsuiffik pillugu Inatsit nr. 426, 31. maaji 2005-imeersoq naaper-

torlugu, kingusinnerusukkut allannguuteqartoq, tassani § 12 tunngavigalugu, Kalaallit Nu-

naannut atortussanngortinneqartoq Kunngip peqqussutaatigut nr. 681, 6. juuni 2016-imeer-

sukkut, kikkut tamarmik pisussaaffigaat nooreernermi ullut tallimat qaangiutsinnagit tamatu-

minnga kommunimut nuuffigisamut nalunaaruteqartarnissaq. Taamaattorli inatsimmi tassani 

§ 6-imi ersersinneqarpoq nalunaarsorneqassagaanni aalajangersimasumik najugaqarfeqarnis-

saq piumasaqaataasoq. Najukkamik oqarnermi pineqarpoq sumiiffik (inigisaq), inuup amerla-

nertigut sulinngiffeqarneq, suliamut atasumik angalaneq, napparsimaneq assigisaalluunniit 

pissutigalugu qimagusimagallassanngikkaangami, siniffigisagaa aamma pigisaqarfigisaa. Aa-

lajangersagaq taanna ineqanngitsunut aalajangersimasumik najugaqarfeqanngitsunut ajornar-

torsiortitsisarsimavoq kiisalu angerlarsimaffeqanngitsunut piviusumik najugaqarfeqanngitsuu-

sunut. Tassami piumasaqaataavoq inuit allattorsimaffiannut nalunaarsimasuunissaq ilaatigut 

pisortat ikiorsiissutaannik pisartagaqassangaanni, taava inuit taakkua piviusuunngitsumik 

adressilernerneqaannartarput, kisianni tamatuma taakkua aalajangersimasumik najugaqalersit-

tanngilai.   

 

Inuk aalajangersimasumik ineqarluni najugaqanngippat, inuup taassuma aalajangersimaneru-

sumik uninngavigisartagaa, kommunitut angerlarsimafigisaatut isigineqassaaq, tak. § 3, imm. 

4, Kommunit akunnerminni akiliiffigeqatigiittarnissamut pisussaaffii pillugit Inatsisartut peq-

qussutaat nr. 2, 12. juni 1995-imeersoq. Aalajangersimasumik uninngavigisatut isigineqarsin-

naasoq inatsisartut peqqussutaanni tassani § 2-mi allassimasoq.  

 

Inerniliineq tassaassaaq inuk inuit allattorsimaffianni nalunaarsimasutut piumasaqaatinik 

naammassinninngitsoq aamma aalajangersimasumik angerlarsimaffeqanngitsoq, kommunimi 

uninngavigisamini najugaqarfeqarpoq. Kommuni taanna tassaassaaq kommuni akiliisussaq, 

tassa Inatsisartut Inatsisaat manna tunngavigalugu kommuninit sullissinerujunnartunut. Aala-

jangersimasumik Kalaallit Nunaanniissimanissaq qaammatinik 6-inik sivisunerusumik ataa-

vartuusimassaaq, kiisalu pinngitsuuisinnaajunnaarsimanermik katsorsartinnissamut ikiorne-

qarnissamik qinnuteqaateqarnerup siuninnguani tamanna pissalluni.  

 

Erseqqinngippat kommuni sorleq pisut allat pineqartillugit tassaanersoq kommuni akiliisus-

saq, tamatuttaaq erseqqinngitsoq tamanna aaqqiiviginiarlugu innersuussutigineqarput kommu-

nit akunnerminni akiliiffigeqatigiittarnissamut pisussaaffii pillugit Inatsisartut peqqussutaanni 

maleruaqqusat imaluunniit kommunit akunnerminni akiliiffigeqatigiittarnissamut pisussaaffii 

pillugit aalajangersakkat qaqugukkulluunniit atuuttut. 

 

Qaammatini 6-inik killiliineq ilanngunneqarpoq Inatsisartut Inatsisaata atuutsinneqarfiani eq-

qarsaatigineqanngimmata nunani allani innuttaasut piffissami sivikinnerusumi Kalaallit Nu-

naanniittut. Aalajangersagaq taanna peqqinnissaqarfimmi sullissinernut allanut naapertuup-

poq, tak. Peqqinnissaqarfiup sullissineri il.il. pillugit Inatsisartut peqqussutaat nr. 15, 6. no-

vember 1997-imeersoq, allanngortinneqartoq Inatsisartut peqqussutaat nr. 12, 14 november 

2004-meersoq aqqutigalugu aamma Inatsisartut peqqussutaat nr. 16, 20. november 2006-i-

meersoq aqqutigalugu, tassani § 2, imm. 2 aamma Peqqinnissaqarfimmi sullissinerit atuisullu 

akiliuteqartarnerat pillugit Namminersornerullutik Oqartussat nalunaarutaat nr. 5, 15. februar 

2006-imeersoq, § 1, imm. 2. Naatsorsuutigineqarpoq inatsisinik unioqqutitsinngitsumik unin-

ngasoqartoq. Tamatuma saniatigut siunnersuutip atuutsinneqarfiani naatsorsuutigineqarpoq i-

nuit pineqartut tassaanngitsut nunami allami inuit allattorsimaffianni nalunaarsimasut tassani-

lu aalajangersimasumik najugaqartuullutik, kisiannili taamaakkaluartoq Kalaallit Nunaanniit-

tut piffissami qaammatini 6-inik sivisunerusumi, matuma kingulianiittut takukkit. 

  
Inuk Kalaallit Nunaanni kommuni assigiinngitsut akornanni nuttarpat aamma inuit allattorsi-

maffiannut nalunaarsorneqarnissaminut suli periarfissaqarnani, tamatumani qulartoqalersin-

naavoq inuk pineqartoq kommunimi sorlermi angerlarsimaffeqarnersoq. Tassani inatsisartut 

peqqussutaat kommunit akunnerminni akiliiffigeqatigiittarnissamut pisussaaffii pillugit ator-

neqaqqissinnaavoq, tassami § 3, imm. 5 imatut paasineqarsinnaammat, inuk kommunimi 

qaammatit pingasut sinnerlugit najugaqarsimappat, taamatullu najugaqarneq ilinniarnermik, 

sulinngiffeqarnermik, napparsimanermik assigisaannilluunniit pissuteqanngippat kommuni u-

ninngavigisaq inuup pineqartup kommunitut najugarivitaatut isigineqassaaq, tamatumalu ki-

ngunerisaanik kommunitut najugarisaatut aamma kommunitut akiliisussatut. 

 

Imm. 3-mut 

Aalajangersagaq ilanngunneqarpoq imatut pisoqartannginnissaa pinngitsoortinniarlugu, tassa 

inuk qaammatit arfinillit sinnerlugit Kalaallit Nunaanniippoq, kisianni nunami allami najuga-

qavissuulluni aamma inuit allattorsimaffianni nalunaarsorneqarsimalluni. Aalajangersakkami 

qulakkeerneqarpoq inuit nunami allami najugaqavissut aamma inuit allattorsimaffiani nalu-

naarsorneqarsimasut pinngitsuuisinnaajunnaarsimanermut katsorsartinnissamut pisinnaatitaaf-

feqanngitsut, naak Kalaallit Nunaanni qaammatit 6-it sinnerlugit najugaqarsimagaluarlutik, 

tassa piffissaq qinnuteqaateqarfiusoq sioqqullugu, tak. imm. 2-mut oqaaseqaatit. 

§ 4-mut 

 

Imm. 1-imut 

Aalajangersakkami oqaatigineqarpoq, Naalakkersuisut pinngitsuuisinnaajunnaarsimanermik 

katsorsartinnissamut neqerooruteqarsinnaasut nammineq neqeroorummik pilersitsinermikkut, 

kisianni aammattaaq kommunit, pisortat oqartussaasui allat imaluunniit neqerooruteqartut 

namminersortut suleqatigalugit taamaaliorsinnaasut. Aalajangersagaq periarfissiivoq neqeroo-

rutigineqareersut namminersortunit ingerlanneqartut atorneqarnissaannut periarfissiivoq, aam-

ma nammineq neqeroorutit kisimiilluni imaluunniit kommunit aamma pisortat oqartussaasui 

allat imaluunniit namminersortut neqerooruteqartut suleqatigalugit pilersitsisinnaasoqarluni.     

 

Imm. 2-mut 

Aalajangersakkami aalajangersarneqarpoq Naalakkersuisut toqqarpassuk katsorsartinnermut 

neqeroorummik kommunit, oqartussaasut allat imaluunniit neqerooruteqartut namminersortut 

suleqatigalugit pilersitsinissaq, taava isumaqatigiissummik suliaqartoqassasoq. Isumaqatigiis-

summi aalajangersarneqassappat sukumiisumik sullissinerit piviusut aamma atugassarititaasut 

taakkununnga tunngassuteqartut. Allorfik isumaqatigiissutit imarisassaannut tunngaviusumik 

maleruagassaliorsinnaavoq kisianni tamatumunnga ilutigitillugu immikkut atugassarititaasu-

nut inissaqartitsissaaq neqeroorutip qanoq ittuunera apeqqutaatillugu. 

 

Imm. 3-mut 

Aalajangersakkami Naalakkersuisut pisussaatinneqarput sammisamut tunngatillugu maleruaq-

qusanik sukumiinerusunik aalajangersaanissaminnut. Nalunaarummik suliaqarnissamut pisus-

saatitsineq taanna ilanngunneqarpoq sammisaq siunissamut qulakkeerniarlugu. Soorlu asser-

suutigalugu pinngitsuuisinnaajunnaarsimanermik ulloq unnuarlu katsorsaasarfimmik pilersit-

sisoqarpat, taava Naalakkersuisut pisussaatitsineq taanna aqqutigalugu ulloq unnuarlu katsor-

saasarfimmut sukumiinerusumik maleruaqqusaliorsinnaapput. Pisussaatitsineq aammattaaq 

pileriarfissiivoq katsorsaanermut ingerlanneqartumut malittarisassaliornissamut. 

 

§ 5-imut 

 

Imm. 1-imut 

Aalajangersakkami oqaatigineqarput katsorsartinnissamut neqeroorutit aallartinneqarsinnaa-

sut. Katsorsartinnissamut neqeroorutit assigiinngitsut taakku assersuutaapput, kisianni siunni-

unneqarpoq katsorsartinnissamut neqeroorutit taaneqartut tamarmik periarfissaritinneqassasut. 

Tulleriiaarlugit allattukkat tamanit ilanngussinngillat aamma eqqarsaatigineqarsinnaavoq pif-

fissap ingerlanerani allanngornissaat, tassani apeqqutaalluni katsorsaasarnermi periutsit suut i-

lisimatusarneq tunngavigalugu pitsaanerpaamik angusaqarfiusimanerat, taamatuttaaq normu 9 

periarfissaliivoq katsorsartinnissamut neqeroorutinik allanik pilersitsisoqarsinnaaneranik.  

Katsorsartinnissamut neqeroorutinut assigiinngitsunut tulleriiaarlugit allattorneqartunut tun-

ngatillugu paasinnittaatsit annertusineqassapput. Assersuutigalugu nr. 5 tassani taaneqarput i-

nunnik ataasiakkaanik, aappariinnik aamma ilaqutariinnik oqaloqatigiittarnikkut katsorsaanis-

samut periarfissaq. Tassani oqaaseq ilaqutariit ilaneqarsinnaassaaq aammattaaq qanigisat ilan-

ngullugit, katsorsartinnermi angusarisassanut pisariaqarpat qanigisat ilaasa aamma peqataatin-

neqarnissaat. 

  

Imm. 2-mut 

Aalajangersakkami periarfissiissutigineqarpoq katsorsartinneq orniguttarnikkut, ullormut ne-

qeroorutitut imaluunniit ulloq unnuarlu neqeroorutitut ingerlanneqarsinnaalluni. Orniguttar-

nikkut katsorsaanermi iliuutsit assigiinngitsorpassuusinnaapput neqeroorutit sivikinnerusin-

naapput qaammammik sivisussuseqarsinnaapput, apeqqutaalluni pisariaqartitsineq aamma pe-

riarfissat piviusut. Katsorsaaneq najukkami ingerlanneqarsinnaavoq najukkani katsorsaaviit 

neqeroorutaat aqqutigalugu imaluunniit internet aqqutigalugu neqeroorutigineqarsinnaalluni. 

Ullormut neqeroorutit aamma assigiinngiiaarsinnaapput apeqqutaalluni pinngitsuuisinnaajun-

naarnerup suunera aamma katsorsaanermi periuserineqartoq. Ullormut neqeroorutit piffissap 

ingerlanerani allanngortinneqarsinnaapput pisariaqartitsinernut assigiinngitsunut naleqqiussil-

luni. Soorlu assersuutigalugu inuup aningaasanoorluni pinnguaatinik pinngitsuuisinnaajun-

naarneq ajornartorsiutigiguniuk neqeroorummik allaanerusumik pisariaqartitsissaaq, inummut 

imigassamik pinngitsuuisinnaanngitsumut naleqqiullugu. Ulloq unnuarlu uninngasarfiit piler-

sinneqarsinnaapput katsorsartinnissamik neqeroorummik atuisoq pinngitsuuisinnaajunnaarsi-

manermik annertuumik ajornartorsiuteqartut katsorsarneqarnerannut, taakkulu artorsaatigip-

passuk katsorsartinnermik naammassinnissinnaaneq imaanngippat ulloq unnuarlu uninngasin-

naanermik periarfissaqarlutik. 

 

Imm. 3-mut 

Aalajangersakkami oqaatigineqarpoq innuttaasoq aalajangersimasumik katsorsartinnissaminut 

piumasaqaateqarsinnaanngitsoq. Naak siunertaagaluartoq katsorsartinnissamut neqeroorutit 

tamarmik periarfissaassasut taava tamanna tamatigut periarfissaasinnaanngilaq. Tamatuma sa-

niatigut katsorsartinnissamut neqeroorummi apeqqutaassaaq innuttaasup pisariaqartitaa aam-

ma isumalluutit pissarsiarineqarsinnaasut. Tamatuma saniatigut § 13, imm. 3-mi oqaaseqaatit 

innersuussutigineqarput. 

 

Imm. 4-mut 

Aalajangersakkami aalajangersarneqarpoq Naalakkersuisut meeqqanik inuusuttunillu 18-it i-

norlugit ukioqartunik katsorsaanissamut aalajangersaanissaannik. Tamatumunnga tunngatillu-

gu aalajangersagaq nalunaarutikkut maleruagassiuunneqassaaq, tassani ilanngunneqassapput 

angajoqqaat peqataatinneqarnissaat aamma ilaqutariit inatsisitigut pisinnaatitaaffii pillugi aa-

lajangersakkat isiginiarneqassallutik. Meeqqanut aamma inuusuttunut inatsimmut killiliussat 

erseqqissarneqassapput, tassami pingaaruteqarmat erseqqissassallugu nalunaarummi taamaat-

tumi maleruaqqusatigut, meeqqanut inuusuttunullu inatsimmiittut sammisamut tamatumunnga 

tunngasut qaangiinnarneqannginnissaat, kisianni immikkut katsorsartinnissamut periarfissiis-

sutaammata. Pædagogiskiusumik aamma katsorsaanerup tungaanit isiginnilluni taava siuner-

taqarluassaaq neqeroorutip sapinngisamik najukkami neqeroorutigineqarnissaa, taamaalior-

nikkut tamatumunnga ilutigitillugu qulakkeerneqassammat isumaginninnikkut soorlu asser-

suutigalugu atuarfik, ilinniarnermik imaluunniit sulinermik ingerlatsineq aamma ilaqutariin-

nik katsorsaaneq ingiaqatigiisillugit ingerlanneqarnissaat qulakkeerneqassammata. 

 

Imm. 5-imut 

Aalajangersakkami aalajangersarneqarpoq Naalakkersuisut atuisunut immikkut ittumik kat-

sorsartinnissamik pisariaqartitsisunut sukumiinerusumik maleruaqqusaliornissaannik. Immik-

kut katsorsartinnissamik pisariaqartitsinerit tassaasinnaapput tarnimikkut napparsimasunik, 

tarnimikkut ineriartorsimanermikkut kinguarsimasunut katsorsaanerit imaluunniit allanut im-

mikkut ittumik neqerooruteqarfigineqarnissamut pisariaqartitsisunik. Annertuumik tarnimik-

kut nappaateqartut ilaat tamatuma saniatigut pinngitsuuisinnaajunnaarsimasuupput. Akuttun-

ngitsumik pinngitsuusinnaajunnaarnerup nappaateqarnermi ilisarnaatit ajornerulersissinnaavai 

aamma innuttaasoq pineqartoq navianartorsiornerulersinnaavoq nakorsaatinik nakorsarneqar-

nerminik unitsitsiguni nappaateqarnermi ajornerulerneranik kinguneqartumik. 

 

§ 6-imut 

 

Imm. 1-imut 

Aalajangersagaq pisussaatitsivoq sukumiinerusumik maleruaqqusaliornissamut sammisat § 1, 

imm. 2-mi taaneqartut pillugit. Inatsisartut Inatsisaanni ilanngunneqarput aanngajaarniutinik 

sakkortuunik taaneqartartunik pinngitsuuisinnaajunnaarsimaneq, naak tamakkuninnga pin-

ngitsuuisinnaajunnaarsimaneq piffissami matumani nunami maani ajornartorsiutaasutut nali-

lerneqanngikkaluartoq. Tamanna ilanngunneqarpoq taamaaliornikkut siunnersuummi sillimaf-

figineqarmat katsorsaanissamut neqerooruteqarsinnaaneq, tamanna kingusinnerusukkut pisus-

sanngussagaluarpat. Aningaasanoorajunneq maannakkut nunami maani ajornartorsiutinngo-

reersimavoq, kiisalu pisariaqartitsisoqalersinnaavoq tamatumunnga neqeroorummut ilassutitut 

maleruaqqusaliornissaq nalunaarummik saqqummiussinikkut. 

 

§ 7-imut 

 

Imm. 1-imut 

Aalajangersakkami aalajangersarneqarpoq Naalakkersuisut pinngitsuuisinnaajunnaarneq pil-

lugu qitiusumik ilisimasaqarfimmik pilersitsissasut, Allorfik. Tamatuma saniatigut § 11 

taassumalu ataaniittut, kommunini tamani najukkani katsorsaaviit, pillugit oqaaseqaatit 

takukkit. 

 

Imm. 2-mut 

Aalajangersakkami aalajangersarneqarpoq Allorfik tassaasoq immikkoortortaq aaqqissuussaa-

nermi Peqqissutsimut Naalakkersuisoqarfiup ataaniittoq. 

 

§ 8-mut 

 

Imm. 1-imut 

Allorfiup pinngitsuuisinnaajunnaarsimanermik katsorsaanermik sapinngisamik pitsaanerpaa-

mik piumasaqarnissaa qulakkeerniarlugu, tassa ilisimatusarnermik tunngaveqartumik aamma 

nunani tamalaani atorneqartut nalinginnaasut nutaanerpaat atorlugit ingerlatsineq, taava Allor-

fik ataatsimiititaliamik pilersitsissaaq sammisami suliatigut ineriartornissamut 

siunnersuisartussamik. 

 

Ataatsimiititaliap inuttaasa katitigaanerat imaassaaq taakku immikkut tapertaassasut aaqqis-

suussaanikkut aamma suliatigut ilisimasaminnik, kiisalu namminneq sammisamik iluani paa-

sisimasaqartuussallutik. Taamaattumik ataatsimiititaliami inuit sinniisuutitaasutut toqqagaasut 

pinngitsuuisinnaajunnaarsimanermik katsorsaanermik sammisaqarnermi ilisimasaqarnermik-

kut, kiisalu susassaqarfiit akimorlugit suleqatigiinnermut katsorsaanerup sunniunneqarnissaa-

nut tapertaasinnaassallutik.  

 

Ataatsimiititaliami kommuninit, siornatigut katsorsaanermut neqeroorutinik atuisuusimasunit, 

aanngajaarniutinnik atuinermut katsorsaasartunit, soqutigisaqaqatigiinnit aamma allat pinngit-

suuisinnaajunnaarsimanermik katsorsaanermik sammisamut tulluartunik ilisimasallit sinnii-

suutitatut ilaasinnaapput.  

 

Imm. 2-mut 

Peqqissutsimut Naalakkersuisoqarfiup Allorfimmit ataatsimiititaliap katiterneqartup katitigaa-

nera akuersissutigissavaat. 

   

Imm. 3-mut 

Allorfik tassaavoq suleriaasissanik aamma suliat ingerlanneqartarnissaannit aalajangersaasus-

saq, taamaaliornikkut siunnersorneqarnissamut ingerlaavartumik Allorfimmit pisariaqartinne-

qartartunngortussat ataatsimiititaliap suliaanit tapertaqartinneqartassammata. 

Imm. 4-mut  

Aalajangersakkami aalajangersarneqarpoq Allorfik ataatsimiititaliamut allatseqarfittut atuut-

toq. Taamaalilluni Allorfiup ataatsimiinnernik imaqarniliornerit assigisaallu akisussaaffigissa-

vai. 

 

§ 9-mut 

 

Imm. 1-imut 

Aalajangersakkami aalajangersarneqarpoq qitiusumik aqutsisoq tassaasoq Allorfiup ulluinnar-

ni aqunneqarneranik ingerlatsisoq. Qitiusumik aqutsisup pingaarnertut qulakkiissavaa Allorfi-

up suliassaasa § 10-mi taaneqartut suliarineqarnissaat, tamatumunnga ilanngullugit qulakkiis-

sallugu najukkani qitiusumik katsorsaasarfinni suliassat naammaginartumik suliarineqartar-

nissaat. 

 

Imm. 2-mut 

Aalajangersakkami aalajangersarneqarpoq qitiusumik aqutsisup akisussaaffigigaa Allorfimmi 

sulisunik atorfinitsitsisarneq. Taamatuttaaq qitiusumik aqutsisup akisussaaffigaa najukkani qi-

tiusumik katsorsaasarfiit sulisuisa atorfinitsinneqarnissaat.  

 

Imm. 3-mut 

Qitiusumik aqutsisumut piumasaqaataasoq tassaavoq pineqartup tulluartumik ilinniarsimasuu-

nissaa masteritut qaffasissusilimmik aamma aangajaarniutinik atuisunik katsorsaasartutut ilin-

niakkamik naammassisaqarsimasuussalluni. Ilinniartitaaneq taanna Allorfimmit neqerooruti-

gineqarpoq. Aangajaarniutinik atuisunik katsorsaasutut ilinniarneq atorfinitsinneqarnerup ki-

ngornatigut ingerlanneqarsinnaavoq. Nakorsatut imaluunniit tarnip nakorsaatut ilinniagaqa-

reersimasutut tunngaviusinnaavoq tulluartoq, kisianni aamma bacheloritut qaffasissusilimmik 

ilinniarsimasut assersuutigalugu isumaginninnermi siunnersortitut, sygeplejerskitut imaluun-

niit pædagogitut ilinniaqarsimanerit pineqarsinnaapput masteritut qaffasissusilimmik ilinniaq-

qiffiusimasut.  

 

Imm. 4-mut 

Aalajangersagaq pisussaatitsivoq Naalakkersuisut qitiusumik aqutsisup suliassai pillugit suku-

miinerusumik maleruaqqusaliornissaannut. Qitiusoqarfimmi aqutsisoq annertuumik suliassa-

qarfeqarpoq tamanna pingaarnersiorlugu inatsisissatut siunnersuummi taaneqarpoq. Naalak-

kersuisunut pisussaatitsineq periarfissiivoq qitiusoqarfimmi aqutsisup sulinermini sammisas-

saanik nalunaarutikkut malittarisassaliornissamut, tassa kingusinnerusukkut takuneqarsinnaa-

lissappat sulinermi sammisanut tunngatillugu suli aalajangersaaqqinnissaq pisariaqartinneqar-

toq.   

§ 10-mut 

 

Imm. 1-imut 

Uani: “Siunissami atornerluinermut katsorsaasarnermik pilersaarutissatut siunnersuut”, UPA 

2015, ersersinneqarpoq Allorfik tassaassasoq aqutsinermi pingaaruteqartutut inissisimasussaq, 

tassa siunissami katsorsaanermik pilersaarutip piviusunngortinneqarnissaanut. Taamaattumik 

Allorfik tigussaasunik suliassaqartussaavoq najukkani katsorsaavinnut sammisunik aamma i-

liuusissanut tamakkiisunut tunngatillugu. Tamatuma saniatigut Allorfimmut siunertaavoq su-

liatigut aamma ilisimatusarneq aqqutigalugu tunngavissat nunami tamarmi iliuusissanut ta-

marmiusunut tunngaviusunik ataqatigiissaarinissaq. Aalajangersakkami suliassat allattorne-

qarput Allorfimmut isumagitinneqartussat. Iliuuseqarnermik nakkutilliineq, nalilersuineq 

aamma sunniutaasunik uuttortaaneq qulakkeerniarlugit suliniutit ataavartumik 

nalunaarsorneqartariaqarput. 

 

Imm. 2-mut 

Suliassat imm. 1-imi taaneqartut saniatigut Allorfiup suliassat arlaqartut allanut tunngasut aki-

sussaaffigai. Taamaalilluni ilaatigut Allorfiup katsorsaanermut nalunaarsuiffimmut paasissu-

tissanik kisitsisinik katersuineq isumagissavaa aamma toqqaasarnissanut maleruaqqusat piler-

sissavai kiisalu katsorsaanermut pilersaarutinik pilersitsissalluni. 

 

Imm. 3-mut 

Aalajangersagaq pisussaatitsivoq Naalakkersuisut najukkami katsorsaaviit sammisaannik al-

lanngortitsisinnaanerannik siunissami tamanna pisariaqalissappat, taamatuttaaq sammisanut a-

taasiakkaanut imaluunniit sammisanut tamarmiusunut sukumiinerusumik maleruaqqusalior-

nissamut. Taamaalillutik Allorfiup suliassai nalunaarut aqqutigalugu itisilerneqarsinnaapput. 

Assersuutigalugu tassani pineqarsinnaapput maleruaqqusalianut, Allorfiup imm. 2 nr. 2 aam-

ma 3 tunngavigalugit suliarisassaanut, maleruaqqusat.  

 

§ 11-mut 

 

Imm. 1-imut 

Aalajangersakkami aalajangersarneqarpoq kommunini ataasiakkaani najukkami katsorsaavin-

nik pilersitsisoqarnissaa. Najukkani katsorsaaviit angissusiat naammattuusariaqarpoq katsor-

saanermut piginnaaneqarluartunik sulisulimmik atortoqarluartumillu pilersitsisoqassappat. 

Taamaattumik illoqarfinni tamani katsorsaaveqanngilaq, kommuninili tamani. Najukkani kat-

sorsaaviit kommunini nunap immikkoortuini ima inissinneqartariaqassapput katsorsaaviit sa-

pinngisamik innuttaasunik amerlasuunik katsorsartinnissamik neqerooruteqarsinnaallutik.  

 

Imm. 2-mut 

Aalajangersagaq ilanngunneqarpoq erseqqissaatiginiarlugu najukkani katsorsaaviit Allorfim-

mut ilaasut, kisianni nunami najukkani assigiinngitsunik inissisimallutik. Taamaattumik taak-

ku suliatik suliarisarpaat Allorfik sinnerlugu. Allorfik tassaavoq najukkani katsorsaavinnut su-

liassanik agguaassisartoq, taamatullu pisinnaanermigut suliassarititat uterteqqissinnaallugit i-

maluunniit suliassatigut sammisassaat allanngortissinnaallugit. Soorlu § 13, imm. 2-mi erser-

sinneqartoq Allorfik pinngitsuuisinnaajunnaarsimanermik katsorsartinnissamut akuersissum-

mik imaluunniit itigartitsinermik aalajangiinissamut pisinnaatitaasoq. 

 

Imm. 3-mut 

Najukkani katsorsaavinni sulisut taakkuupput toqqaannartumik innuttaasunik attaveqartartut 

taamaattumillu katsorsartinnissamut kajumissaarineq sulinerminni suliassaraat pingaaruteqar-

toq. Najukkani katsorsaaviit aammattaaq katsorsaanerup ilaa isumagisussaavaat.  

Katsorsaanermik suliaqarnivik najukkani katsorsaavinni ingerlanneqarpoq, taamaattorli male-

ruaqqusat Allorfiup aalajangersarsimasai aallaavigalugit. 

 

Susassaqarfiit akimorlugit suleqatigiinneq pinngitsuuisinnaajunnaarsimasunik katsorsaaner-

mut tamarmiusumut pingaaruteqarpoq minnerunngitsumillu katsorsartereernermi pilersaarutip 

suliarineqarneranut atatillugu. Taamaattumillu tamanna najukkani katsorsaaviit sulinerminni 

sammisassaasa pingaaruteqartut ilagaat iliuuseqarnermik taassuminnga kommunit suleqatiga-

lugit ilanngussinissaat.   

 

Imm. 4-mut 

Inunnik pinngitsuuisinnaajunnaarsimasunik katsorsaaneq imm. 3-mi taaneqartut pisortat oqar-

tussaasui allat imaluunniit neqerooruteqartut namminersortut suleqatigalugit ingerlanneqarsin-

naapput. Tassani pingaarnertut eqqarsaatigineqarput kommuni aamma najukkami peqqinnis-

saqarfik peqatigisallu tulluartut allat. Neqerooruteqartut namminersortut nalinginnaasumik 

tassaapput namminersortut katsorsaanermik ingerlatsivinnik ingerlatsisut. 

 

Imm. 5-imut 

Najukkani katsorsaaviit suliassaat pingaarnerit siunnersuummi allaaserineqarput. Taamaattu-

mik aalajangersakkami ilaavoq sukumiinerusumik maleruaqqusaliornissaq najukkani katsor-

saaviit suliassai aalajangersarniarlugit. Periuseq taanna toqqarneqarpoq tassa soorlu eqqarsaa-

tigineqarsinnaasoq Allorfiup suliassai allanngorsinnaasut, taamatuttaaq pisariaqalersinnaavoq 

najukkani katsorsaaviit sammisami ineriartorneq malillugu suliassaat allanngorsinnaasut. Pi-

sinnaatitsissummi taamattaaq periarfissiisoqarpoq nunap immikkoortuani sumi inissiisoqar-

nissaanik maleruaqqusanik aalajangersaanissaq. 

 

§ 12-imut 

 

Imm. 1-imut 

Inuit aanngajaarniutinut tunngatillugu attaviit oqariaasiuvoq nutaaq. Eqqarsaatigineqartoq tas-

saavoq inuit aanngajaarniutinut tunngatillugu attaviit kajumissaarissasut, ilitsersuissallutik 

aamma katsorsaanermut innersuussisuussallutik. Kissaatigineqarpoq piffissaq ungasinnerusoq 

eqqarsaatigalugu inuit aanngajaarniutinut tunngatillugu attaviit nuna tamakkerlugu atuutiler-

nissaat. Inuit aanngajaarniutinut tunngatillugu attaviit tassaasinnaapput sullissisut, ilaqutariin-

nut sullissivinni sulisut, atuarfinni aamma ilinniarfinni sulisut, peqqinnissaqarfimmi sulisut, 

kommunit ingerlatsiviini sulisut, oqartussaasut suliffeqarfiini allani sulisut aammattaaq nam-

minersorlutik inuussutissarsiutinik ingerlatsisuni sulisuusinnaapput. 

 

Inuit aanngajaarniutinut tunngatillugu attaviit nammineq suliffeqarfimminni pinngitsuuisin-

naajunnaarnissamut pinaveersaartitsipput aamma katsorsartinnissamut kajumissaarillutik. Ta-

matuma saniatigut inuit aanngajaarniutinut tunngatillugu attaviit katsorsartinnerup naammas-

sereernerata kingornatigut pinngitsuuisinnaajunnaarsimasuunermut uteqqinnissamut pinaveer-

saartitsinermut peqataasinnaapput. Taamaattumik katsorsartinnerup naammassereernerani pe-

qataasinnaanermut aalajangersagaq periarfissaasinnaasutut eqqarsaatigineqarpoq. Taamatut 

naliliinissaq sulisitsisup aamma inuup aanngajaarniutinut tunngatillugu attaviusup nammin-

neq ingerlatissavaat. Inuit aanngajaarniutinut tunngatillugu attaviit suliassaat pingaarneq tas-

saavoq pinaveersaartitsineq aamma katsorsartinnissamut kaammattuineq. 

 

Inuit aanngajaarniutinut tunngatillugu attaviit Allorfimmit atorfinitsinneqartuunngillat. Taa-

maattumik siunertarineqarpoq inuit aanngajaarniutinut tunngatillugu attaviit suliartik suliffim-

minni ingerlatissagaat, tamatumunnga ilutigitillugu atorfeqartitaanerminni atugassarititaasut 

atuinnarlugit. Inunnik aanngajaarniutinut tunngatillugu attavinnik aaqqissuussinissaq sulisitsi-

sunut ataasiakkaanut nammineq kajumissuseq tunngavigalugu ingerlanneqassaaq, tamanna 

aalajangersakkap aallaqqaataani titarnermi siullermi takuneqarsinnaavoq tassani taaneqarpoq, 

aaqqissuussineq tassaasoq sulisitsisut pilersissinnaasaat.  

 

Imm. 2-mut 

Allorfik pisussaavoq inuit aanngajaarniutinut tunngatillugu attaviit piginnaasaat aamma sulif-

fiup nalaani qanoq atorneqarsinnaanerat pillugit sulisitsisunik ilitsersuinissaminut. 

 

Imm. 3-mut 

Najukkani katsorsaaviit inunnut aanngajaarniutinut tunngatillugu attaveqaataasunut attaveqar-

tassapput tapersersorlugit ilitsersorlugillu. Tamanna ataatsimeeqatigiinnikkut najukkami kat-

sorsaavinni ingerlanneqarsinnaavoq imaluunniit allatut iliortarnikkut. 

 

Imm. 4-mut 

Inuit aanngajaarniutinut tunngatillugu attaviit pisortat suliffeqarfiutaanni atorfeqartuusaria-

qanngimmata tamatumalu kinguneranik Pisortat ingerlatsineranni suliassat suliarineqartarne-

rat pillugu inatsimmi tamanna pillugu maleruaqqusat tunngavigalugit nipangiussisussaatitaan-

ngimmata, taakku nipangiussisussaatitaanissamik pisussaaffilerneqassapput. Taamaattumik 

siunnersuummi aalajangersagaq ilanngunneqarpoq inuit aanngajaarniutinut tunngatillugu atta-

viit nipangiussisussaatitaanissaat paasissutissanut tunngatillugu, tassa inuttut aanngajaarniuti-

nut tunngatillugu attaveqaataasutut suliaqarnerminut atatillugu ilisimalersimasatik pillugit. I-

nuk nipangiussisussaatitaanermik pisussaaffilerneqarpat, taava § 50 Kalaallit Nunaanni Piner-

luttulerinermi Inatsimmiittoq taamatut atuutilissaaq, tak. Pisortat ingerlatsineranni suliassat 

suliarineqartarnerat pillugu inatsimmi § 27, imm. 4, matuma ataaniittoq takuuk. 

Pisortat ingerlatsineranni suliassat suliarineqartarnerat pillugu inatsisip § 27-ia Pinerluttuleri-

nermi Inatsisip § 50-ianut innersuussivoq aamma aalajangersakkamut matumunnga. Pisortat i-

ngerlatsineranni suliassat suliarineqartarnerat pillugu inatsit assersuuteqarpoq, paasissutissat 

suut nipangiussisussaanermut ilaatinneqartunut tunngatillugu. Paasissutissat inunnut pinngit-

suuisinnaajunnaarsimanermik ajornartorsiuteqartunut imaluunniit inuttut atugarisanut allanut 

tunngasut, inuup aanngajaarniutinut tunngatillugu attaveqaataasup aanngajaarniutinut tunnga-

tillugu attavittut suliani aqqutigalugu pissarsiarisai nipangiussisussaatitaanermut ilaapput. Ni-

pangiussisussaatitaaneq imatut paasineqassaaq paasissutissat nipangiussisussaatitaanermut i-

laasut allanut ingerlatseqqissallugit inatsisinik unioqqutitsineruvoq. Inuup, pinngitsuuisinnaa-

junnaarsimanermik ajornartorsiuteqarnini pissutigalugu inummut aanngajaarniutinut tunnga-

tillugu attaveqaataasumut saaffiginnittup, tatigisinnaasariaqarpaa paasissutissat tamakku i-

ngerlateqqinneqannginnissaat. Taamaattumik inuit aanngajaarniutinut tunngatillugu attaviit 

paasissutissat nipangiussisussaatitaanermut ilaasut suleqatiminnulluunniit imaluunniit pisorta-

minnut ingerlateqqissanngilaat. Taamaattorli paasissutissat nipangiussisussaatitaanermut ilaa-

sut ingerlateqqinneqarsinnaapput, inuk nammineerluni tamatumunnga akuersissuseqarpat. 

Maleruaqqusat tamakku pissutsinik maleruagassaliortut, tassaapput ingerlatitseqqinneq pis-

sappat akuersissuteqarsimaneq avaqqullugu, pisortat ingerlatsineranni suliassat suliarineqar-

tarnerat pillugu inatsimmi § 28-imi aamma inuk pillugu paasissutissanut inatsimmi §§ 7-imi 

aamma 8-mi. Tamatumani pineqartut ilagisinnaavaat soqutigisat nalilersornerisigut, tamanna 

naatsumik imatut nassuiaaserneqarsinnaavoq ingerlatitseqqinneq periarfissaavoq, inuinnartut 

imaluunniit pisortaqarfittut soqutigisat inummut pineqartumut paasissutissat pillugu mianerin-

ninnissamut erseqqilluinnartumik annertunerujussuuppata. Inatsimmi allami paasissutissanik 

ingerlatitseqqiinissamut pisussaaffeqartoqarsinnaavoq, assersuutigalugu pineqartoq 18-it 

inorlugit ukioqarpat.  

 

Imm. 5-imut 

Aalajangersakkami aalajangersarneqarpoq inuit aanngajaarniutinut tunngatillugu attaviit ilin-

niartitaanermik ingerlatsisimanissaat Allorfimmit neqeroorutigineqartumit. Ilinniartitaanerup 

taassuma assigaa maannakkut atuuttumik immikkoortoq (modul) 1 aamma 2 sundhedssty-

relsip imigassanik ajornartorsiuteqartunik katsorsaasartutut ilinniartitaaneq ingerlataa, pin-

ngitsuuisinnaajunnaarnernut sammisanut allanut aamma nunami maani pissutsinut immikkut 

ittunut naleqqussagaq. Allorfik akisussaassuseqarpoq ilinniartitaanerup ingerlaavartumik nu-

tarterneqartarnissaanut aamma maani nunami pissutsinut naleqqussarneqarnissaanut. 

Tamatuma saniatigut inuit ataasiakkaat pillugit paasissutissat nuunneqarsinnaasut 

suliarineqartarnerat sullissinermilu ileqqorissaarneq pillugu pisariaqartumik 

ilitsersuisoqarnissaa qulakkeerneqartariaqarpoq. 

 

§ 13-imut 

 

Imm. 1-imut 

Katsorsartinnissamut qinnuteqaat Allorfimmut ingerlatinneqassaaq. Katsorsartinnissamut in-

nersuussineq nalinginnaasumik kommuni aqqutigalugu ingerlanneqassaaq, tassa iliuutsimut 

tunngatillugu ataqatigiissitsineq pingaartuummat aamma kommuni tassaammat katsorsartin-

nerup kingornatigut pilersaarummut tunngatillugu innuttaasumit ikiuisussaq. Taamatuttaaq 

sulisitsisunut taamatut kissaateqartunut periarfissaavoq, Allorfik isumaqatigiissutigisinnaallu-

gu toqqaannartumik innersuussinissamut. Taamatuttaarlu innuttaasut illoqarfinni Allorfimmik 

peqarfiusuni toqqaannartumik saaffiginnissuteqarsinnaapput katsorsartinnissamik kissaateqar-

lutik. 

  

Imm. 2-mut 

Aalajangersakkami aalajangersarneqarpoq Allorfik tassaasoq aalajangersaasussaq, tassa pine-

qartup sumi aamma qanoq katsorsartinnissamut neqeroorfigineqarsinnaaneranut aalajangerne-

qartunut tunngatillugu. Toqqaaneq imatut ingerlanneqartarpoq innuttaasup katsorsartinnissa-

mut qinnuteqarniartup, toqqaanissamut immersugassaq immersussavaa taanna elektronikiusu-

mik Allorfimmut nassiunneqassaaq, tamatuma kingornatigut katsorsartinnissaq pillugu aalaja-

ngersaassalluni. Taamaaliornikkut nuna tamakkerlugu assigiimmik toqqaasoqartarnera qulak-

keerneqassaaq. Pinngitsuuisinnaajunnaarsimanermut katsorsartinnissamut itigartitsinermi iti-

gartitsinermut pissutaasoq tunngavilersorneqassaaq. Pisortat ingerlatsineranni suliassat sulia-

rineqartarnerat pillugu maleruaqqusat naapertorlugit itigartitsineq tunngavilersuutigisarlu o-

qaatigineqaannarsinnaavoq, kisianni pinngitsuuisinnaajunnaarnermut katsorsartinnissamut 

qinnuteqaateqartup tamanna kissaatigippagu taava tunngavilersuut allaganngorlugu suliarine-

qassaaq. Naammagittaalliutitut suliassanngortitsisinnaaneq imaluunniit ombudsmandimut i-

ngerlatitseqqissinnaaneq mianeralugit, tamatigut pitsaanerusarpoq itigartitsinerup allanngorlu-

gu nalunaarutigineqarnissaa. Tamatuma saniatigut naammagittaalliorsinnaanermut periarfissat 

pillugit ilitsersuisoqassaaq. 

 

Imm. 3-mut 

Aalajangersakkami ilanngunneqarput aalajangiinissamut tunngavissat pingasut, tassa katsor-

tittoqassanersoq aalajangissagaanni aamma katsorsartinnissamut neqeroorummik toqqaanissa-

mut:  

1) Siullertut pingaarnertullu neqeroorummut apeqqutaassaaq inuup pisariaqartitsinera. Soorlu 

§ 1, imm. 2-mi taaneqartoq pinngitsuuisinnaajunnaarneq pineqassaaq katsorsartinnissaq eq-

qarsaatigineqassappat. Neqeroorummut aammattaaq apeqqutaassapput isumalluutit atorneqar-

sinnaasut, tassaasinnaasut aningaasatigut isumalluutit taamatullu katsorsaanissamik neqeroo-

rutit pilersinneqareersut. Tassa innuttaasup neqeroorummik tunineqarnissaanut ilaatigut apeq-

qutaassapput katsorsartinnissamut pisariaqartitsineq, isumalluutit aamma piffissami tassaner-

piaq katsorsaanissamut periarfissat. 

2) Katsorsaanermi iliuuseq, soorlu peqqissuseq pillugu katsorsartinnertut allatulli, aaqqissuus-

saavoq “stepped care model” (killiffilersukkamik), tassa tamatigut annikinnerpaamik akornu-

siiffiusumik sunniuteqarluartussatulli naatsorsuutigineqartumik katsorsaasoqartarpoq. 

3) Toqqaanissamut tunngavissat pingajuat tassaavoq katsorsartinnissamut neqeroorut innut-

taasup angerlarsimaffianut qaninnerpaaq tunniunneqassasoq. Anguniarneqarpoq katsorsartin-

nissamut neqeroorut tunniunneqartussaq pineqartup najugaqarfianiissasoq, kisianni tamanna 

tamatigut periarfissaasinnaanngilaq. Katsorsartinneq najukkami ingerlanneqarpat ajornan-

nginnerusarpoq soorlu assersuutigalugu ilaqutariinnik katsorsaaneq aamma ingerlanneqarne-

rani iliuusissat allat aallartissallugit. Tamatuma saniatigut susassaqarfiit akimorlugit suleqati-

giinneq ajornannginnerulissaaq taamatuttaaq innuttaasup inuuniarneranut tunngatillugu pia-

reersarneq ajornannginnerulissalluni, pinngitsuuisinnaajunnaarnerup qimannerani inuuniar-

nermut aamma katsorsartereernerup kingornatigut iliuusissanut ajornannginnerusumik inger-

laqqinnissaq. 

 

Imm. 4-mut 

Aalajangersagaq Naalakkersuisunut piginnaatitsivoq katsorsartinnissamut neqeroorutinik tun-

niussisarnermi tunngavissanik sukumiinerusunik aalajangersaanissamik. Aalajangersagaq i-

lanngunneqarpoq Naalakkersuisut periarfissinniarlugit aalajangiinermi tunngavissanik amer-

lanerusunik aamma immaqa piviusorsiornerusunik, tassa inatsisissatut siunnersuummi ilan-

ngunneqarsimasunut sanilliussilluni. Tassami aalajangiinermi tunngavissat inatsisissatut siun-

nersuummi ilanngullugit allanneqartut naliliiginnarnissamut annertuumik inissaqartitsimmata.  

Taamaattumik piffissap ingerlasup ingerlanerani pisariaqarsinnaavoq suli 

erseqqissaaqqinnissaq inuup qaqugu pisariaqartitsineranut tunngatillugu, tamatumunnga 

ilanngullugu suli erseqqissaqqillugu inuup katsorsartinnissamut neqeroorummut 

peqataanissaanut qanoq pisoqassanersoq. Tassa inatsisissatut siunnersuummi 

oqaatigineqarmat katsorsartinnissamut neqeroorummik tuneqarnissaq aamma toqqaanissaq 

ilaatigut aalajangerneqassasoq katsorsartinnissamut periarfissat aallaavigalugit, taava 

pisariaqarsinnaavoq suli maleruaqqusaliussalluni inuup katsorsartinnermut peqataanissaanut 

periarfissat suut pigineqarnissaannut tunngasunik. 

 

 

§ 14-imut 

 

Imm. 1-imut 

Siunnersuummi ersersinneqarpoq siullermik innuttaasut ataasiakkat pisariaqartitaat aamma pi-

umasaqaataat immikkut nalilersorneqassasut. Aalajangersakkami nangillugu ilanngunneqar-

poq katsorsartinnissamut neqeroorut pineqartoq suleqatigalugu ingerlanneqassasoq. Inuup 

katsorsartinnissamik kissaateqarnera aamma katsorsartinnissaminut kajumissuseqarnera, kat-

sorsartinnerup pitsaasumik inerneqarnissaanut qitiusutut isigineqarpoq. Katsorsaanermi taa-

matuttaaq inuit ataasiakkaat eqqarsarsinnaanermut, nalilersuisinnaanermut, takorluuisinnaa-

nermut aamma ilikkagaqarsinnaanermut piginnaasai aallaavigineqassapput. Tamatumani ilan-

ngunneqarput kajumissuseqalernissamut nassaarniarneq, tarnip pisussai atorlugit oqaloqati-

giinneq inooqataanermullu sungiusarneq. Allorfik tassaavoq akisussaaffeqartuusoq inuit ataa-

siakkaat pissuserisaat tunngavigalugu naliliinerup inuup pineqartup pisariaqartitai aamma piu-

masaqaatai tunngavigalugit ingerlanneqarnissaanut. 

Imm. 2-mut 

Inuup ataatsimoortumik qanoq inissisimanera pillugu paasiniaaneq siullerpaatut inuk pineqar-

toq oqaloqatigalugu ingerlanneqassaaq. Taamatuttaaq paasiniaaneq ingerlanneqarsinnaavoq i-

nuk pineqartoq pillugu ilisimasanik allanik pissarsiniarnikkut. Paasiniaanermi paasissutissat 

pissarsiarineqartut Pinngitsuuisinnaajunnaarsimanermik Nuna Tamakkerlugu Nalunaarsuif-

fimmut ilanngunneqassapput. Suliaq taanna inunnik aanngajaarniutinut tunngatillugu attave-

qaataasunik ingerlanneqarsinnaavoq, kisianni nalinginnaasumik najukkami katsorsaavinni su-

lisunit ingerlanneqartassaaq. Aammattaaq matumani Allorfik tassaavoq inuup qanoq inissisi-

maneranut paasiniaanissamut akisussaaffeqartuusoq. 

 

Imm. 3-mut 

Aalajangersakkami pineqarpoq katsorsartinnissaq sioqqullugu kommunimut tunngasut. Taa-

maalillutik oqaatigineqarput paasiniaanerup takutippagu katsorsartinneq sioqqullugu iliuuse-

qartoqarnissaa, taava kommunimi iliuusissat pillugit pilersaarummik suliaqartoqassaaq katsor-

sartinnerup kissaatigineqartut tunngavigalugit sunniuteqarnissaanut piumasaqaataasunik. Kat-

sorsartinneq sioqqullugu iliuuseqarnissaq pisariaqarsinnaavoq, inuk inuttut atugarisamigut al-

lanik ajornartorsiuteqarpat ima artornartigisunik, pinngitsuuisinnaajunnaarsimanermik katsor-

sartinneq sunniuteqarsinnaanani. Pineqarsinnaapput aammattaaq ilaqutariittut ajornartorsiutit 

imaluunniit ajornartorsiutit ineqarnermut tunngasut, tamakkulu akornutaasinnaapput katsor-

sartinnerup iluatsilluartumik kinguneqarnissaanut. Tassani susassaqarfiit akimorlugit suleqati-

giinneq pingaaruteqartorujussuanngoreerpoq, tassa nalinginnaasumik oqartussaassuseqarfiit 

assigiinngitsut akornanni iliuuseqartariaqarneq pisariaqalersinnaammat. 

  

Imm. 4-mut 

Aalajangersakkamik pineqarpoq katsorsartinnissaq sioqqullugu peqqinnissaqarfimmut tun-

ngasut. Oqaaseqaatit § 14, imm. 3-mut matuma siulianiittut taamatuttaaq aalajangersakkami 

matumani atuupput. 

 

Imm. 5-imut 

Iliuuserisassat imm. 3-mi aamma imm. 4-mi taaneqartut sapinngisamik katsorsartinnissaq si-

oqqullugu aallartinneqassapput. Tamatumani tamanna nalilerneqarpat siunertaqarluarnerusus-

satut ittoq, taamaattoq katsorsartinnerup siornatigut katsorsartinneq aallartinneqarsinnaavoq 

katsorsartivinnerup aallartinneranut ilutigitillugu.  

 

Imm. 6-imut 

Kommuni katsorsartereernerup kingornatigut pilersaarummik pilersitsissaaq. Tamatumani 

aallaavigineqarpoq katsorsartinnerup aallartinneqarnissaanut tamatuma piumasaqaataanissaa. 

Taamaalilluni katsorsartereernerup kingornatigut pilersaarut innersuussinermik ingerlatsine-

rup ilagivaa. Taamaattorli pingaaruteqarpoq allaffissornikkut iliuuseqarnissamik utaqqisaqar-

neq, tamanna tassaanngitsoq katsorsaanerup aallartinnissaanut kinguarsaataasoq. Siunertaqar-

luartumik katsorsartereernerup kingornatigut iliuuseqarnerup saniatigut ajornartorsiutinik aaq-

qiiniarneq isumaqartorujussuuvoq katsorsartinnissamut neqeroorutinik atuisunut tamanut at-

tuumassuteqartoq, kisianni ingammik atuisunut mianerisassaasunut. 

Katsorsartereernerup kingornatigut pilersaarut tassaavoq pilersaarut katsorsartinnerup naam-

massineqarnerata kingornatigut aallartinneqartussaq. Imaassinnaavoq inuk AA-ni ataatsimiit-

tarnernut imaluunniit iliuusissanut allanut peqataasassasoq, inuup pinngitsuuisinnaajunnaarsi-

manermut uteqqinnginnissaanut ikiuutaasussat. Katsorsartereernerup kingornatigut pilersaa-

rummut aammattaaq ilaasinnaapput ineqarnermut tunngatillugu allanngortitsinissamut piler-

saarutit, ilaqutariinnermut tunngatillugu allanngortitsinerit, sulinermut tunngasut assigisaalu. 

Qulakkeerniarlugu atuisup ataatsimut inissisimaneranut pissutsit suleqatigiissutigineqarnis-

saat, taava kommunit, peqqinnissaqarfimmi oqartussaasut aamma Allorfiup akornanni suleqa-

tigiinnermut isumaqatigiissutit suliarineqassapput, tak. § 15. 

 

§ 15-imut 

 

Imm. 1-imut 

Aalajangersakkami oqaatigineqarpoq susassaqarfiit akimorlugit iliuuseqarnerup pisariaqassu-

sia. Taamaattumik pisussaaffiliisumik suleqatigiinnissamut isumaqatigiissutit suliarineqassap-

put, tassani erseqqissarneqassapput akisussaassuseqarfiit agguartaarnerat taakkulu innuttaasu-

mut iluaqutaassapput. Aalajangersagaq, innuttaasup sapinngisamik pitsaanerpaamik katsorsar-

tinneqarnissaa qulakkeerniarlugu, suleqatigiinnissamik piumasaqaateqarnermut takussutissaa-

voq. 

 

Imm. 2-mut 

Aalajangersakkami aalajangersarneqarpoq kommunit oqartussaasuisa aamma Allorfiup akor-

nanni suleqatigiinnermut isumaqatigiissutinik atsiortoqassasoq. Ataatsimoorluni anguniagaq 

sulissutigissagaanni anguniagassat aamma anguniakkamut killiffinnut uuttuutissat allagan-

ngortinneqassapput. Suleqatigiinnissamut isumaqatigiissutip taassuma qulakkiissavaa suleqa-

tigiinnerup eqaatsumik aamma sapinngisamik ajornaatsumik ingerlanissaa. Tamatumunnga i-

lutigitillugu innuttaasut ataasiakkaat ataqatigiittumik katsorsartinnermik aamma katsorsarte-

reernerup kingornatigut ingerlatsinissaannut periarfissat pitsaanerpaat qulakkeerneqassapput.  

 

Imm. 3-mut 

Aalajangersakkami aalajangersarneqarpoq peqqinnissaqarfimmi oqartussaasut aamma Allorfi-

up akornanni suleqatigiinnermut isumaqatigiissummik atsiortoqassasoq. Tassani imm. 2-mi 

taaneqartut assingi atuupput. Maannakkut peqqinnissaqarfimmut tunngasut aaqqissuussaanera 

malillugu tamatumunnga tunngatillugu Nunap Immikkoortuini Aqutsisut peqqinnissaqarfim-

mi oqartussaasutut isigineqassapput. 

 

Imm. 4-mut 

Aalajangersakkami aalajangersarneqarpoq ukiut affakkaarlugit kommunit oqartussaasui taa-

matullu aamma peqqinnissaqarfimmi oqartussaasut nunap immikkoortuani aqutsisuniittut a-

taatsimeeqatigineqartassasut suleqatigiinnissamut isumaqatigiissutit pillugit. Aalajangersak-

kami qulakkeerneqassaaq anguniakkatut aalajangersarneqarsimasut malitseqartinneqarnissaat 

tamatumunnga ilanngullugit immaqa iliuusissanik piviusunik allanngortitsinerit, anguniakka-

tut aalajangersakkanik angusinissamut iluaqutaasussanik. 

 

Imm. 5-imut 

Aalajangersakkami Naalakkersuisut pisussaatinneqarput susassaqarfiit akimorlugit iliuuseqar-

nermut aamma suleqatigiinnissamut isumaqatigiissutinut §§ 15 aamma 16 naapertorlugit pi-

lersinneqartunut sukumiinerunik maleruaqqusaliornissaminnut. 

 

§ 16-imut 

 

Imm. 1-imut 

Aalajangersakkami aalajangersarneqarpoq susassaqarfiit akimorlugit aamma suliassaqarfiit a-

kimorlugit najukkami katsorsaavinni , kommunip aamma najukkami peqqinnissaqarfiup akor-

nanni suleqatigiinnermik pilersitsisoqassasoq. Suleqatigiinneq atorneqarsinnaavoq pitsaaliui-

nermut aamma katsorsaanissamut periarfissat pillugit ataatsimut isiginnilluni oqallinnernut, 

kiisalu immersueqatigiinnissamut atorneqarsinnaallutik nammineq sulianut tunngatillugu pit-

sannguutaasinnaasunik. Suleqatigiinneq periarfissiissaaq suliamut tunngatillugu isiginneriaat-

sinik arlaqarnerusunik peqalernissamut inunnik ataasiakkaanik nalilersuinermut tunngatillugu.  

 

Aalajangersakkami qulakkeerneqassaaq kommunit ataasiakkaat, najukkami peqqinnissaqarfi-

up aamma najukkami katsorsaavinni suleqatigiinnerat. Inuit ataasiakkaat pillugit suleqatigiin-

nermi pisortat ingerlatsineranni suliassat suliarineqartarnerat pillugu inatsit aamma inuk pillu-

gu paasissutissanut inatsimmi paasissutissat isertuussassat pillugit ingerlatitseqqinnissamut 

maleruaqqusat isiginiarneqassapput. Aalajangersakkat malillugit paasissutissat isertuussassat 

ingerlateqqinneqannginnissaat pingaarnertut maleruaqqusaavoq. Taamaattorli ingerlatitseq-

qinnissaq ajornanngilaq pineqartoq ingerlatitseqqittoqarsinnaaneranut akuersisimappat. Aala-

jangersakkat taakku pillugit itisilerneqarnissaannut innersuussutigineqarput suleqatigiinnermi 

pisortat ingerlatsineranni suliassat suliarineqartarnerat pillugu inatsimmi §§ 28-33 aamma i-

nuk pillugu paasissutissanut inatsimmi §§ 5-8. 

 

Imm. 2-mut 

Aalajangersakkami oqaatigineqarpoq oqartussaasut allat imaluunniit namminersortutut inger-

latsisut susassaqarfiit akimorlugit ataatsimiinnerni peqataatinneqarsinnaapput, taakku inum-

mik assigiinngitsumik isiginnilersinnaanermut pingaaruteqartuusinnaappata. Siunertarisaq tas-

saavoq inuup pisariaqartitaanik tamakkiisumik paasinninnissaq aamma isiginnilernissaq. Si-

unnersuummi taaneqarpoq suleqatigiinnermut taamatuttaaq peqataasinnaasut Pinerluttunik I-

sumaginnittoqarfik aamma politiit, taakku suleqatigiinnermi peqatigissallugit nalinginnaasuu-

sinnaapput, kisianni aammattaaq allat tulluartutut isigineqarsinnaallutik. Assersuutigalugu 

taanna tassaasinnaavoq maannakkut sulisitsisorisaq, ilaqutaq imaluunniit ikinngut, imaluun-

niit aallat paasissutissanik tunniussisinnaasut. 

Inuk nammineerluni susassaqarfiit akimorlugit ataatsimiinneranni peqataassanersoq najukka-

mi katsorsaavimmit inuk pineqartoq isumasioqatigalugu aalajangerneqartarsinnaavoq. Eqqar-

saatigineqarsinnaavoq suliat ilaanni isuma pitsaasuusinnaasoq aalajangiinermut atatillugu ila-

qutariinnik isumasioqatigiissitsineq isumassarsiorfigissallugu. Ilaqutariinnik isumasioqatigii-

ssitsineq pingaarnersiorlugu tassaavoq ilaqutariit aamma attaveqarfigisartakkat allat peqataa-

tinneqarnerat katsorsartinnissamik neqerooruteqarnerup aallartinnissaanut aalajangernermi. 

 

Maannakkut susassaqarfiit akimorlugit kommunini ataatsimiititaliat pioreerput, ilaatigut suliat 

susassaqarfiit akimorlugit suleqatigiinnermut ataatsimiititaliaq aamma ilaatigut pitsaaliuiner-

mut ataatsimiititaliaq. Siunnersuummi piumasaqaatigineqanngilaq ataatsimiititaliamik suli al-

lamik pilersitsisoqarnissaa ileqqoreqqusaligassamik assigisaannillu, kisianni aalajangersakka-

mi piumasaqaataavoq suleqatigiinnermik pilersitsisoqassasoq. Ataatsimiititaliat allat ilaasa 

aaqqissuunneqarnerat atorneqarsinnaalluassaaq. 

 

Imm. 3-mut 

Aalajangersakkami aalajangersarneqarpoq najukkami katsorsaaviit tassaasut ataatsimiigiaqqu-

sinissamut akisussaasuusut. 

 

§ 17-imut  

 

Imm. 1-imut 

Aalajangersakkami aalajangersarneqarpoq Naalakkersuisut nuna tamakkerlugu katsorsaaner-

mik nalunaarsuiffimmik pilersitsissasut. Nuna tamakkerlugu katsorsaanermik nalunaarsuif-

fimmik pilersitsiartorneq atortussaavoq pingaaruteqartoq siunissami katsorsaanermut piffissap 

ingerlanerani angusat takusinnaanissaannut katsorsartinnermut neqeroorutit suunerannut na-

leqqiussilluni aamma pinngitsuuisinnaajunnaartarnerup qanoq annertutigisimaneranut tunnga-

tillugu. Naatsorsueqqissaarnermi kisitsisit amigaataanerisa ajornartippaa pinngitsuuisinnaa-

junnaarsimanermut tunngatillugu katsorsaanerit qanoq kinguneqarsimanerannik ilisimasaqar-

nissaq. Siunissami katsorsaanerup ineriartortinneqarnissaanut pisariaqarpoq atortunik katersu-

ineq, taamaalilluni inuit pinngitsuuisinnaajunnaarsimasut qanoq amerlatiginerat takuneqarsin-

naaniassammat, tassa katsorsarneqartut, pinngitsoorsinnaajunnaarneqartartut suuneri, qanoq 

annertutigineri, kiisalu pinngitsuuisinnaajunnaarnerup nappaateqarnerup aamma inuttut atuga-

risat imminnut ataqatigiinnerat aammattaaq katsorsaanerup sunniuteqarnera. Taamaattumik 

katsorsaanerup naammassinerata kingornatigut nalunaaruteqartarnissaq pisariaqarpoq.   

  

 

 

 

Imm. 2-mut 

Aalajangersagaq Naalakkersuisunut piginnaatitsivoq nalunaaruteqartarneq aamma nalunaaru-

teqartarnermut atortut pillugit sukumiinerusumik maleruaqqusaliornissaannik, ingerlatsiner-

mik isumaginninnissamut aamma kisitsisinik paasissutissanik katersuinermut.  

Naak sammisaq paasissutissat inunnut tunngasut suliarineqartarnerat pillugu inatsimmi male-

ruaqqusat tunngavigalugit malittarisassaqartinneqaraluartut, taava pisariaqalersinnaavoq suli 

malittarisassalioqqinnissaq. Piginnaatitsineq periarfissaliivoq nalunaarut aqqutigalugu maleru-

aqqusanik aalajangersaanissamut. 

 

§ 18-imut 

 

Imm. 1-imut 

Katsorsartinnerup ingerlanera tamakkerlugu nuna tamakkerlugu katsorsaanermik nalunaarsu-

iffimmi uppernarsaasersorneqartussaavoq. Taamaattumik katsorsaanermik ingerlatsisartut ta-

marmik tassunga nalunaaruteqartassapput. Piumasaqaataavoq katsorsaanermik nalunaarsuif-

fimmut nalunaaruteqartarnissaq. Piumasaqaat innuttaasunik pinngitsuuisinnaajunnaarsimasu-

nik katsorsaanermik suliaqartunut tamanut atuuppoq. Tassa imaappoq katsorsaaneq pisortanit 

ingerlanneqartoq aamma inunnik namminersortunik katsorsaasartunik kiisalu katsorsaavinnik. 

Taamaattumik tamanna aammattaaq atuuppoq katsorsaasartunut Allorfiup avataani katsorsaa-

nermik suliaqartartunut. Katsorsaanerup aallartinnerani nalunaaruteqartoqartassaaq aamma 

katsorsaanerup ingerlanneqarnerata naammassinerani. 

 

Nalunaaruteqartarnerit pisassapput paasissutissat inunnut tunngasut ingerlateqqittarnerat pillu-

gu maleruaqqusat qaqugukkulluunniit atuuttut malillugit, tassa inuk pillugu paasissutissanut i-

natsimmiittut aamma pisortat ingerlatsineranni suliassat suliarineqartarnerat pillugu inatsim-

miittut naapertorlugit.  

 

Imm. 2-mut  

Aalajangersakkami aalajangersarneqarpoq katsorsaanerup naammassineqarnerpat qaammatit 

6-it qaangiuppata nuna tamakkerlugu katsorsaanermik nalunaarsuiffimmut katsorsaanerup 

sunniutai pillugu nalunaaruteqartoqartassasoq. Tamatumani aammattaaq pineqarput pinngit-

suuisinnaajunnaarsimanermik katsorsaanermik ingerlataqartartut tamarmik. 

 

Imm. 3-mut 

Aalajangersakkami aalajangersarneqarpoq piumasaqaat tassaasoq kommunit katsorsartinne-

rup naammassinerata kingorna qaammatit 3-t aamma 12-t qaangiunnerini katsorsaanerup sun-

niuteqarneranik nalunaaruteqartassasut. Kommunit nalunaarutaanni ilanngunneqassapput inuit 

kommunimi pineqartumit katsorsartinnissaminnut innersuunneqarsimasut. Inuk kommuni qi-

mallugu nuussimappat, taava kommunip nuunnermi qimatap kommunimut nuuffigisaanut 

paasissutissat ingerlateqqissavai, tamatuma kingorna nalunaarsuineq tassanngaanniit ingerlan-

neqassaaq. Paasissutissat nuna tamakkerlugu katsorsaanermik nalunaarsuiffimmiittut nipangi-

ussisussaatitaanermik illersugaapput taamaallaallu kisitsisinik naatsorsueqqissaarnermi ator-

neqartussaallutik, tamatumalu kingunerisaanik pinngitsuuisinnaajunnaarsimanermik katsor-

saanermik sammisaq pillugu ineriartortitsinermut. 

§ 19-imut 

 

Imm. 1-imut 

Sulisunik ilinniartitsineq pinngitsuuisinnaajunnaarsimanermik katsorsaanermi sammisami im-

mikkoortuummat pingaaruteqartoq siunnersuummi piumasaqaatigineqarpoq, inuit najukkani 

pinngitsuuisinnaajunnaarnermut katsorsaavinni katsorsaanermik suliaqartut ilinniartinneqar-

nissaat. Piumasaqaataavoq ingerlaqqiffiusumik akunnattumik sivisussusilimmik ilinniagaqar-

simanissaq ilinniartitaanerup tulluartup iluani. Taakku tassaasinnaapput perorsaasutut, isuma-

ginninnermi siunnersortitut, ilinniartitsisutut, peqqissaasutut, tarnip pissusaanik ilisimasalittut 

ilinniagaqareersimaneq imaluunniit ilinniartitaanerit assingusut, tassani inunnik sullissinermik 

misilittagaqarluni. 

 

Imm. 2-mut 

Inummik ingerlaqqiffiusumik akunnattumik sivisussusilimmik ilinniarsimasumik atorfinitsit-

sinissaq periarfissaqanngippat, taava pikkorissusillit allat ingerlaqqiffiusumik akunnattumik 

sivisussusilimmik ilinniarsimanngitsut atorfinitsinneqarsinnaapput, taakku piginnaasaat tama-

tumunnga naleqquppata. Matumani eqqarsaatigineqarpoq inuit siunnersuisutut assistentitut, i-

nunnik sullissinermi siunnersuisutut ilinniarsimasut, peqqissutsimut assistentit ilinniartitaa-

nernilu assingusuni ilinniarsimasut. 

 

Imm. 3-mut 

Aalajangersakkap aalajangersarpaa kikkut tamarmik najukkani katsorsaavinni katsorsaaner-

mik suliaqartut, aanngajaarniutinik atuisunik katsorsaasutut ilinniakkamik ingerlatsissapput. 

Allorfik tassaavoq ilinniartitaanermik taassuminnga neqerooruteqartuusoq. Tamatigut periar-

fissaanavianngilaq inunnik aanngajaarniutinik atuisunik katsorsaasutut ilinniarnermik naam-

massinnissimasunik atorfinitsitsisoqarsinnaanera. Taamaattumik ilinniarneq atorfinitsinneqar-

nerup kingornatigut ingerlanneqarsinnaavoq. 

 

Imm. 4-mut 

Allorfimmit ilinniartitaanerit allat, aanngajaarniutinik atuisunik katsorsaasutut ilinniakkamik, 

tak. imm. 3, allaanerusut akuersissutigisinnaavai. Tassani pineqarsinnaapput ilinniartitaanerit 

allat, taakku qaffasissusiat aanngajaarniutinik atuisunik katsorsaasutut ilinniakkatut ippat ima-

luunniit qaffasinneruppat. 

 

§ 20-mut 

Imm. 1-imut 

Maluginiarneqarpoq sulisut sorliit katsorsaanerat apeqqutaalluni nakkutilliinissamut 

pisussaaffiit assigiinnginnerat. 

 

Nunatsinni Nakorsaaneqarfik najukkani katsorsaavinni atorfilinnit peqqissutsimut tunngasu-

nik ilinniarsimasunik ingerlanneqartunik aamma inunnit allanit peqqissutsimut tunngasunik i-

linniarsimasunik katsorsaarnermik suliaqartunik nakkutilliisuuvoq, qanorluunniit namminer-

sortuni imaluunniit pisortanit tamanna ingerlanneqarpat. Peqqinnissaqarfiup aqunneqarnera, 

aaqqissuussaanera kiisalu peqqinnissamut tunngasutigut sullissisut aamma tarnip pissusaanik 

ilisimasallit pillugit Inatsisartut inatsisaanni aamma Nunatsinni Nakorsaaneqarfiup sulinera 

pillugu Namminersorlutik Oqartussat nalunaarutaanni takuneqarsinnaavoq, peqqinnissamik i-

linniarsimasut peqqinnissaqarfimmi suliaqarnerat aammattaaq peqqinnissaqarfiup avataani 

namminersortunilu suliaqarnerat Nunatsinni Nakorsaaneqarfiup suliassaqarfiinut ilaasut. Nak-

kutilliinermi pineqarput suliaqarneq immikkut inatsisitigut peqqinnissaqarfimmi sulisussatut 

akuerisaasunit ingerlanneqartoq aamma peqqinnissamik suliaqarneq peqqinnissamut ilinniar-

simasunit sulisunit allanit, akuersissuteqanngitsunit, ingerlanneqartoq. 

Nunatsinni Nakorsaaneqarfimmut ingerlatseqqinneqarsinnaasunut assersuutitut taaneqarsin-

naapput imigassamik kingunerlutsitsinermik katsorsarneqarnermut nakorsaatitortinneqarlunilu 

katsorsarneqarnermut tunngatillugu naammagittaalliutit Nunatsinni Nakorsaaneqarfimmit 

Danmarkimi Patientombudimut ingerlatseqqinneqartartut. 

 

Matumani aammattaaq eqqumaffigineqassaaq pinngitsuuisinnaajunnaarsimanermik katsorsaa-

nermi nakorsaasersuineq taamaallaat peqqissutsimut suliaqarnissamik ilinniarsimasunik sulia-

rineqarsinnaammat piviusumik nalilersuereerneq tunngavigalugu. Taamaattumik ’aalajanger- 

simasumik’ katsorsaaneq ingerlanneqarsinnaanngilaq innuttaasumik nalilersueqqaartoqartin-

nagu. Tamatumunnga ataatillugu taamatuttaaq erseqqissaatigineqassaaq peqqissutsimik sulia-

qarnissamut ilinniarsimasunik atorfinitsitsinissaq pisariaqartussaassasoq innuttaasunik pin-

ngitsuuisinnaajunnaarsimasunik nalilersuisinnaanermut tunngatillugu, soorlu taakku imera-

junnerup kinguneranik takorruuippata imaluunniit kingunerlutsitsippata. 

 

Nakkutilliinerup Nunatsinni Nakorsaaneqarfiup peqqinnissakkut sulineq tunngavigalugu i-

ngerlatarisaata saniatigut, Allorfik aammattaaq nakkutilliinissamut pisussaaffeqarpoq. Taman-

na § 10, imm. 1-imi, nr. 2-mi aamma nr. 4-mi ersersinneqarpoq. § 10, imm. 1, nr. 2-mi erser-

sinneqarpoq Allorfiup pinngitsuuisinnaajunnaarsimanermut tunngatillugu iliuuseqarneq aaq-

qissuulluakkamik nakkutilliisuuffigigaa aamma nalilersuiffigalugu. Aaqqissuulluakkamik 

nakkutilliineq aamma nalilersuineq assersuutigalugu tassaasinnaavoq pinngitsuuisinnaajun-

naarsimanermut tunngatillugu iliuuserisanik assigiinngitsunik nakkutilliineq pitsaassutsimik 

misissuinermut assingusumik. § 10, imm. 1, nr. 4-mi ersersinneqarpoq Allorfimmit qulak-

keerneqassasoq katsorsaanermut neqeroorutigineqartut assigiinngitsut, katsorsaanermut neqe-

roorutit pillugit isumaqatigiissutini killiussatut aalajangersakkat tunngavigalugit ingerlanne-

qartussaasut, tak. § 4, imm. 2. 

 

§ 21-mut 

 

Imm. 1-imut 

Aalajangersakkami aalajangersarneqarpoq katsorsartinnissamut neqeroorummik itigartinneq 

Isumaginninnermi Naammagittaalliuteqartarfimmut naammagittaalliutigineqarsinnaasoq, Isu-

maginnittoqarfiup aqunneqarnera aaqqissuussaaneralu pillugit Inatsisartut peqqussutaat 

nr. 11, 12. november 2001-imeersumi maleruaqqusat naapertorlugit, tamatuma kingornatigut 

allannguutit malitsigitinneqartut uani Isumaginnittoqarfiup aqunneqarnera aaqqissuussaanera-

lu pillugit Inatsisartut peqqussutaata allanngortinneqarneranik Inatsisartut inatsisaat nr. 14 6. 

juni 2016-imeersumi, taamatuttaaq allannguutit malitsigitinneqartut uani Isumaginnittoqarfiup 

aqunneqarnera aaqqissuussaaneralu pillugit Inatsisartut peqqussutaata allanngortinneqarnissaa 

pillugu Inatsisartut inatsisaat nr. 47, 23. november 2017-imeersoq, taanna taamatuttaaq Inatsi-

sartut peqqussutaannit nr. 11, 12. november 2001-imeersumik allangortitsineruvoq. Inatsisip 

allannguutaasup kingulliup suliareqqitassanngortitsinermut kingusinnerpaamik piffissarititaa-

soq sapaatit akunnerinit 4-nit 6-inut sivitsorpaa. 

 

Imm. 2-mut 

Isumaginninnermi Naammagittaalliuteqartarfimmit aalajangerneqartoq inaarutaasumik aala-

ngiineruvoq, taamaattumillu allaffissornikkut oqartussaasunut allanut ingerlateqqinneqarsin-

naassanani. 

 

§ 22-mut 

 

Imm. 1-imut 

Aalajangersakkami pineqarput sullinneqarnermut maalaarutit Allorfimmut ingerlatsinneqar-

sinnaasut. Sullinneqarnermut naammagittaalliutini pineqarpoq oqartussaasut suliarisaat aala-

jangersaanernut suliarisanut tunngasuuteqanngitsut. Sullinneqarnermut naammagittaalliutit 

aammattaaq taaneqartarput ingerlatsivinnik ingerlatsinerit piviusut taakkulu arlalissuusinnaap-

put.  

 

Soorlu assersuutigalugu sullinneqarneq pillugu naammagittaalliuut tassaasinnaavoq katsorsar-

tinnissap aallartinnissaata tungaanut sivisuumik utaqqisimaneq pillugu naammagittaalliut, eq-

qunngitsumik siunnersorneqarneq aamma ilitsersorneqarneq pissutigalugit pineqartup tusaa-

neqanngitsutut misigineranut tunngasut imaluunniit pissutsit tamatumunnga assingusut. 

Naammagittaalliutigineqartoq nammineq kissaatigisamit allaanerusumik katsorsartinnissamik 

neqeroorfigineqarnermut tunngappat, taava aammattaaq tamanna sullissinermut naammagit-

taalliutaavoq. Tassa imaappoq pinngitsuuisinnaajunnaarsimanermut katsorsartinnissamut iti-

gartinneqarneq aalajangiineruvoq, tamatuma akerlianik katsorsartinnissamik qanoq ittumik 

neqeroorfigineqarneq tassaavoq, sullissinerup neqeroorutigineqartup qaffasissusianut apeq-

qummut tunngasoq. 

 

Sullissineq pillugu naammagittaalliuteqartarnermut aaqqissuussinerup Kalaallit Nunaanni 

Peqqinnissaqarfimmi aaqqissuussinerup atorneqartup assigaa.  

 

§ 23-mut 

 

Imm. 1-imut 

Aalajangersakkami aalajangersarneqarpoq Allorfimmik pilersitsinermut, ingerlatsinermut 

aammalu najukkani katsorsaaviit pilersinneqarnerannut ingerlanneqarnerannullu aningaasar-

tuutit Namminersorlutik Oqartussanit aningaasartuutigineqassasut. Tassunga aammattaaq i-

lanngullugit Allorfimmut suliatigut siunnersuinermut ataatsimiititaliap pilersinneqarneranut a-

ningaasartuutit. 

 

§ 24-mut 

 

Imm. 1-imut 

Aalajangersakkami aalajangersarneqarpoq pinngitsuuisinnaajunnaarsimanermut katsorsartin-

nivimmut aningaasartuutit Namminersorlutik Oqartussanit aningaasartuutigineqassasut. Tas-

sani pineqarput innuttaasunik katsorsaanerit Allorfimmit katsorsartinnissamut innersuunne-

qarsimasunik. Akerlianik aalajangersakkami ilaatinneqanngillat katsorsartinnerit allat Allorfi-

up susassaqarfiisa avataani ingerlanneqartut.  

 

Imm. 2-mut 

Taamatuttaaq angalanermut aamma ineqarnermut aningaasartuutit, inunnut nuna tamakkerlu-

gu ulluunerani neqeroorutigineqartunut katsorsartinnissamut Allorfimmit innersuunneqarsi-

masunut, Namminersorlutik Oqartussanit aningaasartuutigineqassapput.  

 

Imm. 3-mut 

Aalajangersakkami aalajangersarneqarpoq katsorsaanermik suliaqartut illoqarfinni najukkami 

Allorfimmik peqanngitsunut angalagaangata Namminersorlutik Oqartussanit tamatumunnga 

tunngasut aningaasartuutigineqassasut. Tassani pineqarput katsorsaaneq, angalaneq aamma i-

neqarneq. Aalajangersagaq atuuppoq katsorsaanermut Allorfimmik isumaqatigiissuteqarneq 

naapertorlugu aallartinneqartumut. 

 

 

 

 

 

§ 25-imut 

 

Imm. 1-imut 

Aalajangersakkami aalajangersarneqarpoq angalanermut aamma ineqarnermut aningaasartuu-

tit, innuttaasunut nammineq kommunerisami najukkami katsorsaavimmut angalasariaqartunut 

aningaasartuutit, kommunimit akilerneqartassasut.   

  

Imm. 2-mut 

Aalajangersakkami aalajangersarneqarpoq katsorsartinnissaq sioqqullugu iliuuserineqartunut 

aningaasartuutaasinnaasut kommunit oqartussaasuinit imaluunniit peqqissutsimut oqartussaa-

soqarfimmit aningaasartuutigineqassasut, apeqqutaatillugu pisariaqartitsinerup qanoq ittuune-

ra.  

 

Imm. 3-mut 

Aalajangersakkami aalajangersarneqarpoq aningaasartuutit katsorsartereernermi pilersaarum-

mut attuumassuteqartut kommunimit aningaasartuutigineqassasut. Katsorsartereernerup ki-

ngornatigut pilersaarut assigiinngitsorpassuarnik imaqarsinnaavoq aamma aningaasartuutit 

nalinginnaasut tassaasinnaapput kommunip nammineq aningaasartuutigisassareeriigalui. Kat-

sorsartereernermut pilersaarut soorlu assersuutigalugu tassaappat innuttaasup siornatigut pin-

ngitsuuisinnaajunnaartuusimasup peqqissaqqinneranik imaqarluni, aningaasartuutaasup ilaa 

taamaattoq kommunimut aningaasartuutaassaaq. Imminnut tapersersoqatigiinnik pilersitsiso-

qarnermut imaluunniit attaveqaqatigiinnissamut allanik periarfissanik aammattaaq tamakku 

katsorsartereernermut pilersaarutaasinnaapput, taamatullu neqerooruteqarneq innuttaasut allat 

aammattaaq atorsinnaassavaat.     

 

 

 

§ 26-imut 

 

Imm. 1-imut 

Aalajangersakkami aalajangersarneqarpoq Inatsisartut Inatsisaat manna 1. januar 2019-imi a-

tuutilersoq. 


